
NHYƐNMU 

Saa dwumadie yi yɛ nhwehwɛmu a ɛfa Akanfoↄ abosom ne wↄn akyiwadeɛ ho. Ↄkasa ne 

nneyeɛ di akotene wↄ Akanfoↄ abosomsom mu. Dwumadie yi botaeɛ ne sɛ, ɛbɛkyerɛ 

Akanfoↄ abosom bi ne wↄn akyiwadeɛ. Ɛde ahwɛeɛ ne nkↄmmↄtwetwe na ɛboaboaa nsɛm 

no ano na meyii nnipa aduonu a wↄfiri Akanfoↄ nkuro ahodoↄ so. Ɔkasa mu akyiwadeɛ a 

ɛfa Akanfoↄ abosom bi ho no bi ne mpoatwa, ntanhunu ka, duabↄ ne nsedie. Nneyɛɛ ho 

akyiwadeɛ nso fa adidie ne ↄnom ho, brayɛ a yɛde kↄ asↄneɛ so, nna mu akyiwadeɛ bi te sɛ 

mogyafra, aboa ne nipa nna. Akanfoↄ gye di sɛ abosom gu ahodoↄ titire mmienu a yeinom 

ne Atanↄfoↄ ne asumanbrafoↄ. Atanↄfoↄ no nso wↄ nkyekyɛmu ahodoↄ mmienu a ɛnonom 

ne Atanↄfufuo ne atanↄbrani. Dwumadie yi de abosom yi akyiwadeɛ to dwa, nsunsuansoↄ 

a ɛwↄ akyiwadeɛ yi ho, amammerɛ ne amanneɛ a wↄde popa nsunsuansoↄ no. Akanfoↄ gye 

di sɛ wↄn abosom akyiwadeɛ no boa ma nnipa di mmara so. Nnoɔma a ɛpue firi dwumadie 

yi mu no bi ne sɛ abosom no mu biara wɔ nankasa akyiwadeɛ. Afei nso ɔbosom korɔ no 

ara tumi pue wɔ beaeɛ ahodoɔ pii na nso nea ɛyɛ akyiwadeɛ wɔ kuro foforɔ nso no ɛnyɛ 

akyiwadeɛ wɔ kuro foforɔ nso. Dwumadie yi de bɛtↄↄ dwa sɛ ɛnyɛ akyiwadeɛ nyinaa na 

wↄtumi kyerɛ mu. Afei nso sɛ obi bu saa akyiwadeɛ no so a, ɛde nsunsuansoↄ bↄne tumi 

berɛ no. Saa dwumadie yi bɛboa asuafoↄ a wↄbɛpɛ sɛ wↄyɛ nhwehwɛmu afa abosom ho 

daakye bi. Afei nso saa nhwehwεmu yi bεma yεhunu Akanfoͻ abosom ne wͻn 

akyiwadeε no bi na aboa ma ͻfoforͻ ankͻ bu akyiwadeε yi so ankͻfa nsunsuansoͻ 

bͻne biara amma ne ho, abusua ne mpo kuro a wͻfiri mu. Nea εtͻ so bio nso no, 

εbεma wͻn a wͻabu Akanfoͻ abosom no akyiewadeε no bi so ma εde nsusuansoͻ 

bͻne aberε no nso anunu anamͻntuo a εtwa sε wͻtu na ama no anya ne fahodie. 

ƆFA A ƐDI KAN 

NNIANIMU 

1.0 Nnianimu 

Ɔfa a ɛdi kan yi da me dwumadie no adi. Ɛkasa fa nnyinasoɔ nti a meyɛɛ nhwehwɛmu no. 

Medan ɔhaw no ne dwumadie no botaeɛ adi. Ɔfa yi ara mu na mɛkyerɛ nsɛmmisa a 

dwumadie no rehwehwɛ ɛho mmuaeɛ no.  Ɛde dwumadie no ho mfasoɔ ne nea dwumadie 

yi ano kɔpem to dwa. Ansa na ɔfa baako yi bɛkɔ awieeɛ no, mede dwumadie yi mu 

akwansideɛ, nhyehyɛeɛ a ɛwɔ dwumadie no ho nyinaa nso bɛto dwa.  

 

1.1 Dwumadie yi nnyinasoɔ 

Akyiwadeɛ yɛ adeɛ a nnipakuo bi anaa ankorɛankorɛ bi hunu no sɛ ɛde nsunsuansoɔ bɔne 

brɛ wɔn anaa ɛba ɔdasani bi so. Edin foforɔ a wɔtumi de ma akyiwadeɛ ne mmusuo (Osei, 

2006). Akanfoɔ hunu akyiwadeɛ sɛ, sɛ wokyiri a wokyɛ. Wɔgye di sɛ, akyiwadeɛ boa 

nnipakuo no ankasa esiane sɛ ɛboa yi wɔn ara firi esiane, ammaneɛ ne nsɔhwɛ mu. 

Omobola (2013) kyerɛ sɛ, esiane sɛ Abibifoɔ ne abosom na ɛdi dwuma na abosom yi ara 

na ɛbɔ wɔn ho ban nti no, wɔde akyiwadeɛ to hɔ sɛnea obibiara nkɔyɛ biribi a ɛde ɛfi bɛka 

abosom no ama nsunsuansoɔ bɔne aba wɔn so. Bio, wɔkyerɛɛ mu sɛ Akanfoɔ gye di sɛ 

akyiwadeɛ wɔ wɔn gyidie mu. Yei dan akyiwadeɛ wɔ ne fa bi na mmom ɛnnyɛ akyiwadeɛ 

nyinaa. Akyiwadeɛ no bi nso boa ma Akanfoɔ no tumi bɔ bra pa anaa wɔdan suban a ɛsɛ 

fata (Osei, 2006). Akyiwadeɛ gyina nnepa, abrabɔ pa ne ammaneɛ a nnipakuo bi agye atom 

wɔ mpɔtam anaa beaeɛ bi (Rahardjo 2002, p.35). Akyiwadeɛ dan ne ho adi wɔ ɔkasa mu 

na egyina amammerɛ nteaseɛ so. Yei kyerɛ sɛ, mpɛn pii no yɛnam ɔkasa so na ɛdan nea 

ɛnsɛ sɛ yɛka anaa nsɛm a ɛho nte na ɛho agu efi (Wardhaugh 1986, p.229). Akyiwadeɛ gu 

ahodoɔ titire mmienu. Yeinom ne nneyɛɛ ne ɔkasa mu akyiwadeɛ. Ɔkasa mu akyiwadeɛ yɛ 

ɔkwan a yɛfa so de ɔkasa bɔ mmusuo ma ɛtumi de nsunsuansoɔ bɔne ba ɔdasani so. Ɔkasa 

mu akyiwadeɛ no bi ne duabɔ, nsedie, ntanka, mpoatwa ne adapaatwa. Afei nso nneyɛɛ mu 

akyiwadeɛ nso yɛ akyiwadeɛ a ne fapem nam yɛn nneyɛɛ ne mpɛn pii no yɛn suban bɔne 

bi a ɛno nso tumi de nsunsuansoɔ bɔne brɛ yɛn. Nneyɛɛ ho akyiwadeɛ no bi ne awudie, 

mmonaatoɔ, mogyafra ne afoforɔ ahodoɔ pii. Sɛnea Akanfoɔ werɛ ne wɔn gyidie a wɔwɔ 

wɔ abosom mu no ɛnnyɛ adeɛ a wɔtoto no ase koraa nti no, wɔhwɛ sɛ wɔmmu abosom no 

akyiwadeɛ so na amma asiane, amanneɛ, atoyerɛnkyɛm ne nsunsuansoɔ ahodoɔ pii amma 

wɔn nso. Abosom no akyiwadeɛ no yɛ nnoɔma a wɔhwɛ de bɔ ɔmamfoɔ no ho ban na ama 

wɔne Otweaduampɔn ntam ayɔnkofa no adi mu. Akanfoɔ wɔ abosom ahodoɔ pii na ɛmu 

biara nso wɔ n’akyiwadeɛ. Mmom Akanfoɔ abosom no mu pii wɔ akyiwadeɛ ahodoɔ no bi 

a ɛdan ne ho adi wɔ wɔn abosom no nyinaa mu nanso ɛnnyɛ ne nyinaa na ɛte saa. Sɛ obi 

anni abosom no mmara so na ɔbu wɔn akyiwadeɛ so a, na ɔrefrɛ abosom no abofuhyeɛ aba 

ne so (Ayegboyin, 2009). Ɔkanni biara hunu sɛ nea ɔbu abosom no akyiwadeɛ so no mfa 

nnome mma ɔno nko ara so na mmom nnome no tumi ba ɔne n’abusua nyinaa so ne mpo 

ɔman mu no nyinaa (Boahen, 1999). Ne saa nti no, saa nhwehwɛmu yi bɛhwɛ Akanfoɔ 

abosom no bi ne wɔn akyiwadeɛ. 

 

1.2 Ɔhaw no 

Akyiwadeɛ yɛ adeɛ a Akanfoɔ ntoto no ase koraa wɔ wɔn amammerɛ mu. Esiane sɛ 

akyiwadeɛ boa ma wɔn a wɔwɔ saa abusuakuo yi mu no bɔ ɔbra pa a ɛsɛ na ɛfata. Asotwe 

a ɛbata akyiwadeɛ ne mmusudeɛ ho nti no, ɛma wɔn ani ba wɔn ho so sɛ wɔnkɔfom na 

amfa ɔhaw, abɛbrɛsɛ ne apinisie biara ammɛto wɔn so, n’abusua ne mpo kuro mu no nyinaa 

so. Akanfoɔ wɔ gyidie sɛ abosom no yɛ ntamgyinafoɔ de ma wɔn ne Onyankopɔn. Ɛnam 

gyidie a Akanfoɔ wɔ wɔ honhom ne honam mu nsɛm nti no, wɔmpɛ sɛ wɔbɛfom anyame 

nketewa a wɔnam wɔn so de wɔn ahiasɛm, aseda ne wɔn adesrɛ to Onyankopɔn anim no. 

Akanfoɔ wɔ awerɛhyɛmu wɔ wɔn abosom mu yie esiane sɛ wɔsusu sɛ abosom no wɔ tumi 

sononko a wɔtumi de hyira, dome na afei nso wɔtumi nso de bɔ wɔn ho ne wɔn agyapadeɛ 

ho ban yie. Animdefoɔ ahodoɔ bebree na ayɛ nhwehwɛmu afa akyiwadeɛ ho. Animdefoɔ 

bi te sɛ (Meyer- Rochow 2009, Colding ne Folke 2001, Valeri 2000, Lee 2009, Agyekum 

2010, Agyemang 2016, Osei 2017, Teguh 2008, Hoffman 2009, Mathew 1886 ne 

Waterhouse 2005) ayɛ biribi afa akyiwadeɛ ho. Teguh (2008) dwumadie no fa sɛnea Ali G 

faa so furaa akyiwadeɛ nsɛm ho wɔ ne sene (film) a wɔyii no kuro Malang a εwɔ indonesia. 

Hoffman (2009) dwumadie no nso hwɛɛ nnipa adwenemu nsusuiɛ a wɔwɔ fa akyiwadeɛ 

ho. Mathew (1886) nhwehwɛmu no nso hwɛ abosom ne ahonhom ahodoɔ a ɛwɔ Amerika 

atifi kuro a wɔfrε no Navajo. Waterhouse (2005) nso hwɛɛ akyiwadeɛ kasa wɔ ɔdasani kasa 

a ɛdi kan de toto Borɔfo kasa ho wɔ ne dwumadie no mu. Meyer-Rochow (2009) dwumadie 

no gyinaa Yewfoͻ ne Hindufoͻ aduane mu akyiwadeε. Colding ne Folke (2001) dwumadie 

no nso gyinaa ayͻnkofa a εda abͻdeε ne akyiwadeε ho. Valeri (2000) dwumadie no nso 

gyinaa sεnea Huaulufoͻ a wͻwͻ Moluccas nwuram akyiwadeε a wͻwͻ nuram anidie ne 

ahayͻ mu. Lee ne ne dͻm (2009) dwumadie no nso gyinaa akyiwadeε a εfa Kyaenafoͻ 

mmaa nyinsεn ho. 

 

Agyekum (2010) nhwehwɛmu no fapem gyina Akanfoɔ ano nsɛm (verbal) akyiwadeɛ ho. 

Agyekum hwɛɛ akyiwadeɛ a ɛwɔ Akanfoɔ kasa ho. Agyemang (2016) nhwehwɛmu no nso 

gyinaa adwenesusu a Antoafoɔ wɔ fa akyiwadeɛ ho. Osei (2017) nso yɛɛ nhwehwɛmu faa 

sɛnea ɛnnɛ yi Akwamufoɔ si hunu akyiwadeɛ fa. Sɛ yɛhwɛ nhwehwɛmu yi a animdefoɔ yi 

ayɛ a na ɛda adi pefee sɛ animdefoɔ yi nyinaa nyɛɛ nhwehwɛmu biara mfaa Akanfoɔ 

abosom akyiwadeɛ ho enti na ehia sɛ meyɛ saa nhwehwɛmu yi. Esiane nhwehwɛmu a 

wɔnyɛ mfaa Akanfoɔ abosom ne wɔn akyiwadeɛ ho nti no ama Akanfoɔ pii bu abosom yi 

akyiwadeɛ no so ma ɛde nsunsuansoɔ bɔne ahodoɔ pii na ɛberɛ wɔn. Awuraa bi a ɔfiri 

Ɛdweso Onwe de brayɛ kɔɔ ɔbosom Tei Kofi asɔneɛ so maa ɛkɔfaa bonyini de too ne ho 

so. Ɛno akyi mpo no, Owura bi a ɔwɔ Kumase Oforikrom kɔyii Asuo Donaa a wɔnnwe mu 

ɛnam wee maa ɔno ne wɔn a wɔwee nam no bi biara toaa nananom wɔ nsiɛdo. Saa 

dwumadie yi bεboa ama yεahunu Akanfoͻ abosom bi ne wͻn akyiwadeε, nsunsuansoͻ a 

εba berε a obi ato akyiwadeε no ne amanneε a wͻyε de yi nsunsuansoͻ no. Afei nso εbεyε 

nimdeε fapem ama asuafoɔ a wɔbεyε nhwehwεmu afa abosom ho. 

 

1.3. Dwumadie yi botaeɛ 

Nhwehwɛmu yi botaeɛ ne sɛ ɛhwehwɛ Akanfoɔ abosom ne wɔn akyiwadeɛ. Nhwehwɛmu 

yi hwehwɛ abosom no abɔseɛ, wɔn akyiwadeɛ, nsunsuansoɔ a ɛwɔ akyiwadeɛ ne ho ne 

nsakraeɛ a aba akyiwadeɛ no ho. Dwumadie no botaeɛ no bɛgyinaa: 

i. Akanfoͻ abosom akyiwadeɛ no bi. 

ii. Nsunsuansoɔ a ɛba berɛ a obi abu akyiwadeɛ no so. 

iii. Amanneɛ a wɔyɛ de yi akyiwadeɛ no nsunsuansoɔ no firi hɔ. 

iv. Nsesaeɛ a aba akyiwadeɛ no mu. 

 

1.4. Dwumadie yi ho nsɛmmisa 

Nhwehwɛmu yi hwehwɛɛ mmuaeɛ firi saa nsɛmmisa a ɛdidi soɔ yi. 

i. Akanfoͻ abosom akyiwadeɛ no bi ne deɛn? 

ii. Ɛdeɛn nsunsuansoɔ na ɛba wɔ berɛ a obi bɛto akyiwadeɛ no? 

iii. Ɛdeɛn amanneɛ na wɔyɛ de yi saa nsunsuansɔ bɔne no? 

iv. Ɛdeɛn nsakraeɛ na aba wɔ Akanfoɔ abosom akyiwadeɛ mu? 

1.5. Nhwehwɛmu yi ho mfasoɔ 

Biribiara a ɛwɔ asase so wɔ mfasoɔ sɛ ɛyɛ papa o anaa mpo sɛ bɔne. Yei nti na Akanfoɔ bu 

ɛbɛ bi sɛ “biribi resɛeɛ no, na biribi nso reyɛ yie”. Nti wohwɛ a anka akyiwadeɛ nyɛ biribi 

papa anka ɛsɛ sɛ yɛbɔ din nanso ɛmfa ho ne sɛnea ɛteɛ no yɛbɛnya ɛso mfasoɔ de aboa 

nkyirimma. Nhwehwɛmu yi wɔ mfasoɔ bebree na ɛmu bi na merebɛbobɔ so yi: 

Nea edi kan no, saa nhwehwɛmu yi bɛboa ama asuafoɔ anya nimdeɛ amapa biara a wɔpɛ 

sɛ wɔhwehwɛ fa Akanfoɔ abosom ne wɔn akyiwadeɛ ho titire ne wɔn a wɔbɛyɛ 

nhwehwɛmu afa Akanfoɔ abosom ne wɔn akyiwadeɛ ho. 

 

Bio nso, saa nhwehwɛmu yi nso bɛboa afoforɔ ama wɔahunu Akanfoɔ abosom no mu bi 

akyiwadeɛ sɛnea wɔrenkɔto saa akyiwadeɛ yi na ankɔfa nsunsuansoɔ bɔne biara amma wɔn 

so. Sɛ wohwɛ mu a, wɔn a wɔtaa to akyiwadeɛ no ma ɛde nsunsuansoɔ bɔne ba wɔn so no 

yɛ wɔn a mpɛn pii no wɔnni nimdeɛ amapa biara fa akyiwadeɛ no ho. 

 

Nea ɛtↄ so bio, esiane sɛ abosom no akyiwadeɛ toɔ no tumi de nsunsuansoɔ a ano yɛ den 

pa ara bi te sɛ owuo, ɛdam, yareɛ ne afoforɔ pii ba ɔdasani so no nti, ɛbɛboa wɔn a wɔayɛ 

ɔbosom bi akyiwadeɛ no ahunu nhyehyɛeɛ ne amanneɛ a ɛwɔ ho na atumi ayi nsunsuansoɔ 

bɔne a ɛtete sei no afiri wɔn so. 

Nea ɛtɔ so no, saa nhwehwɛmu yi bɛboa nnɛɛmafoɔ ne asuafoɔ ama wɔahunu Akanfoɔ 

amammerɛ, wɔn amanneɛ ne wɔn gyidie a wɔwɔ fa abosom ho. 

Ne korakora no, saa dwumadie yi bɛyɛ nimdeɛ ntoasoɔ fapem ama nkyirimma a wɔbɛpɛ sɛ 

wɔyɛ nhwehwɛmu fa Akanfoɔ abosom anya fapem bi agyina so na ama wɔatumi de 

Akanfoɔ abosom ne wɔn akyiwadeɛ aduru akyire. 

 

1.6 Nea dwumadie yi ano kɔpem 

Akyiwadeɛ yɛ adesua a ɛmu dɔ yie pa ara. Na mmom ne fa bi na me dwumadie no gyina 

so. Akyiwadeɛ ho adesua yɛ adesua bi a ɛbɛtumi de yɛn akɔpue ɔkasa ho adesua nkorabata 

bi te sɛ semantese, mɔfɔlɔgyi ne afoforɔ ahodoɔ bebree. Me dwumadie yi nhwɛ ɔkasa ho 

adesua nkorabata a mabobɔ soɔ yi. Saa dwumadie yi hwɛ Akanfoɔ abosom ne wɔn 

akyiwadeɛ nkutoo. Megyee adwenekyerɛ firii afoforɔ a wɔwɔ nimdeɛ fa abosom ne wɔn 

akyiwadeɛ ho. 

 

1.7 Dwumadie yi ho akwansideɛ 

Akwansideɛ ahodoↄ pii na mehyiaa wↄ dwumadie yi mu. ℇmu bi na merebɛbobↄ so 

yi. 

Nea edi kan no, abosomfoↄ ne akↄmfoↄ pii no amma me ho kwan amma me ne wↄn 

antwetwe nkↄmmↄ. 

Deɛ ɛtↄ so mmienu, Esiane nsusuansoↄ a ɛbata Akanfoↄ abosom ne wↄn akyiwadeɛ 

ho nti no na nnipa pii mpɛ sɛ wↄbɛdi wↄn ho nkↄmmↄ mpo. 

 

1.8 Dwumadie yi nhyehyɛeɛ 

Ɛha yi ɔkwan a mahyehyɛ me nhwehwɛmu yi no na mede rebɛto gu yi. Saa nhwehwɛmu 

yi wɔ afaafa nnum. Ɔfa biara wɔ nnoɔma a ɛda adi wɔ mu. Ɔfa a edi kan no, dwumadie no 

nnianimu ne ne nnyinasoɔ na ɛde to dwa. Afei nso ɛkasa fa ɔhaw a mereyɛ ho nhwehwɛmu 

no. Saa ɔfa yi kyerɛkyerɛ dwumadie yi botaeɛ, ɛho nsɛmmisa, mfasoɔ a ɛwɔ dwumadie yi 

nhwehwɛmu ho, nea dwumadie yi ano kɔpem ne ɛho akwansideɛ ɛne nhwehwɛmu yi 

nhyehyɛeɛ nyinaa da adi wɔ ɔfa a ɛdi kan yi mu. 

 

Esiane sɛ nea ɔdi akyire no sua nea ɔdi kan nanteɛ nti no, ɔfa a ɛtɔ so mmienu no nso dan 

nea animdefoɔ akukudam aka ne nea dwumadie ahodoɔ ayɛ de abɛto dwa a ɛne me 

dwumadie no wɔ twaka anaa ɛwɔ ayɔnkofa. Esiane sɛ nimdeɛ ɛyɛ ntoasoɔ nti no na ɛtwa 

sɛ megyina animdefoɔ abatiri so de kyerɛ ɔkwan a me dwumadie no bɛda nso afiri nea 

animdefoɔ no ayɛ dada no sɛnea me nhwehwɛmu no bɛdi mu. Ɔfa yi nso dan tiɔri a mede 

bɛdi dwuma asane de apɛnsɛmpɛnsɛn wɔ me nhwehwɛmu no mu. 

 

Ɔkwan a mefaa so yɛɛ nhwehwɛmu no nso da adi wɔ ↄfa a ɛtɔ so mmiɛnsa no. Ɛwɔ saa ɔfa 

yi mu no beaeɛ a nhwehwɛmu no kɔɔ so, nnipa ahodoɔ a mede wɔn dii dwuma, ɔkwan a 

mefaa so paa saa nnipa ahodoɔ a mede wɔn dii dwuma no, ɔkwan a mefaa so nyaa nsɛm 

no de dii dwuma, adeyɛdeɛ a mede dii dwuma no ne ɔkwan a mefaa so pɛnsɛmpɛnsɛn me 

University of Education,Winneba http://ir.uew.edu.gh



8 
 

dwumadie no nyinaa dan adi wɔ saa ɔfa yi mu. Anammɔntuo biara a metuiɛ a ɛmaa 

dwumadie no yɛɛ nkonimdie no ɛne nnoɔma ahodoɔ a ɛboa me wɔ dwumadie no nyinaa 

wɔ ɔfa yi mu. Ɔkwan a mefaa so ne wɔn a mepaa wɔn no yɛɛ nhyehyɛeɛ no nyinaa dan adi 

wɔ saa ɔfa yi mu. 

Ɔfa a ɛtɔ so nan no mu no, mpɛnsɛmpɛnsɛmmu a ɛfa abosom ne wɔn akyiwadeɛ ahodoɔ na 

mede to dwa. Ɛwɔ saa ɔfa yi mu no, mekyerɛ nnoɔma a a ɛyɛ akyiwadeɛ ɛne sɛnti a ɛyɛ 

wɔn akyiwadeɛ ma Akanfoɔ abosom no bi, abosom no abɔseɛ, abosom no ahodoɔ, asotwe 

a ɛwɔ wɔn akyiwadeɛ no ho, amanneɛ a wɔyɛ de yi akyiwadeɛ ho nsunsuansoɔ firi hɔ, 

abosom no akyiwadeɛ ho mfasoɔ. Ɛwɔ ɔfa a ɛtɔ so num no anaa ɔfa a ɛtwa toɔ no, mebɔ 

me nhwehwɛmu no nyinaa tɔfa. Saa ɔfa yi mu no nso na mede m’adwenekyerɛ a ɛfata ne 

me nsusuiɛ ahodoɔ nyinaa to dwa. 

 

1.9 Ɔfa yi tɔfabɔ 

Ɔfa yi abue nhwehwɛmu yi ani so. Yɛde ɔfa yi ada dwumadie no nnyinasoɔ, ɔhaw no, ne 

botaeɛ, nsɛmmisa a dwumadie no rehwehwɛ sɛ ɛbɛnya ho mmuaeɛ, dwumadie yi ho 

mfasoɔ, nea dwumadie no ano kɔpem, akwansideɛ a ɛwɔ anammɔntuo no mu ne nhyehyɛeɛ 

nyinaa adi. Ɔfa a ɛdi hɔ yɛ ɔfa mmienu, ɛhɔ na mede nhwehwɛmu ahodoɔ a adi kan akɔ so 

na ɛmu adwempɔ anaa asɛmpɔ titire no ne nea mereda no adi no wɔ ayɔnkofa kakra no adi. 

ƆFA 2 

ANIMDEFOƆ BI ADWENEKYERƐ 

2.0 Nnianimu 

Ɔfa a ɛtɔ so mmienu yi wɔ dwumadie yi mu ni. Saa ɔfa yi dan deɛ animdefoɔ bi ayɛ. Esiane 

sɛ nimdeɛ yɛ ntoasoɔ nti no, animdefoɔ bi abatiri so na mɛgyina de ayɛ saa dwumadie yi. 

Animdefoɔ bi adi kan aka biribi anaa ayɛ nhwehwɛmu afa akyiwadeɛ ho. Merentumi ɛnnyɛ 

saa nhwehwɛmu yi wɔ berɛ a merenna nea animdefoɔ bi nsusuiɛ a wɔayɛ afa akyiwadeɛ ne 

abosom ho. Ɔfa yi mu na adwenekyerɛ a adi kan atɔ dwa no bɛdan adi sɛnea me 

nhwehwɛmu yi bɛtumi adi mu na ɛmu nso ada hɔ. Ɛhyɛ aseɛ de adwenekyerɛ ahodoɔ a ada 

adi fa abosom ho adesua to dwa. Bio nso, ɛde adwenekyerɛ a animdefoɔ bi ayɛ afa 

akyiwadeɛ ne n’ahodoɔ nso to dwa. Ɔfa yi nso bɛdane tiɔri a mede bɛyɛ me nnyinasoɔ de 

ayɛ saa dwumadie yi adi.  

 

2.1.1Akanfoɔ tumi ahodoɔ a wɔwɔ mu gyidie 

Otweaduampɔn 

Agyekum (2012) kyerɛ sɛ Akanfoɔ wɔ gyidie sɛ Otweaduampɔn na ɔbɔɔ ewiase ne mu 

adeɛ nyinaa enti wɔbɔ no abodin ahodoɔ bi te sɛ Ɔbɔadeɛ, Akanfoɔ wɔ wɔn gyidie a ɛkyerɛ 

ɔkwan a Otweaduampɔn faa so bɔɔ ewiase. Akanfoɔ gye di sɛ Ɔbɔɔ ɔsoro ansa Ɔrebɔ asase, 

Asuo ahodoɔ ne nnɔbaeɛ. Afei Ɔbɔɔ saa nnoɔma yi nyinaa wieɛ no na Ɔbɔɔ mmoa ne onipa. 

Mmoadoma no de nnɔbaeɛ no bɛyɛ wɔn aduane na onipa nso de mmoadoma no ne nnɔbaeɛ 

no nso ayɛ wɔn aduane. Akanfoɔ gye di sɛ na onipa hia banbɔ nti na Onyame bɔɔ ahonhom 

a ɛwɔ Asuom, kwaeɛ mu, mmepɔ mu ne ade. Akanfoɔ gye di sɛ Onyankopɔn na ewiase 

tumi nyinaa kura no. Rattary (1923, p.139-42) kyerɛ sɛ efie biara a wobɛkɔ mu wɔ 

Asanteman mu no, wobɛhunu Onyamedua a ɛyɛ afɔrebukyia ma Asantefoɔ ne Onyame. 

 

2.1.2. Asuman ahodoɔ 

Akanfoɔ wɔ gyidie wɔ asuman ahodoɔ mu. Asuman tumi yɛ bodua a tumi wɔ mu, nkawa 

anaa mpatia, tɔma anaa ahweneɛ a wɔtumi de to wɔn asene mu, wɔn kɔn anaa wɔn nsa 

Omenyo (2006). Asuman ahodoɔ no bi ne sasabonsam “evil spirit”. (Opoku 1978, p. 72f) 

kyerɛ sɛ sasabonsam yɛ abayie honhom a mpɛn pii no wɔtete nnua akɛseɛ so te sɛ odum. 

Akanfoɔ gye di sɛ saa asuman ahodoɔ yi na ɛma wɔn ahoɔden, nkɔsoɔ ne anidasoɔ wɔ wɔn 

asetena mu (Awuah-Nyamekye 2009, p.3). Agyekum (2011) kyerɛ sɛ Akanfoɔ de wɔn 

asuman ahodoɔ di dwuma sononko. Agyekum kyerɛ sɛ wɔtumi de suman sɛn efie aboboano 

de pam sunsum bɔne. Afei nso suman biara di dwumasuo baako pɛ. Sɛ ɛyɛ awoɔ, ahoɔden, 

ayera ne ahodoɔ bi a ɛtete saa. 

 

Akanfoɔ wɔ gyidie wɔ wɔn nananom nsamanfoɔ a wɔawu kɔ. Wɔgye di sɛ nsamanfoɔ no 

di dwuma sononko wɔ wɔn daadaa asetena mu. Agyekum (2011) kyerɛ sɛ yɛwɔ asaman 

ahodoɔ mmienu. Yeinom ne ɔsaman pa na ɔsaman twɛntwɛn. Ɔdasani a wɔtoo ne kɔn wuiɛ 

no na yɛfrɛ no ɔsaman pa na mmom nea wɔnam akwanhyia so wuiɛ no, wɔfrɛ no ɔsaman 

bɔne anaa ɔsaman twɛntwɛn. Ɔsaman pa na yɛgu no nsa na mmom ɔsaman twɛntwɛn deɛ 

wɔngu no nsa. 

Nsamanfoɔ ahonhom no yɛ Akanfoɔ a wɔbɛbɔɔ bra pa wɔ ewiase na wɔawu afiri ateasefoɔ 

asase so akɔtena awufoɔ asase so a wɔfrɛ no asamando. Parrinder (1969) kyerɛ sɛ awufoɔ 

anaa nsamanfoɔ ne ateasefoɔ mu nware nti daa nyinaa wɔn ani da so ku wɔn abusua ho. 

Ansa na obi bɛtumi abɛyɛ Ɔsaman pa no, na ɛtwa sɛ berɛ a ɔte ase no ɔbɔ ɔbra pa a ɛsɛ na 

ɛfata, na ɔwɔ mma, afei nso ne mfeɛ kɔ anim na nea ɛtwa toɔ kora kora no ɔtoo ne kɔn 

wuiɛ. Na kyerɛ sɛ wɔanwu atɔfowuo (Opoku 1978). Danquah (1963) kyerɛ sɛ nsamanfoɔ 

yɛ nnamfonom ma ateasefoɔ wɔ Oteaduampɔn anim. Na wɔhwɛ sɛ wɔbɛsrɛ ama onipa ma 

wɔde ne mfomsoɔ afiri no na afei nso wɔasrɛ ama onipa abisadeɛ a wɔde ato Onyame anim 

no aba ntɛm so. Akanfoɔ nam nsaguo so de wɔn adesrɛ fa nananom nsamanfoɔ so de to 

Onyankopɔn anim. Ebinom mpo susu sɛ anidie a Akanfoɔ de ma nananom nsamanfoɔ no 

kyerɛ sɛ wɔn na wɔsom wɔn na mmom ɛnyɛ wɔn na wɔsom esiane sɛ ɛnyɛ wɔn na tumi 

kuta wɔn na mmom Onyame. Nsamanfoɔ deɛ, wɔde wɔn asɛm fa wɔn so kɛkɛ na aduru 

Onyame anim. Nsamanfoɔ no hwɛ abusuafoɔ a wɔagya wɔn akyire no suban so na wɔde 

asotwe a ɛfata ama nea wɔyi suban bɔne adi na afei nso wɔde nhyira ma nea wɔdan suban 

pa adi (Opoku 1978).  

 

2.1.3. Abosom 

Christaller (1875, p. 102) kyerɛ sɛ, ɔbosom abɔseɛ wɔ Akan kasa mu kyerɛ sɛ ‘Ɔboɔ no 

som’. Christaller kyerɛ mu sɛ abosomsom yɛ gyidie a Akanfoɔ wɔ wɔ anyame nketewa 

mu. Ɔde too dwa sɛ abosom a ɛkyerɛ anyame abɔseɛ firi ɔboɔ ‘stone’ ɛna som ‘to serve’ 

ɛfiri sɛ anyame a na yɛn nananom som wɔn a na wɔgu wɔn nsa twa nnwan maa wɔn no, na 

mmotan mu na wɔteɛ. Ɛwɔ Akanfoɔ amammerɛ mu no, wɔgye di sɛ abosom yɛ 

ntamgyinafoɔ ma onipa dasani ne Onyankopɔn ntam. Abosom yɛ nnoɔma a ahyeta wɔ 

Akanfoɔ mu (Kuffour, 2009). Abosom yɛ ahonhom a ɔdasani biara ntumi mfa wɔn ani 

nhunu na mmom wɔdan wɔn ho adi wɔ abɔdeɛ bi mu te sɛ nnua, mmepɔ, Asuo, kwaeɛ 

birentuo mu ne deɛ ɛkeka ho. Akanfoɔ gye di sɛ abosom yɛ Onyankopɔn mma a wɔde 

dwumadie sononko ahyɛ wɔn nsa sɛ wɔnhwɛ ne dwumadie so. Akanfoɔ gye di sɛ abosom 

wɔ atenaeɛ ahodoɔ bebree a ebi ne asuom, aboɔ mu, efie mu ne afoforɔ ahodoɔ pii. Ne saa 

nti no yɛwɔ Asubosom, bosomboɔ, efibosom ne ahodoɔ pii. Saa abosom ahodoɔ yi nyinaa 

wɔ dwumadie sononko a wɔdi. Ebi deɛ yɛ awoɔ ma, sika, bammɔ, ayaresa ne deɛ ɛkeka ho 

(Omenyo 2006, p.27). Abɔdeɛ ahodoɔ a abosom yi tete mu no, wɔtaa gu so nsa, twa nnwan 

de bɔ afɔreɛ de ma ɔbosom no sɛnea wɔbɛnya nkɔsoɔ ne mpuntuo wɔ abrabɔ no mu (Wilks 

1988, p.444). 

 

Opoku (1978, p.54) kyerɛ sɛ abosom no yɛ ɔkwan a wɔfa so de si biribi ano na mmom 

wɔnyɛ anosikwan fapem esiane sɛ Onyame na Ɔbɔɔ wɔn sɛ wɔnni dwuma sononko bi. Ne 

saa nti no tumi no nyinaa kɔwie Ɔkɛseɛ no so. Opoku kɔ so kyerɛ sɛ abosom wɔ tumi na 

wɔn tumi no kɔ nkan sene ɔdasani. Opoku (1978, p.156) kyerɛ sɛ nnoɔma a ɛde basabasa 

ba ɔman ne kuro no so yɛ abosom no akyiwadeɛ nti wɔde asotwe sononko ma deɛ ɔbɔ saa 

bra no anaa nea ɔtu saa anamɔn no. Mpɛn pii no, abosom wɔ wɔn ananmusifoɔ a wɔtumi 

fa wɔn so ne ɔmanfoɔ anaa ankorɛankorɛ bi kasa. Sɛnea madi kan aka sɛ wɔyɛ ahonhom a 

obibiara ntumi mfa wɔn ani kan nhunu wɔn. Wɔn a wɔyɛ abosom no ananmusifoɔ no de 

kɔmfoɔ. Wɔn na suman no dan wɔn ho adi wɔ wɔn mu. Abosom no tumi dan wɔn ho adi 

wɔ wɔn akɔmfoɔ mu wɔ akwannuasa bebree so. Abosom no tumi yɛ ɔbarimma, ɔbaa na 

ɛbi nso tumi dan wɔn ho adi ɔbaa ne ɔbarimma nyinaa. Abosom yɛ abɔdeɛ a wɔwɔ tumi 

sene onipa dasani nanso wɔne onipa tumi tu anamɔn anaa ɛnya nkutahodie ma ne 

nsunsuansoɔ tumi yɛ papa anaa bɔne. Abosom no nam wɔn ananmusifoɔ a wɔyɛ wɔn 

akɔmfoɔ no so di nkutaho bebree. Ɛwom sɛ wɔn akɔmfoɔ no yɛ nnipa nanso wɔtumi de no 

firi honam mu de no wura honhom mu a ɔdasani biara ntumi nkɔ. Akwan pii so na abosom 

tumi dan wɔn ho adi nanso wɔnam onipa so na wɔdan wɔn ho adi (Scott, 1998).    

 

Ameh (2013) kyerɛ mu sɛ Akanfoɔ hunu wiase wɔ akwan ahodoɔ mmienu so. Yeinom ne 

honam wiase ɛne sunsum wiase nanso wɔgye di sɛ sunsum wiase no wɔ nsunsuansoɔ kɛseɛ 

pa ara wɔ ɔdasani so kyɛn honam wiase no. Wɔkyerɛ sɛ, sɛ onipa akwan nyinaa bɛkɔ yie 

ama no wɔ abrabɔ mu a, na ɛho hia sɛ wɔtumi te honam ne sunsum mu nnoɔma no ase yie. 

 

Akanfoɔ gye di sɛ ahonhom bɔne a ɛsɛe nnoɔma na ɛtumi de oyene ba onipa so wɔ ewiase 

yi mu enti ɛtwa sɛ ɔdasani de ne ho twere tumi kɛseɛ bi a wɔbɛtumi ɛde bammɔ ama wɔn. 

Yei si no pi sɛ, Akanfoɔ wɔ nkitaho anaa ayɔnkofa bi da onipa ne ewiase ne ahonhom ntam 

(Amoah 1998). Ne saa nti no, Larbi (2002) kyerɛ sɛ, sɛnea Akanfoɔ ne abibifoɔ nyinaa ɛteɛ 

no, wɔsusu sɛ adeɛ biara a ɛbɛsi wɔ ɔdasani abrabɔ mu no wɔ honhom mu nsunsuansoɔ. 

Akanfoɔ hunu sɛ honam mu akyi no honhom mu dwumadie bi kɔ so. Yei dan no adi pefee 

sɛ honhom mu nnoɔma no di dwuma titire anaa sononko wɔ ɔdasani abrabɔ mu. Gyekye 

(1995) kyerɛ sɛ ewiase ankasa yɛ honhom esiane sɛ daa ne daa nyinaa nkitahodie kɔ so wɔ 

honhom mu wiase ne ɔdasani ntam. 

 

Akanfoɔ abosom gu ahodoɔ pii nanso ɛmu biara wɔ dwumadie sononko a wɔdie. Agyekum 

(2011) kyerɛ sɛ abosom gu ahodoɔ mmienu. Yeinom ne Yaawa anaa Asuo bosom ɛne 

Abosommmrafoɔ. Agyekum kyerɛ mu sɛ Yaawam abosom ɛnnyɛ abosom a wɔkyere bayie 

anaa nnutufoɔ. Asuo mu bosom yɛ bosom a wɔbisa ɔman bi tiri anaa ne gyinaberɛ wɔ berɛ 

a wɔrekɔ ɔko. Abosommrafoɔ nso yɛ ahonhom a wɔde wɔn bɔ onipa ho ban firi honhom 

firi ɛho. Wɔde abosommrafoɔ na ɛsa honhom mu yareɛ sane so de kyerɛ daakye mu nsɛm. 

 

Asuo ahodoɔ yɛ beaeɛ a ɛho te esiane sɛ ɛhɔ yɛ ahonhom tenabea. Mmoadoma a wɔyɛ 

ahonhom tenabea ɛne hɔ. Edin a Akanfoɔ de ma saa nsuwansuwa a ahonhom te mu no ne 

Asubosom (River gods). Saa ahonhom yi na ɛdi ɛpo ne asutene ahodoɔ so. Wɔnam saa 

Asuo ahodoɔ yi so ne Onyankopɔn di nkitaho. Esiane sɛ ahonhom tena nsuwa ahodoɔ mu 

no, ɛtwa sɛ ɔdsasani biara yɛ ahwɛyie berɛ a wɔne Asuo bi bɛnya nkitaho anaa mpo sɛ 

wɔbɛyɛ ahwɛyie berɛ a wɔabɛn Asuo a ɛtene anaa asutadeɛ bi na wɔankɔyɛ akyiwadeɛ bi 

antia Asuo korɔ no (Aye-Addo 2013, p 35). Ne saa nti na ɛyɛ akyiwadeɛ wɔ Akanman mu 

sɛ ɔdasani bi bɛgya ne nan agu asuo bi mu ɛfiri sɛ wɔsusu sɛ ɛhyɛ Asubosom no abofuo ma 

wɔtu onipa korɔ no so ɔsa (Acheampong 2010).  Sɛ wohwɛ Fantefoɔ a wɔka Akanfoɔ ho 

no bi a, Ɛbenada yɛ nnapɔnna ɛma bosompo. Ne saa nti no obibiara nkɔ ɛpo so nkɔyi ɛnam 

(Acheampong 2010). Bio nso, sɛ yɛhwɛ Asuo Tano n’asuo koraa a ɛda Ahafo mantam wɔ 

Ghana ha, wɔnyi ɛmu ɛnam esiane sɛ wɔsusu sɛ Asuo no mu mpataa yɛ Asubosom no mma 

(Awuah-Nyamekye 2009). Agyekum (2011) kyerɛ sɛ Akanfoɔ ahonhom a wɔwɔ wɔn mu 

gyedie no yɛ nnidisoɔ nnidisoɔ. Williamson (1965) nso foa Agyekum (2011) so sɛ ɛyɛ 

nnidisoɔ nnidisoɔ nanso Opoku (1978) ɛne Parrinder (1949) kyerɛ sɛ wɔnnye saa nnidisoɔ 

no ntom. Rattary (1972) ɛne Parrinder (1949,16) ahyehyɛ Akanfoɔ tumi ahodoɔ no 

nnidisoɔ nnidisoɔ. Yeinom ne Otweduampɔn “The Supreme God”, abosom “deities”, 

nananom nsamanfoɔ “ancestral spirits”, asuman “amulets and talisman”, mmoatia “gurfs” 

ɛna abayifoɔ “witches and wizards”. 

Boadi (2001) kyerɛ sɛ, Abosom yɛ Onyankopɔn anammusifoɔ a Akanfoɔ nam wɔn so de 

wɔn ahiasɛm to Onyankopɔn anim. Abosom ne Onyankopɔn dwumadie mu no da nso kakra 

esiane sɛ Onyankopɔn mfa asɔneɛ so anaa abosomfie ne akɔmfoɔ nni dwuma wɔ ɔdasani 

abrabɔ mu. Abosom nam akɔmfoɔ so na ɛdi wɔn dwuma. Bio nso wɔyɛ wɔn adwuma wɔ 

wɔn abosomfie anaa asɔneɛ so. Abosom yɛ ahonhom na ɔdasani biara ntumi mfa wɔn ani 

nhunu wɔn nti, wɔdan wɔn ho adi wɔ abɔdeɛ a wɔtete mu no. Abosom tenabea no tumi yɛ 

nhoma, nnua, Asuo ahodoɔ, kwaeɛbirentuo, aboɔ mu ne afoforɔ pii mu. Ɛnyɛ abɔdeɛ 

ahodoɔ a wɔtete mu no na wɔsom na mmom saa abɔdeɛ no yɛ ahyɛnsodeɛ kɛkɛ na mmom 

esiane sɛ abosom no yɛ ahonhom nti no, wɔnam honhom so na ɛsom wɔn ne wɔn di nkitaho 

(Nukunya, 2004).  

 

Agyekum (2011) kyerɛ sɛ saa abosom yi yɛ ntamgyinafoɔ ma onipa ne Onyankopɔn ntam. 

Na esiane sɛ wɔyɛ Onyankopɔn mma nti no, wɔwɔ beaeɛ a wɔtumi tena anaa wɔtumi da. 

Abosom tumi tena beaeɛ ahodoɔ pii na saa beaeɛ no bi ne; abosom a wɔwɔ nnua ne nhoma 

mu bi ne: tweneduro, ahomakyɛm, odii ne ade. Abosom a wɔn tenabea ne Asuom no bi ne 

Antoa Nyamaa, Tanɔ, Birem, Ayanta ne afoforɔ pii. Abosom a wɔte aboɔ mu bi ne Bruku 

Boɔ a ɔwɔ Kwahu, Nana Boɔ- Kukurantumi. Akanfoɔ ɛntoto wɔn abosom ase koraa. 

Abibisom gyedie fapem gyina nnoɔma nnum so. Yeinom ne Onyankopɔn, abosom, 

nsamanfoɔ, ahonhom ne nnuro (Bolaji, 1973).  

 

Abibiman anaa Abibifoɔ hunu suman ne abosom wɔ ɔkwan sononko so koraa. Wɔsusu sɛ 

abosom, suman ne ahonhom nkaeɛ no nyinaa yɛ Onyankopɔn abɔdeɛ a wɔnam so ne 

ɔdasani di nkutaho. Abibifoɔ susu sɛ abosom yɛ agyapadeɛ kronkron a Otweaduampɔn de 

maa Abibiman sɛ wɔnyɛ ɔkwan anaa ntamgyinafoɔ mma wɔn ne N’ayɔnkofa (Opoku, 

1978). 

 

2.1.4.1. Abosom ahodoɔ 

Figa 1:  Akanfoɔ tumi edidi soɔ 

ONYANKOPƆN 

 

 ABOSOM ASAASE YAA SUNSUM AHODOƆ BI 

  

YAAWAM ABOSOM ABOSOMMRAFOƆ   

(Agyekum, 2011) 

 

 

 

 

2.2. Akyiwadeɛ 

Freud (1955) kyerɛ sɛ yɛbɛtumi ahwɛ akyiwadeɛ wɔ akwan mmienu so. Deɛ ɛdi kan, adeɛ 

a ɛho te “sacred” ɛnaa deɛ a ɛho nteɛ “unclean or contaminated”. Durkheim (1982) nso 

hunu akyiwadeɛ wɔ akwan mmienu so. Yeinom ne deɛ ho ɛteɛ “sacred” ne nea ɛho ɛnteɛ 

anaa kasa fi “profane” ɛwɔ yɛn daa daa adeyɛ mu. Freud ne Durkheim gye tom sɛ 

akyiwadeɛ gyina hɔ ma nnoɔma mmienu a ɛnonom ne deɛ ɛho ɛteɛ anaa ɛyɛ kronkron ɛne 

deɛ agu efi anaa ɛho nteɛ. Akanfoɔ gye di sɛ akyiwadeɛ wɔ sunsum mu nsunsuansoɔ ɛna 

afei nso ɛwɔ abrabɔ so nsunsuansoɔ. Sarpong (1974) kyerɛ sɛ akyiwadeɛ a ɛfa sunsum mu 

deɛ no hia ahoteɛ anaa mmusuyie. Sarpong yɛɛ nhwɛsoɔ bi sɛ, Akanfoɔ mu no sɛ obi kasa 

tia ɔhene a ɛyɛ akyiwadeɛ. Onipa korɔ no twa odwan de yi ne ho mmusuo esiane sɛ ahemfo 

no yɛ ananmusifoɔ ma abosom ne nsamanfoɔ ɛnti sɛ obi kasatia wɔn a ɛde abosom ne 

nsamanfoɔ no abofuo ba wɔn so. Na mmom akyiwadeɛ bi te sɛ korɔno ne mpata na ɛnam. 

Parrinder (1969) ne Sarpong (1974) yɛ adwene sɛ nananom nsamanfoɔ na ɛyɛ akyiwadeɛ 

wura esiane sɛ wɔn na wɔhyehyɛɛ akyiwadeɛ. Fisher (1997) gyina nea Sarpong ne 

Parrinder kaeɛ no so sɛ akyiwadeɛ yɛ bɔne a wɔyɛ de tia nananom nsamanfoɔ ne 

Onyankopɔn. Ne saa nti no Fisher gyina so ka sɛ akyiwadeɛ yɛ ɔhyɛ ma ɔdasani biara sɛ 

wɔnkɔ bɔ saa mmusuo no na mmom ɛnyɛ ɔpɛ. Yei nti no akyiwadeɛ yɛ adeɛ a ɛho te a sɛ 

obi to a, ɛde nsunsuansoɔ bɔne ba wɔ berɛ a mpo onipa no abu so wɔ kokoam. Sɛ obi bu 

so a ɛhia amanneɛ a wɔde bɛdura onipa korɔ no ansa na nsamanfoɔ no ne abosom no 

abufuhyew afiri ne so. Boahen (1999) kyerɛ sɛ akyiwadeɛ tumi yɛ ankorɛankorɛ, abusua 

anaa ɔman bi mmara a ɛho ɛteɛ a, sɛ obi bu so a, ɛyi abosom ne nsamanfoɔ abofuo adi na 

wɔmpɛsɛ obi toto n’ase koraa. Gyekye (1995) kyerɛ sɛ akyiwadeɛ yɛ sɛ yɛde asikwan ato 

beaeɛ bi, berɛ bi, nneyɛɛ bi ne nnipa bi so esiane yɛn gyidie bi nti. Hornby (1989) kyerɛ sɛ 

akyiwadeɛ yɛ gyidie anaa anyamesom adeɛ bi a wɔmpɛ sɛ onipa bi de di dwuma anaa mpo 

sɛ wɔbɔ so esiane asotwe a ɛde ba nti. Sɛ biribi yɛ akyiwadeɛ a na kyerɛ sɛ wɔabra ketee a 

ɛnsɛ sɛ obi de n’ano mpo bɔ so na kampɛsɛ wɔasom (Madu, 2002). Sɛ yɛhwɛ Madu ne 

Hornby adwenekyerɛ a wɔwɔ fa akyiwadeɛ ho a na ɛdan adi pefee sɛ akyiwadeɛ fa nnipa 

gyidie ne ɔmanfoɔ no ankasa mpuntuo ne wɔn yie yɔ.          

 

2.2.1.1. Akyiwadeɛ ahodoɔ 

Trudgill (1995, p.19) de to dwa sɛ akyiwadeɛ yɛ mmusudeɛ a ɛmfata sɛ obi yɛ anaa mpo 

sɛ ɛfiri n’ano esiane sɛ ɛne asotwe a ano yɛ den na ɛnam. Trudgill kyerɛ mu sɛ akyiwadeɛ 

gu ahodoɔ titire mmienu a yeinom ne ɔkasa mu akyiwadeɛ ne nneyɛɛ mu akyiwadeɛ. 

Trudgill kyerɛ mu sɛ akyiwadeɛ a ɛyɛ yɛn anofafa na yɛde ka no ne ɔkasa mu akyiwadeɛ 

ɛna akyiwadeɛ a ɛnam yɛn nneyɛɛ bi so te sɛ adwamammↄ, korɔno, mogyafra ne afoforɔ 

pii. Ɔkasa mu akyiwadeɛ no bi ne duabɔ, ntanka, nsedie ne ahodoɔ bebree. 

 

2.2.1.2Akyiwadeɛ a ɛfa nneyɛɛ ho 

Adomako (2019) kyerɛ sɛ akyiwadeɛ foforɔ ne akyiwadeɛ ɛgyina nneyɛɛ so. Akanfoɔ 

abrabɔ mu no, ɛnnyɛ anofafa nko ara na wɔtumi de kasa. Akanfoɔ tumi gyina nneyɛɛ so de 

kasa. Akyiwadeɛ a ɛgyina nneyɛɛ so yɛ nneyɛɛ a ɛnnyina yɛn anofafa so anaa ɔkasa so. 

Nneyɛɛ ho akyiwadeɛ no bi ho nsunsuansoɔ no tumi yɛ hu pa ara a ɛtumi twe abosom ne 

nsamanfoɔ abofuo de ba onipa so. Nneyɛɛ ho akyiwadeɛ no bi ne nna mu akyiwadeɛ, adidie 

mu akyiwadeɛ ne afoforɔ bebree. 

Nna mu akyiwadeɛ 

i. Mogyafra 

Akanfoɔ gye di sɛ ɔbaa ma ne ba biara mogya ɛna agya biara nso ma ne ba sunsum. Ne saa 

nti no, Akanfoɔ ma kwan εma obi tumi ware ne sewaa ɛba baa. Esiane sɛ ne sewaa yɛ ne 

papa no sunsum na wɔde ma abɔfra nti no sɛ wɔware no a ɛyɛ yie. Na mmom obi ntumi 

nware obi a ɔne no firi mogya korɔ anaa mogya baako mu. Kuffour (2009, p.77) kyerɛ sɛ 

Ɔbarimma ne ɔbaa bi bɔ abusua kɔsi ɔbaapanin baako so na sɛ saa ɔbarima no ne ɔbaa no 

da a ɛyɛ mogyafra. Boahen (1999) kyerɛ sɛ mogyafra ne sɛ obi ne ne busuani bɛda, saa 

busuani yi bɛtumi ayɛ ɔba barimma ne ne maame, anuanom a wɔfiri maame ne papa baako 

mu. Akanfoɔ gye di sɛ sunsum wɔ mogya mu nti sɛ obi di mogyafra a, sunsum a ɛwɔ mogya 

no mu ho gu efi ma ɛtwe nsamanfoɔ ne abosom no abofuo ba onipa no so. 

 

ii.  Ahahantwɛ 

Mpanimfoɔ se “esie animuonyam ne mmire, ɔbaa animuonyam ne ne kunu, okunu 

animounyam ne ne yere na awareɛ animuonyam ne awoɔ”. Ɛwom sɛ Onyame de nhyiamu 

bataa awareɛ ho nanso ɛnyɛ beaeɛ biara na etwa sɛ ɔdasani ne nehokani ɛnya nna mu 

nkitahodie. Adomako (2019) kyerɛ sɛ Akanfoɔ gye di sɛ ahonhom ahodoɔ bebree na ɛwɔ 

ewiase. Wɔgye di sɛ nwuram anaa afuom ka asase ho, mpo berɛ a wɔregu nsa no wɔgu 

asase no nso nsa esiane sɛ wɔgye di sɛ Asaase Yaa na ɔhwɛ asase no so. Ne saa nti no, sɛ 

obi fa ɔbaa wɔ nwuram anaa afuom a na wɔde efi aka asase no. Yei twe ahonhom a wɔdi 

hene wɔ asase no so abufuo adi ba onipa no so. Kuffour (2009) dan no adi sɛ, “nwuram 

anaa afuom yɛ beaeɛ a Akanfoɔ frɛ no ahahan mu”. Ɔbarima bi ne ɔbaa kɔnya nna mu 

nkutahodie wɔ afuom a wɔfrɛ no ahahantwɛ. Awuah ne Owusu (2005, p. 66) ka si so pi sɛ, 

afuom anaa kwaeɛ mu yɛ ahonhom bi tenaberɛ enti sɛ obi bɔ saa bra no wɔ hɔ a ɛgu onipa 

korɔ no ne asase ne ahonhom a ɛte hɔ no ho fi ma ɛde nsunsuansoɔ a anoɔden firi ahonhom 

a ɛte hɔ no de ba wɔn a wɔbɔɔ saa mmusuo anaa akyiwadeɛ no so. Boadi (2001) ka sɛ 

ahahantwɛ yɛ akyiwadeɛ a ɛde efi ka Asase Yaa ne abosom ne ahonhom pii a atwa beaeɛ 

hɔ no ahyia so (Boadi, 2001 p.52). 

 

2.2.1.3 Aduane ho akyiwadeɛ 

Akyiwadeɛ a ɛnnyina ɔkasa anaa nneyɛɛ so bi ne aduanedie ne ɔnom ho akyiwadeɛ. Adidie 

ne ɔnom yɛ adeɛ onipa ntumi nnyi mfiri n’asetena mu da na nso esiane sunsum ahodoɔ a 

ɛkata ɔdasani so no bi ne ntorɔ, ɔsom, yareɛ ahodoɔ ne awoɔ nti no na ɛtwa sɛ nnuane bi 

yɛ akyiwadeɛ ma yɛn. Lehmann ne Myers (2001) gye tom sɛ yɛwɔ aduane ho akyiwadeɛ. 

Wɔkyerɛ sɛ, tumi a wɔde bra biribi sɛ ma obi mfa ne nsa nka, nni, ɔrenka biribi esiane 

mmusuo ɛne nsunsuansoɔ a ɛdi akyire no na wɔfrɛ no akyiwadeɛ. Lehmann ne Myers 

(2001) kyerɛ sɛ yɛwɔ aduane ho akyiwadeɛ a sɛ obi bu so a, ɛtumi de nsunsuansoɔ bɔne 

berɛ no. Aduane, ɛnam ne nsa ho akyiwadeɛ pii no ara gyina ɔsom a Akanfoɔ de som 

abosom, Onyankopɔn ne ahonhom nkaeɛ no bi (Kuffour, 2009). Sarpong (1974) de to dwa 

sɛ, wɔn a wɔde wɔn ho kɔgya abosom bi, suman bi, awoɔ ntoatoasoɔ ne mmusuakuo 

ahodoɔ bi kyiri nnuane, mmoa ahodoɔ ne abɔdeɛ ahodoɔ bi. Yei dan no adi pefee sɛ awoɔ 

ntoatoasoɔ bi te sɛ ntaafoɔ, abusua ne ntorɔ anaa ntɔn a obi firi mu ma yɛtumi nya nnuane 

mu akyiwadeɛ. Ɔdasani biara no, n’agya ntorɔ anaa ntɔn na ɛkata ne so. Akanfoɔ gye di sɛ 

agya biara sunsum na ɛkata ne mma so, ɛno nti na sɛ biribi yɛ obi a ɔteam sɛ agya ei!? Yei 

kyerɛ sɛ ɔrefrɛ n’agya sunsum sɛ ɛmmɛkata ne so. Ne saa nti sɛ agya bi tu kwan na sɛ ne 

ba yare a, wɔtumi ka sɛ ne papa a watu kwan nti ara. Ntɔn biara yɛ asubosom a ɔbɔ wɔn a 

wɔdɔm no ho ban anaa Asuo a agya no dware. Ntɔn biara wɔ n’akyiwadeɛ ne 

nkyerɛkyerɛmu (Alhassan, 2003 p. 98). Akanfoɔ fa Asuo biara sɛ honhom tete mu nti no 

ntɔn biara nso suman anaa bosom bi bata ho. Na ɔbosom biara nso wɔ n’akyiwadeɛ. 

Agyemang (2012) kyerɛ sɛ ntorɔ anaa ntɔn yɛ agya bi bosom a ɛkata ne mma so. Yei tumi 

yɛ Asuo a ɔdware sɛ ebia, Ɛpo, Pra anaa Bosomtwe. Akanfoɔ mu no sɛ ɔbaa bi kɔware 

ɔbarima bi na sɛ ɔbarima no kyiri biribi a ɔbaa no nso patu kyiri sɛnea ne mma a wɔne 

ɔbarimma no bɛwo no bɛtumi anya agya no sunsum. Agyemang (2012) kyerɛ mu sɛ 

nnoɔma a wɔtumi nya firi ntɔn mu no bi ne: nyansa, ayaresa tumi, akwadworɔ, ahoɔfɛ, 

akokoɔduru, anoteɛ ne deɛ ɛkeka ho. Adomako (2019) adan no adi sɛ Akanfoɔ wɔ ntɔn 

ahodoɔ dummienu a na emu biara nso ne n’akyiwadeɛ. Ɛno na merebɛdan no adi wɔ aseɛ 

ha yi. Mada yeinom adi wɔ ɔpono 1 so.  

Ɛpono 1: Ɛrekyerɛ ntorↄ, wↄn nna, wↄn akraboa ne wↄn akyiwadeɛ 

NTƆN/NTORƆ WƆN DA AKRABOA AKYIWADEƐ 

Bosomprafoɔ Wukuada Ɔdɛnkyɛm Afaseɛ, 

akokɔfufuo, 

mogyaburu, 

pobire, 

kokokyinaka 

Bosommuru Ɛbenada Onini Nantwie, 

akyekyedeɛ, 

ɔtorɔmo, 

benadansa, 

benadaaburoo, 

onini 

Bosomtwe Kwasiada Kraman Kwakuo/asoroboa 

ne akyekyedeɛ 

Bosom nkɛtia  

(Bosompo) Poakwa 

Benada Susono Ɔkraman ne 

akyekyedeɛ 

Bosom Guerɛbe Wukuada Gyata Mmoa a wɔn ho yɛ 

ntonkontramate sɛ, 

Ɔkankane, 

aberɛbeɛ, Ɔsebɔ, 

agyinamoa 

Bosom Akɔm 

 

 

Fiada Ɔkraman Nsafufuo ne 

Akyekyedeɛ 

Bosom Ayensu Fiada KɔkɔteanaaBatafo Pobire, ɔtwe, 

akokɔ firitaa 

Bosomkonsi Memeneda Akyekyedeɛ Ɔkraman, aduane 

a wɔde afrafra 

Bosomsika Fiada Ɔmampam Onipa a wɔatwa no 

twetia ne aduane a 

wɔde afrafra 

Bosom Afram Memeneda Ɔdɛnkyɛm Asuo a ɛtaayaawa 

a abɔ mu, Ɔtwe ne 

abirekyire 

Bosom Krɛte Yawoada Onini ne ɔnanka Afunum, ɛfoɔ, 

nwa ne dɛnkyɛm 

Bosom Afiri Fiada Abirekyire Nsafufuo, afaseɛ, 

ɔmampam, 

ɔkyekye ne kɔkɔte 

 

Agyeman (2012, p. 156-158), Adomako (2019), Alhassan (2003, p.100), Kuffour (2009, 

p.79) ne Boahen (1999, p.167-169). 

 

Nhwehwɛmu a mede ato dwa yi firi Agyeman (2012, p.156-158), Adomako (2019, p.112-

113), Alhassan (2003, p.100), Kuffour (2009, p.79) ne Boahen (1999, p.167-169). Yɛhwɛ 

nea animdefoɔ yi de ato dwa, na yɛbɛtumi asi no pi sɛ ntɔn anaa ntorɔ biara wɔ aduane anaa 

ɛnam bi a wɔkyiri a sɛ wɔbu so a ɛbɛtumi de nsunsuansoɔ bɔne bi abrɛ wɔn. Sɛ yɛhwɛ a 

Bosompra kyiri afaseɛ, Bosommuru nso kyiri aburoo wɔn krada, Bosomsika nso kyiri 

aduane a afrafra na afei nso ɛnam ahodoɔ bi nso wowɔ hɔ a ntɔn dummienu no kyikyiri. 

Afei nso saa nhwehwɛmu yi de to dwa sɛ nsa fufuo yɛ adeɛ a wɔn a wɔsom anaa wↄdware 

Bosom Afi, Bosom akɔm ne Bosom Konsi kyiri. 

 

Kuffour (2009) nso ma yɛhunu sɛ aduane ho akyiwadeɛ no bi gyina awoɔ so. Kuffour kyerɛ 

sɛ Badu ne Ntaafoɔ kyiri okusie ne kɔkɔte. Bio nso, Asuo ahodoɔ bi wɔ hɔ mpo a wɔrentumi 

nni ɛmu nam bi. Sɛ yɛhwɛ Asuo bi te sɛ Tano a ɛwɔ Bono ne Ahafo, Asuo Sobore a ɛwɔ 

University of Education,Winneba http://ir.uew.edu.gh



23 
 

Sahwi mansini mu ne Asuo Nwene a ɛbɛn Trabuom a ɛwɔ Asante Mantam yɛ nhwɛsoɔ, 

ɛmu mpataa yɛ akɛseɛ akɛseɛ nanso wɔn nwe emu nam. Gyidie a ɛtaa ho ne sɛ mpataa no 

yɛ Asuo no mma nti sɛ obi yɛ asobrakyerɛ na sɛ ɔyi emu mpataa no bi we a, na wayɛ 

akyiwadeɛ kɛseɛ a ɛde Asuo no abofuo ba ne so a nsunsuansoɔ no tumi kɔwie adammɔ, 

owuo ne nea ɛkeka ho pii (Boadi,2001). 

 

2.2.1.4. Da bɔne 

Akanfoɔ nnabuo mu no, wɔwɔ da a wɔfrɛ no sɛ da bɔne. Saa da bɔne yi yɛ ɛda a wɔmfa 

nyɛ adwuma biara. Ɛyɛ da bɔne ɛma kurommafoɔ na mmom ɛyɛ da kronkron ma abosom 

ne ahonhom nkaeɛ no. Kuro biara a ɛwɔ Akanman mu no wɔ da a wɔsusu sɛ abosom ne 

ahonhom di wɔn dwuma wɔ wɔn atenaeɛ. Esiane sɛ abosom yɛ nsiananmu ma Onyankopɔn 

nti no, wɔn na wɔbɔ kuro no ho ban nti wɔn da a ɛyɛ kronkron no ɛho hia sɛ obibiara di so 

ɛnte saa nsunsuansoɔ a ɛde ba no ɛnnyɛ papa. Ɛda a ɛyɛ da bɔne a yɛnkɔ nwuram no, sɛ 

wokɔ a, wotumi kɔhyia ahonhom bi ma wotumi mpo kum wo wɔ nwuram hɔ (Adomako, 

2019, p.132). Agyemang (2012) kyerɛ sɛ ɛda Benada wɔnkɔ ɛpo so esiane sɛ ɛyɛ Nana 

Bosompo da. Saa ara nso na akɔmfoɔ nso nhyia nkɔm wɔ berɛ a wɔrekɔyɛ nyankomade wɔ 

abosom no anim. 

 

2.2.1.5 Nsedie 

Akanfoɔ kasa akyiwadeɛ no mu baako ne nsedie. Sɛ yɛka sɛ obi redi nse a na ɛyɛ ntam ne 

duabɔ nsɛm na wɔaka abom de redi dwuma. Wɔde saa ɔkasa mu akyiwadeɛ yi di dwuma 

de hyɛ asɛm korɔ a wɔde reto dwa no mu kena. Nsedie yɛ asɛm a obi ka de dome ne ho sɛ 

sɛ wantumi amfa n’ano asɛm anaa bɔhyɛ no anni dwuma a, nsunsuansoɔ bɔne anaa 

amanneɛ bi mmra ne so (Montagu, 1967). Berɛ a obi aka bɔhyɛ nsɛm bi na ɔde tumi anaa 

suman bi abata ne nsɛm no ho sɛ ɔbu nea waka ne so a, tumi no ne no nni sɛnea ɛfata 

(Agyekum, 2010). Sɛ yɛhwɛ adwenekyerɛ yi a, yɛbɛtumi aka sɛ nsedie kyerɛ aniberɛ. 

Esiane sɛ Akanfoɔ nsosɔ nsedie hunu so nti no, berɛ a obi bɛdi nse no na ɛkyerɛ sɛ onipa 

korɔ no ani aberɛ pa ara. Bio nso, wɔnam nsedie so de kyerɛ nokware a ɛwɔ asɛm anaa 

bɔhyɛ nsɛm bi a afiri n’ano atɔ fam no. Deɛ ɛtɔ so no, nsedie ma nnipa ahodoɔ di asɛm 

anaa bɔhyɛ nsɛm no ho adanseɛ a sɛ nea ɔdii nse no bu nsɛm no so a, ɛho asotwe bɛdane 

kɔkɔbɔ ma afoforɔ. Ne kora kora no, sɛ ɔdasani a ɔdii nse no de tumi, suman, ɔbosom anaa 

Onyankopɔn din na ɛbata ne nsedie no ho na sɛ ɔbu so a, ɛho nsunsuansoɔ no ma afoforɔ 

no hunu tumi korɔ no kɛseyɛ na afoforɔ nso amfa ankɔdi nse a wɔrentumi nni so. Agyekum 

(2010, p.104) kyerɛ sɛ mpɛn pii no sɛ obi repɛ mmoa bi afiri tumi bi hɔ a, wɔtumi ma ne 

nsɛm no yɛ bɔhyɛ a wɔmfa asotwe biara mmata ne nsɛm no ho. Agyekum maa nhwɛsoɔ bi 

te sɛ: 

 

“Nana Antoa Asuo Nyamaa sɛ woma me dwa a meredi yi kɔ so a, afe so a mɛboa wɔ odwan 

baako”. Klinger (1987, p.303) ne Agyekum (2010, p.104) yɛ adwene sɛ, sɛ obi hyɛ saa ɛbɔ 

anaa di saa nse wei de kyerɛ tumi anaa ɔbosom bi na sɛ ɔbosom no yɛ n’abisadeɛ no ma no 

na sɛ wɔamfa ne bɔhyɛ no ankɔ a, ɔbosom no bɛtumi de asotwe a ɛfata wɔ n’ani so ama no 

anaasɛ ɔpɛ a ɔbɛbu n’ani agu so. 

2.2.1.6. Berɛ a Akanfoɔ di nse 

Akanfoɔ di nse berɛ a obi de ne ho akɔhyɛ tumi, ɔbosom, ɔhene ne ade bi ase a, wɔtumi di 

nse de kyerɛ ahobrɛaseɛ ne nokwaredie a wɔbɛdi ama tumi korɔ no. Bio nso sɛ obi rekɔpɛ 

mmoa afiri obi hɔ a wɔtumi di nse de kyerɛ sɛ wɔbɛdi ne bɔhyɛ so. 

Alhassan (2003, p.104) maa nhwɛsoɔ de kyerɛ nsedie a ɔhene foforɔ bi resuae akyerɛ ɔhene 

kɛseɛ bi wɔ ne manfoɔ anim. 

 Me ne me mpanimfoɔ suae yi yadeɛ 

Mesuae Nana anim ka sɛ, 

Ɛfiri ɛnnɛ rekorɔ yi, wɔfrɛ me anɔpa o, awia o, 

Anwummerɛ o, esum mu o, osuo mu o, 

Mɛba. 

Sɛ ɛnyɛ amammuo pa, 

Na me ne morebɛbuo. 

Na mede ntasu kɔkɔɔ gyina m’anom ka asɛm a, 

Meto. 

 

2.2.1.7. Duabɔ 

Duabɔ yɛ Akanfoɔ anokasa akyiwadeɛ no mu baako esiane nsunsuansoɔ a ɛde ba ɔdasani 

bi so. Agyekum (2010, p.69) kyerɛ sɛ yɛhwɛ asɛm “duabɔ” nteaseɛ wadaa na yɛbɛtumi aka 

sɛ ɛfiri edin “dua” ne adeyɛ asɛm “bɔ” mu. Duabɔ kyerɛ sɛ obi de dua rebɔ obi a ɛtumi de 

nsunsuansoɔ bɔne te sɛ epira anaa ɛdɛmdie ne owuo tumi ba ɔfoforɔ bi so. Nkyerɛkyerɛmu 

bebree na aba afa duabɔ ho. Mpanimfoɔ bi ka sɛ kane tete no na Akanfoɔ abosom a wɔsom 

no yɛ aboɔ. Ne saa nti no sɛ obi yɛ obi biribi na sɛ ɔrepɛ emu nokware ahunu a ɔtumi de 

n’asɛm no kɔdua ɔboɔ no ma ɔboa no ma nokware no dan adi. Asɛm kɔ dua no yɛ mpanin 

kasa a ɛkyerɛ sɛ obi de biribi kɔdan obi, ɛna ɔboɔ no yɛ abosom no. Mmuabɔ mu no, ɔde 

asɛm no akɔto ɔbosom ɔboɔ no anim. Ɛno na ɛde asɛm duabɔ no baeɛ. 

 

Nananom hunuu sɛ aboɔ a ɛyɛ mmepɔ mu na Asuo firi ba, ne saa nti no nananom yɛɛ sɛ 

wɔbɛsom Asuo no. Akyire no, wɔhunuu sɛ Asuo bi da kwaeɛbirentuo bi mu a ɛhɔ tumi yɛ 

esum kusuu a na wɔsusu sɛ sunsum bi di dwuma wɔ hɔ. Esiane sunsum a na wɔdi dwuma 

wɔ hɔ no nti no wɔhunuu sɛ sunsum no bi abɛtena anwea a ɛwɔ Asuo no mu, nnua ne aboɔ 

a ɛwɔ Asuo no mu. Yei nti wɔtetee anwea a na ɛwɔ Asuo no mu nwene ɔbosom faa aboɔ 

no ho. Esiane sɛ na tumi bi wɔ aboɔ, Asuo ne nnua ne nhoma no mu nti no, Onyame de 

tumi maa wɔn sɛ wɔnhwɛ asase no so na mmom nea wɔnkyiri ne bɔne. Yei nti no, sɛ obi 

tɔ amanneɛ mu a na wɔtumi frɛ no ma wɔgye no so. Sɛ obi refrɛ ɔbosom ama wɔadi n’asɛm 

ama no na wɔfrɛ no sɛ duabɔ (Asenso, 2012 p. 6-7).  

 

Wagner (1978) ne Rattary (1969) kyerɛ sɛ ahonhom a ɛboro nnipa ahoɔden so na ɛtaa duabɔ 

akyi. Yei dan no adi pefee sɛ ahonhom wɔ nsunsuansoɔ bebree wɔ onipa dasani abrabɔ mu. 

Agyekum (2010: 67) kyerɛ sɛ nnoɔma mmiɛnsa na ɛkɔ so duabɔ mu. Saa nnoɔma yi na 

ɛdidi soɔ yi. Nea ɔrebɔ dua no, nea yɛabɔ ne dua ne ahonhom a ɛbɛyɛ atɛmmuafoɔ a wɔde 

asotwe a ɛfata bɛma nea ɔdi fɔ wɔ duabɔ no ho. Akanfoɔ wɔ gyidie sɛ ewiase yɛ honam ne 

sunsum. Ne saa nti no Akanfoɔ gye di sɛ ahonhom atwa yɛn ho ahyia bebree nti no sɛ obi 

bɔ dua a wɔtumi bɔ suman anaa ɔbosom korɔ a wɔpɛ sɛ wɔhwehwɛ ne nsɛm no mu de ma 

no (Agyekum, 2010:67).  

Bio nso obi tumi bɔ dua wɔ berɛ a ɔmmɔ ɔbosom biara din mmata ho nanso esiane sɛ 

ahonhom atwa yɛn ho ahyia no nti ahonhom tumi sɔ duabɔni no nsɛm no mu de di dwuma. 

Sɛ obi bɔ dua a, na ɔde kyerɛ sɛ wɔayi n’asɛm no de afiri onipa nsam de agya tumi anaa 

ɔbosom bi sɛ wɔnhwehwɛ n’asɛm mu mma no na ɔmfa asotwe a ɛbɛma ɔno duabɔni no 

akoma atɔ ne yam. Akanfoɔ gye di sɛ ahonhom ntwa ntorɔ nti wɔde nokware a ɛsɛ fata bɛto 

dwa ama obibiara ahunu bi. 

 

2. 3. Beaeɛ a asotwe a ɛwɔ akyiwadeɛ firi ba 

Akyiwadeɛ yɛ adeɛ a wokyiri a wokyɛ. Akyiwadeɛ yɛ adeɛ a ɛboa nnipa no ara esiane sɛ 

ɛyi onipa no firi asotwe ne nsunsuansoɔ bɔne ahodoɔ nyinaa mu. Ɔkanni biara gye tom sɛ 

asotwe da hɔ ma obiara a ɔbɔ mmusuo anaa ɔyɛ akyiwadeɛ. Mpɛn pii no adasa a wɔwɔ 

Akanmanmu ka sɛ wɔn a asotwe a ɛwɔ akyiwadeɛ ho no wɔ wɔn ne ahemfo, Onyankopɔn, 

abosom, nsamanfoɔ ne ahonhom nkaeɛ no nsam (Scalan, 2003). Boahen (1999) kyerɛ sɛ 

akyiwadeɛ ho asotwe tumi firi Onyankopɔn hɔ esiane sɛ onipa no de efi aka adeɛ a ɛyɛ 

kronkron. Akyiwadeɛ anaa mmusubɔ si bammɔ a ɛfiri Onyankopɔn, abosom, nsamanfoɔ 

ne ahonhom nkaeɛ no hɔ. Yei ma onipa no ho da hɔ ma tumi bɔne biara tumi nya wɔn ho 

kwan ma nsunsuansoɔ bɔne tumi ba onipa no so. Saa nsunsuansoɔ no bi tumi yɛ yareɛ, 

owuo, ɛka, amanneɛ, atoyerɛnkyɛm ne afoforɔ pii. 

 

2.4. Kasatumi dwumadie ne ne nsunsuansoͻ adwenemusεm “speech act 

theory”. 

Saa ɔfa yi kasa fa kasatumi dwumadie ne ne nsusuansoͻ adwenemusεm ho. Searle (1969) 

kyerε sε kasatumi dwumadie adwenemusεm yε nneyεε a obi dan no adi berε a ͻde ͻkasa 

redi dwuma. ℇyε nneyεε a obi dan no adi wͻ ͻkasa mu. Austin (1962) kyekyεε saa nneyεε 

yi mu kͻͻ akuo ahodoͻ mmiεnsa. Saa akuo ahodoͻ yi ne ‘Locutionary Act’ (performative 

utterance) – Asεm pͻtee a obi ka, (2) ‘Ilocutionary Act’- Ͻkasafoͻ no botaeε ne nneyεeε 

anaa ͻkwan a ͻfa so ka asεm no kyerε otiefoͻ bi. (3) Perlocutionary Act/Effect – 

Nsunsuansoͻ a asεm no tumi de ba. 

 Ɛno nti, saa dwumadie yi repɛnsɛmpɛnsɛn Austin (1962) kasatumi dwumadie 

adwenemusεm nkorabata ahodoɔ no nyinaa mu yie agyina so de atoto Akanfoɔ abosom ne 

wɔn akyiwadeɛ no bi ho. 

 

2.4.1. Austin (1962) kasatumi adwenemusɛm no mpɛnsɛmpɛnsɛmu 

Austin (1962) kyerε sε kasatumi gu ahodoͻ mmiεnsa a yeinom ne ‘Locutionary Act’ 

(performative utterance) – Asεm pͻtee a obi ka, (2) ‘Ilocutionary Act’- Ͻkasafoͻ no botaeε 

ne nneyεeε anaa ͻkwan a ͻfa so ka asεm no kyerε otiefoͻ bi. (3) Perlocutionary Act/Effect 

– Nsunsuansoͻ a asεm no tumi de ba. 

“Locutionary act”. Yei yε kasatumi a εkyerε asεm anaa nneyɛɛ pͻtee a obi aka. Asεm pͻtee 

a εtͻͻ dwa no ne nsεmfua no nteaseε yε pε a nsonsonneε biara nni mu. Yei kyerε asεm anaa 

nneyɛɛ no nteaseε wadaa a wͻmfraa mu. ℇwͻ saa kasatumi yi mu no, sε obi ka sε wabrε a 

na ͻrekyerε sε mmerεyͻ atͻ onipa no so a ͻnkaa sε obi mmεtwetwe no. Saa kasatumi yi 

kyerε asεm no nteaseε wadaa a adwene foforͻ biara ntae akyire. Rohmadi (2004) kyerε sε 

“locutionary” ne sε obi reka biribi. ℇyε nteaseε a εtͻ dwa a adwene foforͻ biara nka ho. Saa 

kasatumi adeε de asεm bi na εtͻ dwa. Sε obi ka sε obi rebͻ twene a na nea ͻreka anaa asεm 

a ͻde reto dwa yi ne twene a obi rebͻ a nteaseε foforͻ biara nka ho. Ne tiawa mu no, asεm 

a obi aka yεnea obi aka ne nea εkyerε. 

‘Ilocutionary Act’- Ͻkasafoͻ no botaeε ne nneyεeε anaa ͻkwan a ͻfa so ka asεm no kyerε 

otiefoͻ bi. Tarigan (2009) kyerε sε “illocutionary” anaa ͻkasafoͻ no botaeε kyerε sε sε obi 

reyε biribi esiane nea obi aka nti. “Illocution” yε ͻkasa nneyεε a εkura nteaseε ne ͻkasa 

dwumadie. ℇwͻ saa adwenemusεm nkorabata yi mu no, εnnyε nea εkyerε nko ara anaa 

nteaseε nko ara na mmom nea εyε nso di akotene pa ara. Rustono (1999) kyerε sε, nea 

εbεma yεatumi ahunu “illocution” kasatumi adeε anaa nkorabata yi no, adeyε deε bi te sε 

amanebͻ, nkaebͻ, abisadeε, aseda, bͻhyε ne afoforͻ pii. Rhomadi (2004) kyerε sε yεde saa 

kasatumi ka biribi kyerε obi de kyerε nea etwa sε ͻyε. Sε obi ka sε ewiem εhye a na onipa 

no adwenepͻ anaa ne tirimpͻ ne sε wͻmmue ntokua anaa εpono mma mframa mmra εdan 

no mu. Yei dan adi sε saa kasatumi adeε yi kyerε asεnka nanso εnyε asεnka nkutoo na 

mmom εsan nso kura dwumadie bi a ͻhwehwε sε obi di. Saa kasatumi adeε yi ho dwumadie 

tͻ dwa wͻ berε a obi nam ͻkasa so aka biribi. Yule (1996) kyerε sε obi bεka asεm de adan 

ͻkasa nneyεε bi te sε ͻkakyerε, amanebͻ anaa mpo sε nkyerεkyerεmu bi nanso ne nyinaa 

bεdan adi wͻ saa kasatumi nkorabata yi mu esiane sε ͻkasa biara a obi bεka no, nneyεε bi 

dan adi wͻ ͻkasa no mu. Wagiman (2008) nso kyerε sε saa kasatumi botaeε yi yε nneyεε 

anaa botaeε a εwͻ ͻkasa mu. Na saa botaeε yi di dwuma wͻ berε a obi de ͻkasa adi dwuma. 

 

Chaer (2004) kyerε sε “Perlocutionary” anaa nsunsuansoͻ a kasatumi no εde ba yε 

kasatumi a εde otiefoͻ no adwenesu εto dwa. Saa kasatumi yi tumi gya nsunsuansoͻ bi te 

sε ͻhaw, ehu, awerεhoͻ ne abambuo wͻ onipa ne so. Sε yεhwε saa kasatumi yi mu na 

University of Education,Winneba http://ir.uew.edu.gh



30 
 

metumi aka sε sε nsunsuansoͻ a εnya wͻ ͻdasani adwene so berε a wate biribi anaa asεm 

bi. 

 

2.5 Muabͻ 

Saa ɔfa yi dan nea animdefoɔ bi aka a ɛne dwumadie yi wɔ twaka. Saa ɔfa yi nso ma yɛhunu 

Akanfoɔ tumi ahodoɔ a wɔwɔ gyedie wɔ mu, Abosom ahodoɔ, akyiwadeɛ ne ahodoɔ bi te 

sɛ ɔkasa ne nneyɛɛ mu akyiwadeɛ ne Austin (1962) kasatumi adwenemusɛm ho nsɛm 

nyinaa da adi wɔ saa ɔfa yi mu. 

 

 

 

 

 

 

 

 

 

 

 

University of Education,Winneba http://ir.uew.edu.gh



31 
 

ƆFA A ƐTƆ SO MMIƐNSA 

ƆKWAN A MEFAA SO DII DWUMA NO 

 

3.0 Nnianimu 

Sɛ dwumadie bi bɛtumi akɔ so na adi mu a na ɛgyina anamɔntuo a wɔfaa so de yɛɛ 

nhwehwɛmu no. Saa ɔfa yi kyerɛ ɔkwan a menam so de yɛɛ dwumadie yi. Ɛde dwumadie 

yi ho akwankyerεto dwa, beaeɛ a nhwehwɛmu no kɔɔ so to dwa, nnipa a mede wɔn dii 

dwuma, nyiyimu anaa nsamu. Bio nso ɛkyerɛ akwan ahodoɔ a mefaa so yɛɛ me 

nhwehwɛmu faa me dwumadie no ho, ɔkwan a mefaa so nyaa me nsɛmmoano ne n’akadeε 

ne ne nsamu, adeyɛdɛ a mede dii dwuma, ɔkwan a mefaa so de nsɛmmoano no yɛɛ 

mpɛnsɛmpɛnsɛn mu no.  

 

3.1 Nhwehwεmu dwumadie kwan 

Nhwehwεmu dwumadie kwan a mede dii dwuma no yε nhwehwεmu a εnnyina nkontabuo 

so. Owu-Ewie, (2011, p.56) nam nsεm bi a wͻfaa wͻ Bogdan & Biklen, (1992) mu no so 

kyerεkyerε nhwehwεmu a εnnyina nkontabuo so sε εyε nsεm pͻtee a ͻhwehwεmufoͻ no 

εnya de si ͻhaw a ͻrehwehwε no ano. Ͻtoa so kyerεε mu sε εyε nsεm titire a εyε nnyinasoͻ 

ma dwumadie no mpεnsεmpεnsεmu. 

Creswell (1944) nso kyerε wɔ Owu-Ewie (2017) mu sε wɔ saa nhwehwεmu kwan 

nhyehyεeε mu no, εhia sε nhwehwεmufoɔ no kɔ beaeε a ɔreyε nhwehwεmu no na ɔne 

ɔmanfoɔ no bɔ mpu ne mpu sεdeε εbεyε a ɔbεte wɔn ase yie na ɔne wɔn adi dwuma. 

Nhwehwεmu a εnnyina nkontabuo so nam ahwεeε so tumi nya nsεmmoano ahodoɔ bi a 

ɔhwehwεmufoɔ no taa de di dwuma ahodoɔ so. 

Deε nti a meyεε nhwehwεmu a εnnyina nkontabuo so ne sε, megyinaa nnipakuo a mede 

wɔn dii dwuma no nsεm so na εyεε mpεnsεmpεnsεmu no. Osuala (2000), Goode ne Hatt 

(2006) wɔ Asantewaa (2020) mu ka sε, nhwehwεmu a εnnyina nkontabuo so yε kwan a 

yεfa so hwε, sua, kyerεkyerε nsεm mu nya nimdeε fann a efii biara nni ho firi afoforɔ 

nkyεn. Wei kyerε sε εboa nhwehwεmufoɔ no ma no baabae adwene ne nkyerεkyerεmu 

ahodoɔ a ɔbεnya afiri nsεm ahodoɔ bi mu. Berε a wɔrebaabae mu no na εreyi adwempɔ a 

εwɔ mu nyinaa repue na εnam so ama atwe ɔhwehwεmufoɔ no adwene asi deε ɔrehwehwε 

no so. 

Sεnea nhwehwεmu yi kwan εteε no, mefaa nkͻmmͻtwetweε so ne ahwεeε kwan so na 

εboaboaa me nsεm no ano. ℇsiane sε me dwumadie no fa amammerε, amaneε anaa asetena 

mu suahunu nti no, nhwehwεmu yi boa maa mebεnn nnipa a na mεhia mmoa ne nsεm a 

εyε kann na εfa Akanfoͻ abosom bi ne wͻn akyiwadeε wͻ wͻn hͻ. Menam saa nhwehwεmu 

kwan yi so a εgyina me nhwehwεmu nsεmmisa no so.  

 

Nhwehwɛmu anamɔntuo no ntuo no yɛ “ethnography”. Denzin ne Lincoln (2011) kyerɛ 

sɛ “Ethnography firi “Anthropology” mu. Ɛyɛ kwalitatifu kwan a ɛkyerɛ onipakuo bi 

nkutahodie, suban ne wɔn gyedie wɔ berɛ a nhwehwɛmufoɔ no retena de ne ho afɔre anaa 

ne saa nnipakuo no atu anamɔn wɔ mmerɛ bi mu na wagyina so de apɛnsɛnpɛnsɛn saa 

nnipakuo no gyedie, suban ne wɔn nneyɛɛ. Barbour (2007) kyerɛ sɛ “ethnography” 

botaeɛ ne sɛ ɛbɛkyerɛkyerɛ sɛnea nnipakuo bi amammerɛ dan ne ho adi. Reeves (2008) 

nso kyerɛ sɛ ɛkyerɛ nnipakuo no amammerɛ su na afei nso ɛdɔ mu asukɔ. Saa anamɔntuo 

yin a mefaa so de yɛ nhwehwɛmu afa mpɛnsɛnpɛnsɛmu a ɛfa Akanfoɔ abosom ne wɔn 

akyiwadeɛ. Mede saa kwan yi na ɛyɛ saa nhwehwɛmu yi esiane sɛ mepɛ sɛ mehunu sɛnea 

Akanfoɔ abosom ne wɔn akyiwadeɛ ho nsɛm ɛrekɔ so.s 

 

3.2 Beaeɛ a nhwehwɛmu no kɔɔ so 

Saa nhwehwɛmu yi kɔɔ so wɔ Asante, Bono ne Ahafo ne Akyem Mantam mu a ɛwɔ Ghana 

mu. Mepaa saa Mantam yi esiane sɛ Akanman mu no, kuro biara a ɔhene wɔ no na ɔbosom 

wɔ hɔ a ɔwɛn kuro no. Afei nso no, Akanfoɔ nkuro ne wɔn gyidie a wɔwɔ wɔ abosom no 

yɛ ade korɔ. Ne saa nti no sɛ mefa saa Amantam yi de yɛ nhwehwɛmu yi a na kyerɛ sɛ ɛyɛ 

adeɛ a ɛdan ne ho adi wɔ Akanfoɔ nkuro no nyinaa mu. Ne saa nti no na ɛtwa sɛ mede 

abosom a ɛwɔ saa Amantam mu hɔ di me dwuma no. Mpo no, ɛnyɛ Asante, Bono ne Ahafo 

ne Akyem nkuro no nyinaa na mede bɛdi dwuma wɔ saa dwumadie yi mu. Sɛnea ɛbɛyɛ na 

nhwehwɛmu yi bɛtumi adi mu na atumi abɛyɛ nimdeɛ ntoasoɔ nti no, mede abosom a ɛwɔ 

saa Amantam nkuro ahodoɔ pii na ɛbɛdi dwuma. Agona ne ne nkuraseɛ abosom ahodoɔ, 

Ɛdweso ne ne nkuraseɛ abosom ahodoɔ, Kwaman Boaman ne ne nkuraseɛ ahodoɔ, Antoa, 

Akyem Sweduro, Takyiman, Wɛnkyi Nwoase, Tanↄboase ɛne nkuro ahodoɔ pii a ɛwɔ saa 

Amantam mu. Nhwehwɛmu no mu no, mebuu me kɛtɛ mu kɔɔ saa nkuro yi so ne abosom 

no ananmusifoɔ ne mpanimfoɔ bi a wɔwɔ nimdeɛ fa abosom ho kɔtwetwee nkɔmmɔ faa 

abosom no ho na mmom abosom no ne wɔn akyiwadeɛ ho nsɛm na na ɛyɛ me botaeɛ pa 

ara. 

3.2 Nnipa a mede wɔn dii dwuma 

Boateng (2016) kyerε mu sε yεwɔ akwan ahodoɔ pii a nhwehwεmu bεtumi afa so apaw 

nnipakuo no nyinaa. Amkorεankorε a wɔwɔ su baako anaa mmienu a nhwehwεmufoɔ no 

ani di akyire a wɔwɔ beaeε a nhwehwεmu no kɔɔ so na wɔka bom yε εhɔ nnipa dodoɔ 

(Owu-Ewie, 2017). Nnipakuo bi mu no wei mu baako ne ntasemu. 

Best ne Kahn (2006) kyerε nnipakuo a wɔde wɔn yε nhwehwεmu mu sε wɔyε nnipakuo a 

wɔkura su korɔ a nhwehwεmuni no gye tom sε wɔbεtumi aboa ama nhwehwεmu dwumadie 

no adi mu. Pilot ne Hunger (1999) nso wɔ Boateng (2020) mu ka foa so sε wɔyε nnipakuo 

a emu nnipa no wie pεyε, na wɔn nhunumu ne wɔ suban no bεtumi aboa ama dwumadie 

no adi mu. Wei kyerε sε saa nnipakuo yi ne wɔn a wɔwɔ nhwehwεmu no botaeε no ho 

nimdeε, anaasε nhwehwεmu no fa wɔn ho pɔtee sε wɔbεtumi aboa ama nhwehwεmu no 

anya nsεmmoano a εbεboa ama dwumadie no adi mu. 

 

Nnipa a mede wɔn dii dwuma wɔ me nhwehwɛmu yi dodoɔ nyinaa yɛ Aduanan (40). Wɔn 

mu ɛfa anaa aduonu (20) yɛ mmaa ɛna aduonu (20) a aka no nso yɛ mmarimma. Na mempɛ 

sɛ mɛbu nnipakuo yi mu biara animtia anaa mpo sɛ abomfea nti na mepaa wɔn nyinaa 

dodoɔ pɛ.  Wanderi (2001) ka wͻ Munyao (2010) kyerε mu sε, saa kwan yi so ama 

nhwehwεmufoͻ bebree dwumadie adi mu. Saa nnipa a mepaa wɔn yi yɛ akɔmfoɔ, 

abosomfoɔ, abosom no akyeame ne nnipa bi a wɔwɔ nimdeɛ sononko bi a ɛboa me maa 

saa dwumadie yi di mu. Dwumadie yi mu na ɛbɛtɔɔ dwa sɛ ɛnyɛ abosomfoɔ nyinaa na 

wɔyɛ akɔmfoɔ na mmom ɛsono wɔn mu biara ne wɔn dwumadie a wɔdi. Nnipa ahodoɔ a 

wɔdi dwuma sononko wɔ abosomfie a mene wɔn twetwee nkɔmmɔ nkyekyɛmu na ɛwɔ 

fam ha yi. Mede ɛpono a ɛwɔ fam ha rekyerɛ nnipa a mede wɔn dii dwuma wɔ me 

nhwehwɛmu yi mu. 

 

3.3 Nyiyimu/Nsamu 

Mede botaeε nyiyimu na εdii me dwuma no. Owu-Ewie (2017:31) kyerε sε, botaeε nyiyimu 

yε nyiyimu a εgyina dwumadie no botaeε so pεε. Nhwehwεmufoͻ no nya berε yε nsamu a 

εfata na ͻde ayi nnipa ͻgye di sε ͻbεnya wͻn hͻ nsεmmoano a ͻhia wͻ ne nhwehwεmu 

dwumadie no mu. Saa kwan yi so na mefa yiyii nnipa aduanan a mede wͻn dii dwuma no. 

Medaa me ho adi sε meyε osuani a mereyε nhwehwεmu ne sεnti a maba wͻn nan so. Afei 

nso ͻkͻmfoͻ Pinaman a ͻwͻ me kurom kyerεε sε beaeε a mεduru biara no memma ͻne 

mpanimfoͻ anaa ͻkͻmfoͻ anaa ͻbosomfoͻ no nkasa. Yei maa nnipa a na mesusu sε mεnya 

mmoa afiri wͻn hͻ no tee wͻanim maa me ne ana mehia nyinaa. 

Ɛpono 2: Nnipakuo nkyekyɛmu (fieldwork, 2021) 

Nnipakuo Wɔn dodoɔ 

Mmaa Aduonu (20) 

Mmarimma Aduonu (20) 

Mmuabɔ Aduanan (40) 

 

 

 

 

University of Education,Winneba http://ir.uew.edu.gh



36 
 

Ɛpono 3: Abosomfoɔ a mede wɔn dii dwuma (fieldwork, 2021) 

Abosomfoɔ Wɔn dodoɔ 

Mmaa Enum (5) 

Mmarima Enum (5) 

Mmuabɔ  Aduonu (10) 

 

Saa ɛpono a ɛwɔ soro ha yi rekyerɛ nnipa edu (10) a wɔyɛ abosomfoɔ a wɔtete abosom yi 

ho na wɔhwɛ sɛ amammerɛ ne amanneɛ biara a ɛfata sɛ wɔyɛ ma ɔbosom no ɔyɛ no 

pɛpɛɛpɛ. Abosomfoɔ yi mu enum (5) yɛ mmaa ɛna enum (5) a aka no nso yɛ mmarima. 

Nokwasɛm ne sɛ saafoɔ yi wɔ nimdeɛ a emu dɔ wɔ wɔn dwumadie no mu papaapa esiane 

sε wͻn mu bi yε abosomfoͻ, akͻmfoͻ ne akyeame a wͻatena na wͻasom suman no akyεre 

yie nti ama wɔakwadare wɔn dwumadie no mu yie. 

Ɛpono yi a ɛwɔ ha yi nso kyerɛ akɔmfoɔ ahodoɔ a mede wɔn dii dwuma wɔ saa nhwehwɛmu 

yi mu. 

Ɛpono 4: Akɔmfoɔ a mede wɔn dii dwuma (fieldwork, 2021) 

Akɔmfoɔ Wɔn dodoɔ 

Mmaa Enum (5) 

Mmarima Enum (5) 

Muabɔ Edu (10) 

 

Ɛpono a ɛtɔ so mmiɛnsa (3) a ɛwɔ soro ha yi kyerɛ akɔmfoɔ edu (10) a me ne wɔn twetwee 

nkɔmmɔ wɔ dwumadie yi ho. Wɔn dwumadie titire ne sɛ wɔkɔm abosom no. Akɔmfoɔ yi 

mu enum (5) yɛ mmarimana enum (5) a aka no nso yɛ mmaa. Ɛduru dabɔne a wɔn na 

abosom no fa wɔn so da wɔn ho adi kyerɛ ɔmanfoɔ. Enti wɔn nso nimdeɛ wɔ abosom ne 

wɔn akyiwadeɛ ho no wɔ soro yie pa ara. 

Ɛpono 5: Akyeame a me ne wɔn twetwee nkɔmmɔ (fieldwork, 2021) 

Akyeame Wɔn dodoɔ 

Mmaa Enum (5) 

Mmarima Enum (5) 

Muabɔ Edu (10) 

 

Animdefoɔ bi nso a wɔakwadare wɔ nimdeɛ a ɛfa abosom ho nso nkyekyɛmu ahodoɔ na 

ɛwɔ fam ha yi. 

Ɛpono 6: Wɔn a wɔnim de fa abosom ne wɔn akyiwadeɛ ho. Saa nnipa yi yε abusua nu 

mpanimfoɔ, akyeame ne wɔn a wɔwɔ nimdeε soronko fa abosom ne asuman ahodoɔ ho. 

(Fieldwork, 2021) 

Nnipa a wɔnim de fa abosom ho Ɛdu (10) 

Mmaa Enum (5) 

Mmarimma Enum (5) 

Muabɔ Ɛdu (10) 

 

Saa nnipa a wɔwɔ ɛpono a ɛwɔ soro ha yi yɛ animdefoɔ a wɔakwadare wɔ abosom ne wɔn 

akyiwadeɛ ho. Nea nti a mepaa saa nnipa yi ne sɛ, abosom ne akɔmfoɔ no nso ate wɔn asɔre 

a ɛnnyɛ Kristo na wɔresom no na mmom wɔkyerɛkyerɛ wɔn nkorɔfoɔ anaa wɔn akyidifoɔ 

no fa abosom ne suman ahodoɔ, ne ɔkwan a wɔfa so som no ne wɔn asɛdeɛ ne wɔn 

akyiwadeɛ. Saa nnipakuo yi a mepaa wɔn yi yɛ mpanimfoɔ a wɔkyerɛkyerɛ wɔ saa abosom 

yi asɔre hɔ. Sɛnea ɛbɛyɛ na me dwumadie no bɛdi mu nti no, mene wɔn twetwee nkɔmmɔ 

sɛnea wɔbɛtumi de nimdeɛ a wɔwɔ fa abosom ne suman ahodoɔ no bi ho ama me na ama 

me nhwehwɛmu no akɔ nkan. 

 

Nsonsoneɛ kɛseɛ pa ara na ɛda sɛnɛa Abibifoɔ si hunu abosom ne suman ahodoɔ ntam. 

Abibifoɔ kwan a wɔfa so som Onyame no wɔ ɔkwan sononko so firi Abɔrɔfo ho. Abibifoɔ 

gye di sɛ, abosom yɛ akyɛdeɛ nwanwasoɔ a Ɔbɔadeɛ de maa Abibiman. Yei nti na wɔ sa 

Otweaduampɔn nsamrane hoahoa no wɔ ɔkwan sononko so no esiane sɛ Ɔno na Ɔde saa 

tumi nwanwasoɔ no ama wɔn. Saa mmrane a wɔde bɔ Ɔbɔadeɛ no bi ne; Onyame, Ɔhene, 

Tweduampɔn, Bɔrebɔre, Ɔbɔadeɛ, Ototrobonsu ne afoforɔ pii (Opoku,1978). Nnoɔma 

bebree na ɛma Abibifoɔ da nso firi aman ahodoɔ nkaeɛ no ho bi ne ɔkwan a wɔfa so som 

wɔn Onyame. Ne saa nti no na ɛtwa sɛ yɛma yɛn ani kɔ yɛn abosom no so na yɛdi wɔn ni 

sane kura wɔn mu yie. Ne saa nti no na abosom no ayi nnipakuo bi de wɔn ayɛ wɔn 

anamusifoɔ sɛ wɔnyɛ ntamgyinafoɔ mma onipa ɛne wɔn ntam. Bio nso, wɔnam saa 

nnipakuo yi so na ɛkyerɛ kuro no wɔn amammerɛ, amanneɛ ne wɔn akyiwadeɛ (Gyekye, 

2003). Saa nnipakuo yi na mepaa wɔn wɔ me nhwehwɛmuyi mu esiane sɛ Akanfoɔ nam 

abosom ne animdefoɔ yi so na ɛsom Onyankopɔn. 

 

3.3. Baabi a menyaa dwumadie yi ho nsɛmmoano 

Baabi ahodoɔ mmienu na menyaa nsɛmmoano yi firieɛ. Deɛ ɛdi kan no, mebuu me kɛtɛ 

mu kɔɔ wɔn a wɔtete abosom yi ho na wɔhwɛ daa ne daa nyinaa no amammerɛ ne amanneɛ 

a ɛtwa sɛ wɔyɛ ma abosom no nkyɛn ne wɔn kɔdii nkutaho. Sɛ meka sei a na merekyerɛ sɛ 

mekɔɔ wɔn nkyɛn ne wɔn kɔtwetwee nkɔmmɔ (Primary data). 

 

Beaeɛ a ɛtɔ so mmienu a menyaa me nsɛmoano yɛ nwoma mu. Esiane sɛ nimdeɛ ɛyɛ 

ntoasoɔ nti no, na ɛtwa sɛ mebu nkɔmpɔ kɔhwɛ nea animdefoɔ ne atitire bi atwerɛ anaa aka 

a ɛne me dwumadie no wɔ twaka bi. Saa animdefoɔ yi nimdeɛ na mede totoo nsɛm a menam 

nkɔmmɔtwetweɛ so nyaeɛ no na aboa me ama matumi asigyinaeɛ. 

Adeyɛdeɛ a mede dii dwuma 

Ansa na dwumadie biara bɛtumi adi mu a, na adeyɛdeɛ a wode dii dwuma no ne ɔkwan a 

wobɛfa so de adi dwuma no ho hia yie. Menam adeyɛdeɛ ahodoɔ mmiɛnsa so na meyɛɛ saa 

dwumadieyi. Saa adeyɛdeɛ yi ne; 

 Nkɔmmɔtwetwe 

 Ahwɛeɛ 

 Nwoma Akenkan 

Nkɔmmɔtwetwe 

Menam saa nkɔmmɔtwetweɛ yi so na menyaa nsɛm firii afoforɔ nkyɛn na ɛma metumi dɔɔ 

asukɔ wɔ nhwehwɛmu no mu na ɛboaa me ama me dwumadie no adi mu. Yei ɛne sɛ, metuu 

anammɔn kɔɔ afoforɔ a wɔwɔ nimdeɛ sononko bi fa me dwumadie no ho na ɛma metumi 

nyaa nimdeɛ a ɛkɔ nkan de yɛɛ nhwehwɛmu no. Nkɔmmɔtwetwe tumi yɛ ankorɛankorɛ 

anaa nnipakuo bi so.  Ɛnnyɛ daa nyinaa na nkɔmmɔtwetweɛ bɛyɛ ano ne ano. Sɛ ɛtɔ mmerɛ 

bi wotumi kurukyire nsɛm gu krataa so de ma ankorɛankorɛ anaa nnipakuo bi ma wɔtumi 

yiyi nsɛm no ano. Wotumi nso twerɛ nsɛmmisa a wopɛ sɛ wobisa afoforɔ no gu krataa so 

na woahwɛ so abisa sɛnea wo werɛ mfiri. Wobɛtumi nso abisa nsɛm no afiri wo tirim berɛ 

wo ne wɔn redi nkutaho no. Sɛ wobɛtumi de adeyɛdeɛ yi adi dwuma ama wo nhwehwɛmu 

no adi mu a, na etwa sɛ wodi kan bɔ nea wopɛ sɛ wo ne no twetwe nkɔmmɔ no amanneɛ 

ma mo baanu no nyinaa gye ɛda bi tom a nkitahodie no bɛba so. Wobɛtumi atwerɛ nsɛm a 

ɛho hia wo no agu krataa so anaa wobɛtumi de ato wo tirim na mmom ne papa mu a, nka 

wotwe nsɛm no gu afidie so na atumi aboa wo ama woatie no mpɛn pii na ama wɔatumi de 

adi dwuma yie wɔ wo nhwehwɛmu no mu. Menam nkɔmmɔtwetweɛ so na ɛnyaa nsɛm a 

ɛfa Akanfoɔ abosom ho. Saa nsɛm yi bi ne abosom no abɔseɛ, nea abosom no hunu no sɛ 

ɛyɛ akyiwadeɛ, nsunsuansoɔ a ɛba berɛ a obi ato akyiwadeɛ no, amanneɛ a wɔfa so de te 

obi ho berɛ a wato akyiwadeɛ no ne nsakraeɛ a aba abosom no akyiwadeɛ no mu. 

Mankurukyire nsɛmpɔ titire bi anaa nsɛmmisa bi a menam so hwehwɛ me nsɛm yi, na 

mmom menam nsɛmmisa ne mmuaeɛ ahodoɔ bi so na ɛduruu me botaeɛ no ho. 

Nkɔmmɔtwetweɛ yi mu nsɛm no na ɛboaa me maa menyaa abosom ne wɔn akyiwadeɛ ho 

nsɛm no ankasa. Berɛ a nkɔmmɔtwetwe no rekɔ so no mebɔɔ mmɔden twerɛ biribiara a ɛho 

bɛhia me ama me dwumadie yi adi mu. Afei metwitwaa mfonin a mɛtumi agyina so sɛ 

nkaedum wɔ dwumadie no mu. Ɛno akyi no metwee wɔn nsɛm no bi guu afidie so. 

 

Nkɔmmɔtwetwe ho mfasoɔ 

Adeyɛdeɛ kwan baako a ɛboa animdefoɔ ne nhwehwɛmufoɔ ma wɔtumi nya nimdeɛ 

sononko firi afoforɔ a wɔakwadare wɔ nimdeɛ bi mu de ka wɔn nimdeɛ dada ho ɛne 

nkɔmmɔtwetwe. Me dwumadie no mudie no mu fa kɛseɛ no ara ne nkɔmmɔtwetweɛ. 

 

Nkɔmmɔtwetwe a mede dii dwuma no boa me wɔ nhwehwɛmu yi mu yie. Menyaa nsɛm 

no pɛpɛɛpɛ sɛdeɛ nhwehwɛmu no botaeɛ no teɛ. Ɛfiri sɛ, akɔmfoɔ, abosom akyeame ne 

abosomfoɔ no ara hɔ na menyaa no. Wɔmfraa mu wɔ ɔkwan biara so. Ɛnam saa nti, 

mpɛnsɛmpɛnsɛmu mu no fekɔfekɔ a ɛda Akanfoɔ abosom bi ne wɔn akyiwadeɛ. 

Nkɔmmɔtwetwe no boaa me maa metumi bisabisaa nsɛm bi a na ɛkyere m’adwene wɔ yɛn 

nkitahodie no mu. Ɛnam sɛ ɛyɛ nkɔmmɔtwetwe no nti, sɛ wɔbɔ biribi so na mante no yie a 

metumi srɛ wɔn ma wɔsi so bio. Enti sɛ mantumi antwerɛ no wɔ ɔhare so mpo a ɛnam sɛ 

metwe de guu afidie so nti menyaa nsɛm no nyinaa.  

Ɛnam sɛ ɛyɛ nkɔmmɔtwetwe nti no na mahyehyɛ me nsɛmmisa no nnidisoɔ nnidisoɔ nti 

ɛmaa adwuma no yii berɛ sɛeɛ firii me dwumadie no mu. Wei nso boa twetwee nnipa a 

mepaa wɔn no adwene kɔɔ adeɛ pɔtee a merehwehwɛ ho adesua no nkyerɛkyerɛmu. Mfasoɔ 

baako a yɛntumi nkwati ne sɛ me ne me nkɔmmɔtwetwefoɔ yinom nkitahodie mu no, ɔhyɛ 

adeɛ biara amma mu. Me ne nnipa a mepaw wͻn wͻ dwumadie yi mu no pii twetwee 

nkͻmmͻ wͻ wͻn asͻneε so ne wͻn ahemfie  

 

Ɔhaw a ɛwɔ nkɔmmɔtwetwe yi ho 

Mpanimfoɔ se “adepa biara no bɔnwoma tare ho”. Nkɔmmɔtwetwe adeyɛdeɛ a mede dii 

dwuma no boaa me yie pa ara nanso mehyiaa akwasideɛ ahodoɔ bi a na ɛpɛ sɛ ɛsɔre tia me 

dwumadie no. Akwansideɛ a mehyiaeɛ no bi na merebɛkyerɛ wɔ fam ha yi.  

 

Nea ɛdi kan no, nnipa bi a wo ne wɔn bɛhyehyɛ sɛ mobɛhyia atwetwe nkɔmmɔ na woanya 

nhunumu mapa de ayɛ wo nhwehwɛmu no. Berɛ a wɔde bɛhyɛ wo a wobɛtu anamɔn akɔ 

no na wɔnni hɔ. Yei ne ɔkwan a mefaa so sii saa ɔhaw yi ano ne sɛ, na mefrɛ wɔn tɛtɛfon 

anaa ahomatrofoɔ so ansa na matu anamɔn akɔ wɔn nkyɛn. Ɛbaa no sei no na menkɔ nkɔtwa 

kwansini hunu bio. 

 

Nea ɛtɔ so mmienu no, nnipa a wɔagye atom sɛ wɔne wo bɛtwetwe nkɔmmɔ afa wo 

dwumadie no ho mu bi nso hunu afidie a wode bɛkyere wɔn nsɛm no ne wɔn nhunumu no 

a na wↄaboto abɔ pusa. Ɛyɛ a na wɔmmu pii adwene ne sɛ woyɛ nsɛmtwerɛni a worebɛtoto 

wɔn ano ɛde akɔ kasafidie so enti na wɔmpɛ sɛ wɔne wo bɛtwetwe nkɔmmɔ no mpo. Esiane 

sɛ nsɛm a ɛfa abosom ne suman ho no mu bi yɛ ahuntasɛm nti no wɔmpɛ sɛ ɛbɛnam wɔn 

so ama saa nsɛm no bi ahyeta sɛnea wɔrenkonya amanneɛ biara. na nnipa no bi adwene yɛ 

wɔn sɛ meyɛ nsɛmtwerɛni a merebɛtoto wɔn ano de akɔ kasa fidie so ama wɔanya asɛm 

esiane sɛ na nsɛm no bi yɛ duru nanso berɛ a mede adansidie a ɛkyerɛ sɛ meyɛ osuani no 

kyerɛɛ wɔn no, wɔnyaa abotɔyam ne akoma pa de nimdeɛ biara a wɔwɔ fa abosom ne wɔn 

akyiwadeɛ no nyinaa maa me. 

 

Afei nso, nnipa pii a wɔwɔ nimdeɛ fa abosom ne wɔn akyiwadeɛ ho no mfa wɔn suahununu 

ne wɔn nimdeɛ no mma wo kwa. Obi mpo tumi yi wo asotire sɛ wɔnyɛɛ amanneɛ a 

wɔretumi mfa nsɛm no mu bi nhunumu fekɔfekɔ mma wo. Nnipa pii nso a na wɔakwadare 

wɔ abosom ne wɔn akyiwadeɛ mu no mpɛ sɛ wɔde wɔn nimdeɛ no bɛma kwa esiane 

amanneɛ a na wɔpɛ sɛ meyɛ nti no nanso wɔgyee me biribi kakra de tɔ nsa gu fam a, na 

wɔde nsɛm ne nhunumu a wopɛ no nyinaa ama wo pɛpɛɛpɛ. 

 

Nea ɛtwa toɔ korakora no, wɔmmu bi tumi hyɛ wo da sɛ bra nanso wobɛkɔ no na wɔayɛ 

hurupɔbɔ: ɔkɔ so ha, na wakɔ so ha. Nti ɛnnuru mmerɛ a wɔbɛnya adaagyeɛ de ama wo no 

na woadi wo mmerɛ no mu fa kɛseɛ a worentumi nkɔ baabi foforɔ mpo. Ɔhaw a ɛtwa toɔ 

korakora no, wɔn a wobɛkɔ no na wɔretwa wɔn ho nso no na mefrɛ wɔn hwɛ sɛ berɛ a 

mereba no na ɔnni biribiara pɔtee bi yɛ ansa na matu anamɔn. Saa kwan yi so nyinaa boa 

me twitwaa berɛ sɛeɛ firi me dwumadie no mu. 

Ahwɛeɛ 

Adeyɛdeɛ kwan foforɔ a menam so nyaa nimdeɛ mapa ne nhnumu de yɛɛ 

nhwehwɛmuyi. Mpanimfoɔ se “sɛ w’ani sa mu a yɛnni nnya wo” ɛna afei nso aboa 

kontromfi nso se “ne suman ne n’ani”. Ne saa nti no, meyɛɛ sɛ mede m’ani bɛto hɔ 

ahwɛ sɛnea abosom ne wɔn akyiwadeɛ ho nsɛm ɛteɛ. Ahwɛeɛ mu no deɛ ɔreyɛ 

nhwehwɛmu no tumi gyina nkyɛn a ɔmfa ne ho nhyɛ dwumadie no mu na mmom 

ɔfa nhunumu firi nea ɛresi no mu na aboa me dwumadie no. Ɛtɔ da bi nso a na ɛtwa 

sɛ nea ɔreyɛ nhwehwɛmu no de ne ho hyɛ mu ansa na watumi anya nhunumu biara 

na aboa me dwumadie no. Esiane sε abosom a na mede wͻn redi dwuma no mu fa 

kεseε no ara wͻ Asanteman mu nti no, na berε biara no me nan yε ntiantia wͻ wͻn 

aͻneε so gye sε ne ana εwͻ Bono ne Ahafo Mantam mu na mekͻdii hͻ bosome 

sεnea daa ne daa matumi akͻ asͻneε no so akͻhwε wͻn dwumadie. 

 

Sɛdeɛ mede ahwɛeɛ dii dwuma 

Mede ahwɛeɛ dii dwuma wɔ ɔkwan sononko so. Deɛ edi kan, ansa na mɛduru abosom no 

asoeɛ hɔ no na mehwɛ sɛ mɛhunu ahyɛnsodeɛ a ɛde kɔ wɔn asoeɛ hɔ no. Metumi hunu wɔn 

din, adwuma sonoko a wɔyɛ na afei nso wɔtumi de wɔn mfonin bi to hɔ. Bio nso no, meduru 

wɔn nkyɛn a na metoto m’ani hwɛ nnoɔma a ɛtwa ɛhɔ ahyia. Yei tumi ma mehunu abosom 

ahodoɔ no kuo a wɔwɔ mu ne wɔn dwumadie a wɔdi. 

Ahwɛeɛ ho mfasoɔ 

Saa ayɛdeɛ yi nso boa me wɔ akwannuasa bebree so. Ahwɛeɛ boaa me maa menyaa nimdeɛ 

ne nhunumu sononko firi afoforɔ pii nkyɛn. Ahwɛeɛ yi maa me twe bɛn nnipa ahodoɔ bi te 

sɛ akɔmfoɔ, akɔmfoɔ akyeame, abosomfoɔ ne mpanimfoɔ ahodoɔ bi a wɔwɔ abosom ne 

wɔn akyiwadeɛ ho nimdeɛ. Esiane sɛ na mede ahwɛeɛ na ɛredi dwuma nti no, na saa 

nnipakuo yi reka biribi anaa wɔreyɛ amanneɛ biara na wɔmfa nhunta esiane sɛ wɔn mu fa 

dodoɔ no ara nnim botaeɛ nti a na mewɔ hɔ. Bio nso beaeɛ bi nso wɔ hɔ a, na suman bi a 

wɔwɔ me fie kɔmfoɔ de mekyerɛɛ sɛ ne nana ɛne me nti no ɛboa maa akɔmfoɔ ahodoɔ ne 

abosomfoɔ dodoɔ no ara maa me saa akwanya no maa mehwɛɛ sɛnea wɔdwira anaa wɔte 

obi ho firi akyiwadeɛ nsunsuansoɔ bi ho. 

 

Ahwɛeɛ yi ho ɔhaw ne ɔkwan a mesii ano 

Ɛwom sɛ saa adeyɛdeɛ yi boa me wɔ akwan pii so. Esiane sɛ adeɛ biara wɔ n’akwansideɛ 

nti no, mehyiaa nnoɔma ahodoɔ bi a ɛdan ne ho adi sɛ akwansideɛ. Saa nnoɔma yi a ɛdan 

ne ho sɛ akwansideɛ wɔ ahwɛeɛ ayɛdeɛ mu no, sɛ anka mampɛ ɛho asɛm anka a, na anka 

mmoa me mma mennuru me botaeɛ no ho.  

 

Nea ɛdi kan no yɛ sikasɛm. Abosom ne wɔn akyiwadeɛ no bi ɛnnyɛ adeɛ a mpɛn pii no 

wɔde da koro na ɛyɛ. Sɛ yɛhwɛ biribi te sɛ duabɔ a ɛka abosom no akyiwadeɛ no ho bi a, 

ɛho nsɛm anaa nsunsuansoɔ a ɛwɔ ho no ɛnnyɛ adeɛ a wɔde da koro pɛ na ɛdi ho dwuma. 

Wɔde nnanso nna ɛyɛ ho amammerɛ de popa ɛho nsunsuansoɔ nyinaa ara. Ne saa nti no na 

ɛtwa sɛ mewɔ beaeɛ hɔ sɛnea mɛtumi ahunu wɔn amanneɛ a wɔyɛ no nyinaa pɛpɛɛpɛ na 

atumi aboa me wɔ me dwumadie no mu.”. Nea ɛdi kan no mpanimfoɔ se “sika ne 

barimma”. Yei nti meboaa me ho wɔ sikasɛm mu kakra a na mede tɔ famgo a na mede gu 

me dadefidie mu a na mede twa kwan. Yei tee sika a anka ɛbɛkɔ dwumadie yi mu wɔ berɛ 

a na nka mɛforo lɔre wɔ abɔntene no. 

 

Afei nso no, ɛnyɛ asoneɛ nyinaa so na wɔma kwan ma wɔtwa mfonin ɛwɔ hɔ anaa wɔtwa 

ɛhɔ biribiara. Saa akwansideɛ yi nso bɛyɛɛ ɔhaw kɛseɛ ne da guene maa me yie esiane sɛ 

na ɛbɛ sɔre atia me dwumadieno a ɛmma mentumi nnuru me botaeɛ no ho. Mekɔpɛɛ 

mpanimfoɔ a wɔsom wɔ asɔneɛ no so hɔ a wɔn na wɔgyina mu di dwumasuo sononko de 

ma ɔbosom no ma wɔtii nsɛm ne amanneɛ a na ɛrekɔ so no mu maa me bio. Esiane sɛ 

mekɔhunuu ɔpanin no nti no, na wɔma wɔn nne so wɔ dwumadie no mu sɛnea mɛte nsɛm 

no yie na ama matumi aduru me botaeɛ no ho. 

 

Ne korakora no na nkutahodie no bi wɔ hɔ a wɔbrɛ wɔn ne no ase a worentumi nte nsɛm 

anaa asɛm korɔ pɔtee a wɔkaeɛ no. Yei so bɛyɛɛ akwansideɛ kɛseɛ de maa me dwumadie 

no. Esiane sɛ na wɔmma kwan ɛmma wɔntwa mfonin wɔ asɔneɛ no so nti no, mekɔhunuu 

Antoa Aseniehemaa ma wɔdii m’anim de me kɔɔ Antoa Asuo no bosomfoɔ no nkyɛn ma 

wɔgyee me senaapo de yii apaeɛ wɔ Asuo no mu de srɛɛ kwan ansa na wɔrema me kwan 

ama matumi atwa mfonin wɔ Asuo no mu. 

 

3.3.1 Nsɛmmoano mpɛnsɛmpɛnsɛnmu no 

Ɛwɔ dwumadie yi nhwehwɛmu no, mede nsɛmmisa ne anoyie a ɛnam nkɔmmɔtwetwe so 

na ɛboaboaa me nsɛmoano ano. Me dwumadie yi a ada hɔ fann no nyinaa ara gyina 

nhyehyɛeɛ bi a mede too ho a na mede di dwuma. Sɛ obi bɛtumi ayɛ mpɛnsɛnpɛnsɛnmu wɔ 

University of Education,Winneba http://ir.uew.edu.gh



47 
 

dwumadie bi ama no adi mu a, na ɛtwa sɛ ɔhyɛ anoyie ahodoɔ no nso, kyekyɛ anoyie no 

kɔ akuo ahodoɔ, kyerɛkyerɛ anoyie no ase mu fann ne ɔkwan a wɔbɛfa so de nhwehwɛmu 

no aba n’awieeɛ. Ɛho hia pa ara sɛ mpɛnsɛnmpɛnsɛnmu biara fa ɔkwan yei so na atumi ama 

no adi mu. 

 

Nea ɛdi kan no, ɛnsɛ sɛ nhwehwɛmufoɔ no ani bɛfa nsɛmmisa ne anoyie ne ahwɛeɛ no so 

na mmom ɛho hia yie sɛ ɔhyɛ saa nnoɔma yi nso. Afei nso nsɛm ahodoɔ anaa nimdeɛ a 

wanya afiri wɔn a wone wɔn twetwee nkɔmmɔ no ne nea wohunuu no wɔ ahwɛeɛ mu no, 

ɛho hia sɛ woboa ano anaa wokyekyɛ mu de kɔ nsɛntitire mu. Nsɛntitire yi bi ne abosom 

akyiwadeɛ ho nimdeɛ, abosomakyiwadeɛ ho nsunsuansoɔ ne abosom no akyiwadeɛ nteho. 

 

3.3.2. Akwanserε 

ℇwͻ dwumadie yi mu no, na εho bεhia sε mede abosom no bi mfonin εbεba me dwumadie 

no mu. Bio nso, na εho bεhia sε wͻn a mekͻͻ wͻn nan so kͻpεε me nsεmmoano no din tͻ 

dwa wͻ me dwumadie no mu. Ne saa nti no, mesrεε kwan firii akͻmfoͻ, abosomfoͻ ne wͻn 

akyeame no nyinaa hͻ sε mede wͻn din bεto ne wͻn abosom no din ne wͻn mfonin bεtͻ 

dwa maa wͻpenee so maa me. 

3.4 Tɔfabɔ 

Anammɔn a ɛtɔ so mmiɛnsa nso dan Abosom akyiwadeɛ ahodoɔ, nsunsuansoɔ a abosom 

yi akyiwadeɛ yi de ba, amanneɛ a wɔyɛ de te obi ho anaa wɔde pam nsunsuansoɔ bɔne no 

ɛne nsakraeɛ a aba Akanfoɔ abosom no akyiwadeɛ mu. Bio nso ɛsan nso dan no adi nnipa 

ahodoɔ a mede wɔn dii dwuma, wɔn mfeɛ ne wɔn nnipasu a wɔyɛ ho asɛm. Bio nso ɛkyerɛ 

ɔkwan ahodoɔ mmiɛnsa a mefaa so yɛɛ me dwumadieno. Saa akwan yi a mereka ho asɛm 

yi ne: nkɔmmɔtwetwe, nwoma akenkan ne ahwɛeɛ. Makyerɛ akwan ahodoɔ a mefaa so de 

ayɛdeɛ yi dii dwuma, mfasoɔ a ɛwɔ saa ayɛdeɛ ahodoɔ yi mu, ɔhaw ahodoɔ a mehyiaeɛ wɔ 

saa adeyɛdeɛ yi ho ne ɔkwan a mefaa so sii anokwan. 

 

Anamɔn a ɛtɔ so ɛnan no nso pɛnsɛmpɛnsɛn nsɛm anaa nhunumu a dwumadie yi 

nhwehwɛmu yi de maa wo. Bio nso wɔhwɛ sɛ ayiyi dwumadie no botaeɛ no mu fann. 

Ɛkyerɛ botaeɛ a nhwehwɛmufoɔ no de sii n’ani so ho nsɛmmisa anoyie. 

ƆFA IV 

NHWEHWƐMU YI MU MPƐNSƐMPƐNSƐMU 

4.0 Nnianimu 

Ɔfa a ɛtɔ so nan wɔ dwumadie yi mu no twe adwene si mpɛnsɛmpɛnsɛmu a ɛfa Akanfoɔ 

abosom ne wɔn akyiwadeɛ mu. Mɛda nea ɛpue firii me nhwehwɛmu no mu baeɛ fa Akanfoɔ 

ne wɔn abosom akyiwadeɛ ho. Yɛbɛhwɛ deɛ ɛyɛ Akanfoɔ abosom akyiwadeɛ no bi, 

nsunsuansoɔ bɔne a ɛba wɔ berɛ a obi abu saa akyiwadeɛ yi so, amanneɛ a wɔyɛ de pepa 

saa mmusuo anaa nsunsuansoɔ a ɛba wɔ berɛ a obi ato akyiwadeɛ no ɛna afei nsakraeɛ a 

aba wɔ Akanfoɔ abosom akyiwadeɛ no mu. 

 

4.1. Akanfoɔ Abosom akyiwadeɛ no bi  

Nhwehwɛmu yi de bɛtoo dwa sɛ akyiwadeɛ yɛ adeɛ a wokyiri a wokyɛ. Yei kyerɛ sɛ 

abosom akyiwadeɛ yɛ nnoɔma a ɛboa ɔdasani no ara ɛma ɔnya onyinkyɛ, kankɔ ne mpagya 

wɔ abrabɔ mu. Otweaduampɔn a ɔbɔɔ ɔsoro ne asase no de tumi soronko de maa abosom 

anaa asuman sɛ wɔnyɛ ntamgyinafoɔ mma onipa ne ɔno Onyankopɔn esiane sɛ Akanfoɔ 

gye di sɛ ewiase ɛyɛ sunsum na ɛwɔ nkwa nti no, wɔde wɔn abisadeɛ, anamɔntuo ne wɔn 

agyinaesie nyinaa ahyɛ abosom no nsa. Abosom anaa suman yi a wɔyɛ ahonhom anaa 

mframa yi nso nim adeɛ a onipa bɛtumi ayɛ ama nea ɔrehwehwɛ no aba mu. Afei nso, ɔnim 

nea onipa yɛ a mmoa no. Saa nnoɔma yi na abosom yi de ma onipa sɛ ɛnyɛ no akyiwadeɛ 

na ɛmmoa onipa no ara. Ne tiawa mu no, abosom no akyiwadeɛ boa onipa no ara. 

Nhwehwɛmu yi ama mahunu akyiwadeɛ yi bi na mede rebɛto dwa yi. Ansa na mede saa 

abosom yi akyiwadeɛ yi bi bɛto dwa no. Tei Kofi kͻmfoͻ a ͻwͻ ℇdweso de too dwa sε 

wͻwɔ nnoɔma a ɛyɛ abosom nyinaa akyiwadeɛ ɛna yɛwɔ nea ɛyɛ abosom ankorankorɛ bi 

akyiwadeɛ. Ɛno akyiri no yɛwɔ abosom nkyekyɛmu ahodoɔ mmienu a yeinom ne Atanɔfoɔ 

ɛna sumanbrafoɔ.  Nana Atta a ͻyε Ͻboͻ Yaw kͻmfoͻ nso de too dwa sε 

“wͻtumi kyε Akanfoͻ abosom mu wͻ akuo mmienu. Yeinom 

ne Atanͻfoͻ ne Asumanbrafoͻ.Ͻkyerεε mu bio sε, abosom a 

wɔka Atanɔfoɔ kuo no ho nso wɔ wɔn akyiwadeɛ ɛna wɔn a 

wɔka asumanbrafoɔ no nso wɔn akyiwadeɛ. Afei nso no, 

Atanɔfoɔ no nso gu ahodoɔ mmienu a εno ne Atanɔfufuo ne 

Atanɔtuntum”. 

Yei nti sɛ yɛrehwɛ anaa yɛrepɛnsɛmpɛnsɛn abosom akyiwadeɛ sεnea nsεmmoano no de too 

dwa wͻ dwumadie yi mu a, na yɛbɛkyɛ akɔ saa akuo yi mu. 

Abosom akuo a akɔmfoɔ a mene wɔn twetwee nkɔmmɔ de too dwa 

- Abosom nyinaa akyiwadeɛ 

- Abosom ankorankorɛ bi akyiwadeɛ 

- Atanɔfoɔ abosom akyiwadeɛ 

- Sumanbrafoɔ akyiwadeɛ 

- Tanɔfufuo akyiwadeɛ 

- Tanɔbrafoɔ akyiwadeɛ 

Sɛ yɛhwɛ abosom ho nsɛm a yɛwɔ abosom a ɛfiri anaa ɛwɔ nnua mu, Asuo mu, abotan mu, 

kwaeɛbirentuo mu ne abosom a ɛwɔ afie mu. Wɔn nyinaa nso wɔ wɔn akyiwadeɛ. Nea 

merekyerɛ yi ne sɛ, saa abosom akuo yi a εwͻ εfam ha yi nyinaa nso wͻ wͻn akorεankorε 

akyiwadeε. 

Mfonin 1: (Fieldwork, 2021) 

 

 

  

 

 

Mfonin 2: abosom ankorɛankorɛ a ͻboͻ Yaw kͻmfoͻ Nana Atta ne Ͻkͻmfoͻ Pinaman a 

ͻsom Tei Kofi ka kyerεε me (ͻpεpͻn bosome no, ne da a εtͻ so du wͻ afe 2021 mu). 

(Fieldwork, 2021) 

 

                                   Abosom ankorε ankorε 

 

 

 

4.1.2. Abosom 

Yɛwɔ abosom ahodoɔ bebree na ɛwɔ Akanman mu ne wɔn akyiwadeɛ. Yɛbɛhwɛ saa 

abosom yi bi ne wɔn akyiwadeɛ. Ɛwɔ me nhwehwɛmu no mu no, Nana Atta (ↄkↄmfoↄ) a 

Abosom akuo 

wakwadare wɔ sumansɛm ne Abosom de too dwa sɛ “yɛwɔ abosom a wote afie mu, 

nwuram anaa kwaebirentuo mu, mmepɔ mu, Asuo ahodoɔ mu ne mmotan mu”. Yɛbɛfa 

ɛmu biara na yɛahwɛ anaa mapɛnsɛmpɛnsɛn wɔn akyiwadeɛ mu. Abosom a wɔte afie mu. 

Akanfoɔ abosom bebree no ara ɛne nnipa na ɛtete afie mu. Na saa abosom ahodoɔ yi nyinaa 

wɔ wɔn akyiwadeɛ. Saa akyiwadeɛ yi so tumi yi abosom no abofuo adi na afei nso ɛtumi 

de nsunsuansoɔ bɔne berɛ odasani no. 

Akanfoɔ abosom a wɔtete afie mu bi ne : 

i. Tɛɛ Kofi ̶ Donaso   

ii. Brakune   ̶       Kumase Tafo  

iii. Tɛɛ Kwaku ̶     Ↄfenso    

iv. Ankoana    ̶   Ahenkro Boaman 

v. Tei Kwabena ̶   ℇdweso Abenase     

vi. Atigyina         ̶    Kwaman 

vii. Tei Yaw        ̶      Onwe    

viii. Tigare         ̶       Akyem Akyease 

ix. Ɔboɔ Yaw   ̶       Kumase Abuakwa    

x. Kwaku Firi   ̶    Wɛnkyi Nwoase 

xi. Tei Kwasi     ̶       Kwaso 

 

4.1.2.1 Akanfoͻ abosom no bi ne wͻn akyiwadeε 

Sε dwumadie biara bεdi mu a, na εtwa sε ͻdasani yε nhwehwεmu firi wͻn a wͻnim de na 

wakwadare wͻ dwumadie bi mu. ℇno nti me ne mpanimfoͻ bi a wakwadare wͻ Akanfoͻ 

abosom ne wͻn akyiwadeε ho ne wͻn kͻtwetwee nkͻmmͻ. Mene ͻkͻmfoͻ Abass a ͻnim 

de wͻ Akanfoͻ abosom ne wͻn akyiwadeε mu yie. Yei ne nsεm a ͻkaeε: 

“Adeε biara a εwͻ ewiase biara wͻ n’akyiwadeε. ℇfiri nnipa so de bεsi abͻdeε nyinaa so. 

Saa ara nso na abosom nso wͻ n’akyiwadeε. Sε meka sε ͻbosom a na merekyerε adeε a 

εsom me bo. Esiane sε na Akanfoͻ nkwati abosom ansa na wͻayε biribi. Mfasoͻ a na wͻnya 

wͻ abosom ne hͻ no nti na εsom wͻn bo yie, yei na εmaa abosom no de nnoͻma a εyε wͻn 

akyiwadeε faa wͻn akͻmfoͻ ne wͻn abosomfoͻ so de maa wͻn sεnea wͻbεkͻ so ayε nhyira 

de ama wͻn. Sε mereka abosom akyiwadeε a, yεwͻ mu nkorabata beberee. hyira de ama 

wͻn. Sε mereka abosom akyiwadeε a, yεwͻ mu nkorabata beberee. Yεwͻ abosom nyinaa 

akyiwadeε, abosom akuo mu akyiwadeε εna yεwͻ ankorεankorε akyiwadeε. Sε meka 

abosom akuo akyiwadeε a, na merekyerε sε yεwͻ abosom nkyekyεmu titire mmienu a 

yeinom ne Atanͻfoͻ ne Asumanbrafoͻ. Atanͻfoͻ no mu mpo no, yεwͻ Tanͻfufuo ne 

Tanͻbrani. Atanↄfoↄ yɛ asuman anaa abosom a wↄfiri Asuom. Atanↄfoↄ yɛ asubosom a 

wↄde wↄn kↄ ako. Atanↄfoↄ suman nkyere akyeretwom (wↄnkum onipa). Mpo sɛ obi reyɛ 

nnoↄma bↄne bi te sɛ bayie mpo a, ↄbosom anaa suman a wↄfiri Atanↄfoↄ mu no bↄ no kↄkↄ 

a wↄmpɛ sɛ wↄkum no. Na mmom sɛ wↄbↄ wo kↄkↄ na sɛ onipa no bubu nnua gu n’asom 

a, na wayi ne nsa afiri onipa no ho de no ama ne suman mma a wↄn no yɛ asumanbrafoↄ. 

Asumanbrafoↄ deɛ wↄkum na afei nso wↄnni abotare te sɛ Asubosom anaa Atanↄfoↄ no. 

 

Asumanbrafoͻ yɛ abosom a Akanfoɔ kɔgyegyee wɔn firi baabi de wɔn bɛkaa wɔn abosom 

ho. Akanfoɔ bosom kɛseɛ pa ara ne Asuo Tanɔ. Asubosom nyinaa panin ne Tanɔ. Esiane 

sɛ Atanɔfoɔ suman nni bɔne na ɔmpɛ sɛ ɔsɛe adeɛ nti na bɔne nso rekɔ so nti no, ɛmaa 

Akanfoɔ no bi kɔgyegyee abosom a wɔkum na wɔsɛe esiane sɛ na Atanfoɔ no wɔ abotare 

mpo de ma nnipa bɔnefoɔ. Saa asuman yi a wɔyɛ abrafoɔ yi deɛ, wɔnkyɛre wɔ wɔn asotweɛ 

ho koraa. Yei nti na Akanfoɔ no mu bi kɔgyegyee wɔn de wɔn baeɛ. Sumanbrafoɔ no bi ne 

Brakune, Gadawu, Atigyina, Ankoana, Di atuo, Kwaku Firi, Akonedi ne afoforɔ pii. 

Nnoɔma a ɛyɛ akyiwadeɛ ma Atanɔfoɔ anaa Asubosom anaaYaawa mu bosom no mpɛn 

pii ɛnyɛ akyiwadeɛ mma Asumanbrafoɔ. Akanfoͻ abosom wͻ akyiwadeε ahodoͻ bebree. 

Saa akyiwadeε yi bi yε nea εda adi wͻ Akanfoͻ abosom nyinaa mu, ebi nso da adi wͻ 

Akanfoͻ abosom ankorεankorε εna emu bi nso dan adi wͻ abosom akuo no mu. 

 

Akanfoͻ abosom akyiwadeε a εda adi wͻ abosom nyinaa 

 ℇyε akyiwadeε sε wode bra bεkͻ asͻneε so. 

Ɛwͻ dwumadie yi mu no, mekͻpuee Tei Kofi bosom a wͻfrε no Ͻkͻmfoͻ Pinaman asͻneε 

so a εwͻ ℇdweso, yei ne nsεm a wͻdetoo dwa. “ℇyε akyiwadeε kεseε sε wode bra bεkͻ 

Akanfoͻ abosomfie esiane sε εde efi ka abosom no. Akanfoͻ hunu no sε, sε ͻbaa yε bra a 

na εkyerε sε ne ho agu efi ne saa nti no sε ͻde ba asͻneε so a na wama efi aka abosom no. 

Yei yε akyiwadeε kεseε a εde nsunsuansoͻ bͻne berε ͻdasani no” … Sε mehwε sεnea 

Ͻkͻmfoͻ Pinaman de too dwa no a, εwͻ me nsεmmoano no mu no, mehunuu sε akͻmfoͻ 

ne abosomfoͻ a εwͻ Akanman mu nyinaa kyini saa adeε yi. Allan ne Burridge (1991, p.64) 

εkyerε mu sε nsabuo yε sε mogya efi bi refiri ͻbaa bi ho reba. Bio nso, wͻdetoo dwa sε saa 

mogyafi yi berε ͻbaa no kra ase a sε wͻde ne ho fͻre ͻbarimma wͻ saa tebea no mu mpo 

a, εtumi ma ͻbarima no tumi hwere ne nkwa. Agyekum (2010, p.20) nso de to dwa sε, εwͻ 

Akanman mu no, sε ͻbaa bu no nsa a wͻbu no sε ne ho nte nti na εtwa sε wͻte ne ho firi 

biribiara a εho εteε ho a mpεn pii mpo no εnsε sε ͻde ne ho fͻre kuro no mu nnipa mpo. 

Agyekum toa so sε ne saa nti na sε ͻbaa bi yε bra a, wͻma no firi efie a ͻte mu no kͻbͻ ne 

ho adwaa wͻ efie no mfikyire. Agyekum (2010) ne Allan ne Burridge (1991, p.65) ne 

Douglas (1966, p.96) εyε adwene sε nsabuo tumi si awoͻ ho kwan nti berε awarefoͻ bi 

rehwε awoͻ anim kwan no, wͻbu nsabuo sε nnome. Agyekum kyerεε mu bio sε εwͻ 

Akanfoͻ mu no, abosomfoͻ, akͻmfoͻ ne wͻn a wͻde suman anaa sunsum bi di wͻn dwuma 

no bͻ wͻn ho mmͻden sε wͻn ani mpo nhunu ͻbaa a wabu ne nsa anaa ͻwͻ brayε mu. 

Agyekum maa nhwεsoͻ sε mpo εnsε sε ͻbarimma mpo di aduane a ͻbaa wayε bra anoa 

anaa mpo sε ͻbarimma bi ne ͻbaa a wayε bra bεnya nna mu nkitaho. Frazer (1987, p. 207) 

kyerε sε nkuro ahodoͻ bi mpo so deε, εnsε sε ͻbarimma mpo fa beaeε a ͻbaa a wabu ne nsa 

afa. Frazer de too dwa bio sε, na tetefoͻ no wͻ gyedie sε mogya efiri ͻbaa bi ho ba wͻ berε 

a wabu ne nsa no mu na ahonhom bͻne ahodoͻ εne yarebͻne ahodoͻ bi te sε kwata, nna 

mu nyarewa te sε babaso nyinaa firi saa mogyafi no mu na εba. Saa nnoͻma yin a εma εyε 

akyiwadeε sε ͻbaa de brayε bεkͻ asͻneε so esiane sε εde efi ka abosom no ne wͻn akͻmfoͻ 

ne wͻn abosomfoͻ a εno nso de nsusuansoͻ bͻne na εba.  

Ɛwͻ dwumadie yi mu no, me ne ͻkͻmfoͻ Pinaman a ͻyε 

ͻbosom Tei Kofi somfoͻ a ͻwͻ ℇdweso twetwee nkͻmmͻ fa 

dwumadie yi ho na yei ne nea ͻdetoo dwa faa Akanfoͻ 

abosom ne wͻn akyiwadeε ho. “Ͻkͻmfoͻ Pinaman kyerεε 

mu sε εyε akyiwadeε sε obi de bra bεkͻ abosomfie anaa 

ͻbosom bi atenaeε”  

Sε meregyina saa Akanfoͻ abosom yi akyiwadeε yi ho de atoto Austin kasatumi 

adwenemusεm yi ho. Sε mede toto “Locutionary act” anaa Asεm pͻtee a obi aka, na 

metumi aka sε mogya yε adeε a εbͻn anaa εyi nka. Afei nso mogya gyina hͻ ma awudie 

anaa efi. Mpo sε abͻfra bi mpo de yiwan redi agorͻ na mpo sε εtwa no na mogya reba a, 

ͻmpε sε ͻhunu mogya no mpo. Mpεn pii no, εnyε yiwan no a atwa no no mpo na εma no 

sun a mmom mogya a ͻhunu no nti na εma no su. Mogyasεm nti na nnipa pii mpε sε wͻkͻ 

abosomfie. Saa akyiwadeε yi foa “locutionary act” a Austin de dii dwuma na afei nso εdan 

adi wͻ Akanfoͻ abosom akyiwadeε mu sε εyε akyiwadeε sε obi de brayε bεkͻ Akanfoͻ 

abosom so. 

Sε meregyina “illocutionary act” a εgyina hͻ ma ͻkasafoͻ no botaeε. Sε yεhwε saa Akanfoͻ 

abosom akyiwadeε yi ara εkyerε sε yεmfa bra nkͻ ͻbosom anaa suman no so a, ͻkͻmfoͻ 

Pinaman de too dwa sε “brayε yε adeε a εyε efi ma Akanfoͻ. Mpo no sε obi bu ne nsa a, 

Akanfoͻ mma onipa no ntena efie no mu na mmom wͻma onipa no tena efie no afikyire 

kͻsi sε ͻbεfiri saa tebea no mu. Yei nti na Akanfoͻ ka sε ͻkͻ afikyire. Esiane sε ͻdasani yε 

sunsum ne honam nti no, sε obi de ne ho frafra obi a wayε bra a, εbrε onipa no sunsum ase 

esiane saa efi no nti. Akanfoͻ mu mpo yεde bεnkum kyerε adeε a εho nte. Ne saa nti sε 

ͻbaa bi yε bra mpo a ne nsa bεnkum na ͻde siesie ne ho. Yei kyerε sε ͻbaa no mpo mpε 

tsebea a ͻwͻ mu no. Abosom yε adeε a εho εte esiane sε εyε adeε a εsom bo. Afei nso wͻyε 

ntamgyinafoͻ de ma Akanfoͻ ne Onyankopͻn ntam. Esiane sε εyε kronkron no nti sε obi 

de efi ka wͻn a εwͻ nsunsuansoͻ a εde baˮ. Sε mede saa Akanfoͻ abosom akyiwadeε yi 

toto Austin (1962) kasatumi adwenemusεm kasatumi a εkyerε ״illocutionary act ˮ a εgyina 

hͻ ma ͻkasafoͻ no botaeε. Ͻkasafoͻ no botaeε εnyε mogya a obi de rekͻ abosomfie hͻ na 

mmom efi a ͻde rekͻka abosom no. Yei dan adi wͻ Austin kasatumi adwenemusεm no mu 

sε εnyε asεmpͻ no nteaseε watraa na mmom nteaseε a εwͻ asεmpͻ no akyi. Yei kyerε sε 

Austin kasatumi adwenemusεm no dan adi wͻ Akanfoͻ abosom ne wͻn akyiwadeε mu. 

 

Mede akyiwadeε a εfa Akanfoɔ abosom a ɔkɔmfoɔ Pinaman de too dwa no toto 

‘Perlocutionary act’ anaa nsunsuansoɔ a asεm no tumi de ba ho a, na metumi aka sε Austin 

(1962) kasatumi no adwenemusεm no da adi wɔ Akanfoɔ abosom ne wɔn akyiwadeε mu. 

Obibiara a wɔbεto saa akyiwadeε yi nim wɔ n’adwene anaa ne tirim sε asotwe da hɔ ma 

nea ɔyε saa akyiwadeε yi. Afei nso akyiwadeε asotwe no bi wɔ hɔ a εmma ankorεankorε 

nko ara so na mmom εtumi ba abusua ne kuro mu no nyinaa so. Abodin akeka mpo yε 

nsunsuansoɔ a onipa no nim sε εnyε ade ketewa. Yei mpo ma ɔmanfoɔ no tumi po ɔdasani 

ne mpo abusua no. Sε mehwε sεnea Austin kasatumi adwenemusεm yi a na metumi aka sε 

εda adi wɔ Akanfoɔ abosom bi ne wɔn akyiwadeε mu. 

 Sɛ wobↄ dua a ɛyɛ akyiwadeɛ 

Ɛwͻ dwumadie yi mu no Nana Kεsse a ͻyε Tanͻ Kͻmfoͻ a ͻwͻ Kumase Atimatim asͻneε 

so ne no mekͻpuee kͻtwetwee nkͻmmͻ na nsεm sei na ͻdetoo dwa “Duabͻ yε adeε a εmu 

nsεm yε hu pa ara. Duabͻ ne sε obi de n’asεm akͻdua suman anaa tumi bi sε ͻnhwehwε 

mu nokware mma no. Esiane nsusuansoͻ a duabͻ εde ba nti no Akanfoͻ abosom dodoͻ no 

ara hunu no sε akyiwadeε. Ansa na obi bεbͻ dua no na ͻwͻ nnyinasoͻ nti a ͻrebͻ saa dua 

no. Duabͻ wͻ ahodoͻ ahodoͻ bebree a emu bi ne anitandua, dua obi bͻ si w’anim, nea obi 

bͻ fra abusua ne nea obi bͻ yi wo nko ara. Afei nso εnyε senaapo anaa nkosua nko ara na 

wͻde bͻ dua. Obi tumi bͻ dua gyina bͻ biribi din esiane sε Akanfoͻ gye di sε ahonhom 

atwa yεn ho ahyia εna afei nnoͻma a atwa yεn ho ahyia nyinaa nso yε ahonhom”. Agyekum 

(2010) εde to dwa sε duabͻ yε ͻsom akyiwadeε. Agyekum (2010, p.65) kyerε sε duabͻ ne 

sε obi refrε sunsum anaa suman bi sε ͻmmεyε nhwehwεmu bi wͻ n’asεm mma no na ͻmfa 

asotwe a εfata mma nea wayε no bͻne no. Agyekum de too dwa bio sε duabͻ yε akyiwadeε 

esiane sε εho nsusuansoͻ no firi suman anaa tumi a εboro onipa so hͻ na εba. Rattary (1969) 

ne Wagner (1987, p.233) kyerε sε εho ehia sε onipa yi duabͻ firi n’akwan mu esiane 

nsusuansoͻ a εde ba nti. Agyekum (2010) kyerε sε duabͻ biara ne ahonhom din bi na εnam 

University of Education,Winneba http://ir.uew.edu.gh



58 
 

na afei nso no saa ahonhom yi nkyε wͻ wͻn abofuo ho ne saa nti no na etwa sε onipa yi 

duabͻ firi n’asetena mu. Agyekum (2010) kyerε sε Akanfoͻ abosom a wͻde wͻn bͻ dua 

no bi ne Antoa Asuo Nyaman, Asuo Ayanta, Kwaku Firi, Sesiman Ntoa, Latε Akͻnͻdi, 

Tigare, Gadawu, Kyinamanso ne ade. Agyekum kyerε sε asotwe a εfiri saa abosom anaa 

asuman yi hͻ no anoͻden pa ara yie. Dwumadie yi maa mehunuu sε ͻbosom Tei Kofi, Tei 

Kwabena, Tei Yaw, Ͻboͻ Yaw, Asuo Biremu, Asuo Donaa ne Antoa kyini duabͻ. 

 

Sε mehwε nsεm a apue afiri dwumadie yi mu fa saa akyiwadeε yi ho a, na mεtumi agyina 

so aka sε esiane sε Akanfoͻ abosom bͻ wͻn manfoͻ ho ban na wͻmpε sε nsusuansoͻ bͻne 

basabasa bεba wͻn so no nti na wͻde ayε akyiwadeε ama ͻmanfoͻ anaa n’asomfoͻ sεnea 

εbεyi wͻn afiri saa nsusuansoͻ bͻne no mu.  

 

Meregyina Nana Kεsse a ɔyε Tanɔ kɔmfoɔ a ɔwɔ Kumase Atimatim nsεm a ɔdetoo dwa fa 

duabɔ sε εyε akanfoɔ abosom no mu bi akyiwadeε de toto Austin (1962) kasatumi 

adwenemusεm ho. “Locutionary” anaa asεm pɔtee a obi aka. Sε obi pagya dua anaa obi fa 

dua de bɔ onipa bi a, εtumi de awudie, εdεmdie ne mpo opira mpo ba. Yei tumi de 

mansotwe ne ntawantawa mpo tumi ba abusua ne nnamfonom ntam. Yei dan adi sε duabɔ 

nteaseε watraa sεnea Austin (1962) kasatumi adwenemusεm no dan adi wɔ Akanfoɔ 

abosom ne wɔn akyiwadeε mu. 

Mede toto “illocutionary” a εkyerε botaeε nso ho a, metumi asi so pi sε εnyε sε obi pagya 

dua de abɔ obi na mmom sε obi frε suman bi ama wahwehwε ne nsεm mu de ama no. 

Asuman anaa abosom nso di wɔn dwuma ɔhare so de akatua ma nea εsε no. Yei tumi de 

yareε, owuo, ɔhaw ne amaneε bao nipa ne so. Akanfoɔ abosom nso bɔ wɔn manfoɔ ho ban 

firi saa nsunsuansoɔ bɔne yi mu. Ne saa nti na wɔbra ma no yε wɔn akyiwadeε sεnea obi 

nkɔfa nsunsuansoɔ bɔne biara mma ne ho, abusua anaa mpo kuro mu no nyinaa. 

 

“Perlocutionary” anaa nsunsuansoɔ a εnya wɔ onipa no adwene mu. Ɛwɔ mu sε onipa bi 

bεtumi afrε suman bi de abɔ obi dua nanso εwɔ onipa no tirim sε εnyε suman biara na 

wɔtumi mpo pata no ma ogyae duabɔ asεm no mu. Afei nso sε suman no di asεm no na sε 

onipa no ankɔhohoro ne sekan so a nsunsuansoɔ bɔne tumi bao nipa no ara so. Afei nso 

duabɔni a εnam ne so ma abusua bi hwete anaa onipa bi nya nsunsuansoɔ bɔne no, mantam 

ne mpɔtam a ɔte no mu nnipa mpε sε wɔde wɔn ho bεbatabata ne ho na ɔkyena bi wanfa 

wɔn so ankɔma suman biara esiane εho nsunsuansoɔ nti. 

 

 Sɛ wo ne ɔbaa da de akͻ Akanfoͻ bosom so 

Me ne Ͻkͻmfoͻ Kwasi Afram a ͻyε Asuo Pra kͻmfoͻ wͻ Kwahu Mpraeso dii ahyiamu 

twetwee nkͻmmͻ faa dwumadie yi ho. Yei ne nsεm a ͻdetoo dwa “Sunsum biara mpε efi 

nti adeε biara a sunsum te mu no kyiri efi. Onipa yε abͻdeε a sunsum te ne mu nti sε ͻbaa 

ne ͻbarimma di ahyiamu a na ama wͻn baanu no agu wͻn kra ho efi nti na εtwa sε wͻdwira 

wͻn kra no te ne ho ansa na wͻatumi akͻ beaeε a εho εteε. Sε ͻdasani no ante ne ho na sε 

wͻde ba sumanfie mu a na ͻde efi no abεka beaeε a εho εteε no ne ahonhom anaa asuman 

a εte beaeε hͻ no. Yei yε akyiwadeε kεseε a εde nsusuansoͻ a anoͻden na εberε onipa no. 

Akanfoͻ abosom nyinaa kyi saa akyiwadeε yi kεse kεse a εho ahodwira anaa ahoteε no nna 

fam koraa”. Dwumadie yi maa mehunuu sε abosomfoͻ, akͻmfoͻ, akͻmfoͻ akyeame ne 

wͻn a wͻnim de fa saa asumansεm ho nyinaa de too dwa sε εyε akyiwadeε pa ara de ma 

wͻn suman.  

 

Meregyina Akanfoɔ abosom akyiwadeε a ɔkɔmfoɔ Kwasi Afram de too dwa wɔ dwumadie 

yi mu de atoto Austin (1962) kasatumi adwenemusεm ho. 

 

“Locutionary” anaa asεm pɔtee a obi aka. Sε mede nea ɔkɔmfoɔ yi ka faa sε ɔbarimma bi 

ne ɔbaa da wɔ “locutionary act” ho na metumi aka sε ansa na obi ne ɔbaa bεda baabi no na 

εkyerε sε ɔne ɔbaa no wɔ ayɔnkofa anaa twaka bi a εda wɔn ntam esiane sε obi ntumi ne 

obi a ɔnnim no baabiara nna wɔ εdan baako mu. Yei dan adi wɔ Akanfoɔ abosom 

akyiwadeε mu sε ansa na onipa bi bεdi ɔbosom akyiwadeε bi no na ɔne saa ɔbosom no wɔ 

twaka. 

 

“Illocutionary act”. Ɔkɔmfoɔ Kwasi Afram a ɔyε Asuo Pra Kɔmfoɔ a ɔwɔ Kwahu 

Mpraeεso nkyerεmu a εfa Akanfoɔ abosom akyiwadeε a εkyerε sε sε ɔbarimma ne ɔbaa da 

de ba ɔbosom bi so a εyε akyiwadeε. Meregyina saa akyiwadeε yi a ɔkɔmfoɔ Kwasi Afram 

de too dwa yi de atoto Austin (1962) kasatumi adwenemusεm (illocutionary) ho. Onipa 

biara ho. Onipa biara yε honam ne mogya nanso ɔbarimma sunsum yε den sene ɔbaa. 

Esiane sε bosome biara ɔbaa bu ne nsa ma efi adeε firi ne ho ba nti no, sε ɔbarimma no ne 

ɔbaa da a, na ɔde ne ho abata efi a εwɔ ɔbaa ne ho. Akanfoɔ nso gye di sε abosom yε adeε 

a εho εte nti sε obi boapa de saa efi yi kɔka ɔbosom no a εyi asotwe ne abofuo firi ɔbosom 

ne hɔ de ba ɔdasani, n’abusua ne mpo kuro mu no nyinaa. 

“Perlocutionary act” Ɛwɔ saa kasatumi akwan yi so no, onipa biara a ɔyε saa akyiwadeε 

yi nim sε εbεyi ɔbosom no abofuo ne wɔn asotweε aba ne so. Afei nso, asotwe no bεma 

kuro mu no nyinaa ahunu akyiwadeε adeε a ɔyεε no kokoam no apue ama oibara ahunu 

n’animguaseε. Afei nso, εbεyi no afiri nnipa mu a ɔrentumu nkɔ n’afεfoɔ mu esiane 

abodin akeka ne atwetwee a εbεfiri kuro ma no hɔ aba nti. Yei dan no adi pefee sε Austin 

(1962) kasatumi adwenemusεm dan ne ho adi wɔ Akanfoɔ abosom ne wɔn akyiwadeε 

mu. 

 

 ℇyɛ akyiwadeɛ sɛ wode Akanfoͻ abosom din bɛka ntamhunu 

Ɛwͻ dwumadie yi mu no, me ne ͻkͻmfoͻ Abena a ͻsom Asuo Biremu dii akyiamu wͻ 

Kitawonsa bosome no ne da a εyε Dwoada wͻ berε a na abͻ anͻpa dubaako. Me ne no 

twetwee nkͻmmͻ faa me dwumadie no ho, yei ne nsεm a ͻdetoo dwa wͻ nkͻmmͻtwetyweε 

no mu.  “Akanman mu no, ntam yε adeε emu yεduru, tumi wͻ mu, εho hi ana εsan so yεhu 

yie pa ara. Ntam tumi yε adeε bi a εkyerε atoyerεnkyεm a εtoo onipa bi, abusua bi anaa 

mpo sε kuro bi a wͻmpε sε obi mpo bͻ so anaa sε wͻkae no mpo. ℇwͻ Akanman mu no, 

abusua, kuro anaa ͻman biara wͻ abosom a wͻde kyekyeree saa abusua no, kuro anaa ͻman 

no. Ne saa nti no sε onipa, abusua anaa kuro no bu ͻbosom anaa suman no ahyεdeε so a na 

wͻtumi ma atoyerεnkyεm a anoͻden to saa onipa, abusua anaa kuro no. Saa akwanhyia no 

tumi bεyε onipa no, abusua no anaa mpo sε kuro no ntam. Asana obi bεka ntam no na kyerε 

sε biribi ato no a ͻyi n’ano biara a εnyε yie anaa mpo sε onipa no ani abere pa ara. Abospom 

anaa asuman din nyε adeε a wͻbͻ no basabasa nti ͻbosom bi te sε Kobiri, Kadomako, 

kobiri, Mmeε, Gyambibi ne Ͻboͻ. Saa abosom yi sε wobͻ wͻn din kεkε a wͻde asotwe a 

anoͻden ba wo so nankampεsε wode ne din bεka ntanhunu. Ntanhunu ne sε wonim pefee 

sε asεm yi wodi fͻ nanso wobεfrε suman anaa tumi bi din abata ho de atwitwa agye wo ho. 

Sε εba no saa esiane sε asuman anaa abosom no ntwa ntorͻ nti no, wͻde ͻhaw ne amaneε 

a εso ba wo so ma nokware biara a εwͻ asεm no mu da adi pefee” … Saa nsεm yi a ͻkͻmfoͻ 

Abena de too dwa yi foa nea Agyekum (2011), Osei -Kuffour (2009) ne Alhassan (2003). 

Sε megyina nkyerεmu yi a ͻkͻmfoͻ yi de maeε no so a, na matumi asi so pi sε esiane sε 

Akanfoͻ mmͻ abosom din kεkε no esiane asotwe a εbata ho nti na wͻmpε sε Akanni biara 

de wͻn din bεka ntam wͻ berε a wͻnim pefee sε wͻdi ntwo wͻ asεm bi ho. Saa akyiwadeε 

dan ne ho adi wͻ Akanfoͻ abosom a mede wͻn dii dwuma no nyinaa mu. 

 

 ℇyε akyiwadeε sε obi de Akanfoͻ abosom no bi din bεdi nse 

Akyiwadeε baako a Akanfoͻ abosom nni ho agorͻ no mu baako ne nsedie. Berε a me ne 

Nana Afriyie a ͻwͻ Kumase brͻno a wͻfrε no Bomso dii ahyiamu εfa dwumadie yi ho no, 

yei ne nsεm a ͻka faa saa akyiwadeε yi ho “Nsedie yε nsεm a obi ka de ͻbosom anaa asuo 

bi din bata ho wͻ biribi ho. Nsedie yε ntam a obi ka de bͻ ne ho dua. Nsedie yε nsεm a obi 

ka de yε mmara de kyekyere ne ho sε, sε ͻbu so a, asotwe biara mmara ne so. Berε biara a 

obi bεdi nse no na kyerε sε ͻde tumi bi adi ne nsεm no akyi a εtumi de nsusuansoͻ bͻne 

berε ͻdasani no. Yei yε ntam ne duabͻ a wͻde hyε asεm bi mu kenaʺ. Ͻkͻmfoͻ Nana 

Afriyie ne Agyekum (2010, p.90) yε adwene sε ‘ nsedie ho asotwe ban nipa korͻ a ͻdii nse 

no so’. Sε meregyina nsεm a ͻkͻmfoͻ yi de maeε no a na mεtumi aka sε nsedie yε duabͻ 

ne ntam a wͻaka de abom na εtumi de nsusuansoͻ bͻne baa nea ͻdii nse no so. Abosom a 

mede wͻn dii dwuma wͻ nhwehwεmu yi nyinaa kyiri sε wode wͻn din bεdi nse na 

wͻantumi amfa ͻseε anyε ͻyͻ. 

 ℇyε akyiwadeε sε wode mpaboa bεwura suman dan mu anaa mpo sε wode wo 

mpaboa bεtia asubosom bi mu 

Me ne Kofi Adu a ͻno ne Asuo Boafadu bosomfoͻ dii ahyiamu wͻ dwumadie yi mu. Berε 

a mebisaa no nsεm faa Akanfoͻ abosom ne wͻn akyiwadeε ho. Nsεm a ͻka faa saa 

akyiwadeε yi ho no nsεm no nie “Asubosom biara yε adeε a εho εteε esiane sε abosom yε 

ntamgyinafoͻ ma onipa ne Onyankopͻn ntam. Ne saa nti no na etwa sε anidie biara a εtwa 

sε onipa de ma abosom no biara di mu. Ͻbosom no yε adeε a εsom wo bo esiane sε adeε 

biara a εsom wo bo biara no wo di no ni. Asuo biara wͻ n’akyiwadeε ne saa nti no sε wode 

wo mpaboa si asuo bi mu a ebia na wo nan atia biribi a εyε akyiwadeε ma saa Asuo no. 

Yei bεtumi akͻfa nsusuansoͻ bͻne bebree de abrε onipa no. Afei nso, asuo no tene kͻ baabi 

foforͻ ma baabifoͻ nso sa nom nti sε wo de mpaboa si asuo no mu a εde efi bεtene akͻ ama 

baabifoͻ akͻsa anom ma εde nsusuansoͻ bͻne abrε onipa no”. ℇwͻ dwumadie yi mu no, 

metumi agyina bosomfoͻ no anodisεm no de atoto akͻmfoͻ ne abosomfoͻ a mene wͻn 

twewtee nkͻmmͻ no hunuu sε εyε akyiwadeε ma Akanfoͻ abosom no nyinaa sε obi de 

mpaboa bεtia wͻn asuo no mu. Abosom a nhwehwεmu yi de too dwa sε εyε wͻn akyiwadeε 

no bi ne Tigare, Asuo Boafadu, Antoa Asuo Nyaman, Asuo Biremu ne Tanͻ nkorabata 

(nea Tei di wͻn anim) no nyinaa. 

 

Akanfoͻ abosom akuo no akyiwadeε 

Atanͻfoͻ/ Asubosom akyiwadeε 

Dwumadie yi mu no, mene Ͻkͻmfoͻ Kεsse a ͻwͻ kumase Atimatim a ͻno na ͻsom Asuo 

Tanͻ kͻtwetwee nkͻmmͻ faa Akanfoͻ asubosom akyiwadeε ho. Berε a mebisaa no saa 

akyiwadeε yi ho nsεm no, yei ne nsεm a ͻdetoo dwa; “Akanfoͻ abosom n’ankasa yε 

asubosom. Na asubosom no mu no εgu ahodoͻ mmienu a yeinom ne Atanͻfoͻ ne 

asumanbrafoͻ. Na mmom Asubosom biara kyiri saa nnoͻma yi a merebεka ho asεm yi. 

“Akanfoͻ Asubosom biara kyiri abε. Tanɔ bosom anaa suman biara kyiri abɛ. Yei yɛ 

akyiwadeɛ a wɔrentumi nkyerɛ mu. Adeɛ biara a ɛfiri abɛ mu na ɛba yɛ akyiwadeɛ kɛseɛ a 

sɛ wobu so a, wosaneɛ bɛyɛ den yie pa ara. Akanfoɔ asubosom kɛseɛ ne Tanɔ ne saa nti na 

wɔmfa apɛtɛse anaa abɛ mu adeɛ biara mma Akanfoɔ asubosom biara” 

“Asubosom biara kyiri ͻkra. Akanfoɔ abosom biaea kyini ɔkra esiane sɛ wɔgye di sɛ onipa 

dan ɔkra na watumi adi wɔn daa daa asetena mu akɔneaba. Aboa ɔkra ne onipa yɛ pɛ 

sunsum mu. Sɛ wode ɔkra bɔ afɔreɛ ma wɔn a, ɛtesɛ nea woahwie ɔdasani mogya na ɛde 

ama wɔn. Yei yɛ akyiwadeɛ kɛseɛ de ma wɔn” 

“Asubosom biara kyiri abirekyie. Akanfoɔ mu no aboa biara wɔ nea ɛkyerɛ na afei nso 

aboa biara wɔ nea wɔtumi de yɛ. Abirekyie yɛ aboa a Akanfoɔ abosom gye di sɛ ɛho nte. 

Yei ka akyiwadeɛ a wɔmkyerɛ mu no bi” 

“Asubosom biara kyini mmesoa”. Ͻkͻmfoͻ Kεsse kyerεε mu sε “εnyε akyiwadeε biara na 

suman ma me ho kwan sε memfa emu nkyerεmu nto dwa. ℇnnε yi, esiane nnipa bͻnefoͻ 

nti, akyiwadeε no bi wͻ hͻ a εtumi mpo berε suman no ase ma ne sunsum no mpo tumi firi 

mu. Nsεm no bi saa no merentumi nkyerε mu anaa merentumi mfa nto dwa. Saa akyiwadeε 

ahodoͻ yi a mabobͻ soͻ yi no mentumi mfa wo nnͻ asukͻ wͻ mu”. Sε megyina nea 

ͻkͻmfoͻ yi de ato dwa yi a, na metumi aka sε εnyε akyiwadeε no nyinaa na abosomfoͻ, 

akͻmfoͻ no tumi de to dwa mpo wͻn akyeame mpo no, εnyε biribiara na wͻtumi ka kyerε 

wͻn. Akyiwadeε a εte sei no bi dan ne ho adi wͻ me dwumadie yi mu. 

Akanfoͻ abosom ankorεankorε bi akyiwadeε 

Brakune 

Mfonin a metwaa no Nana Kwasi a ͻyε ͻbosom Brakune kͻmfoͻ wͻ Obubuo,2021 mu 

berε na me ne no retwetwe nkͻmmͻ afa Akanfoͻ abosom bi ne wͻn akyiwadeε ho 

 

 

 

 

 

 

 

Boahen (2009) kyerε mu sε akyiwadeε bεtumi ayε ankorεankorε bi, abusua anaa mpo sε 

kuro bi nko ara dea. Dwumadie yi mu no metuu anamͻn kͻͻ Kumase Tafo kͻhunuu 

Ͻkͻmfoͻ Akwasi a ͻno ne ͻbosom Brakune kͻmfoͻ na yei ne nsεm a ͻdetoo dwa berε 

mebisaa no ͻbosom Brakune akyiwadeε no bi “Brakune yε sumanbrafoͻ a εkyerε sε ͻkyere 

akyeretwom anaa sε ͻkum. Brakune no abɔseɛ pa ara firi Wale kasa mu a wɔfrɛ no kyɛnɛ 

a ɛkyerɛ adamfo anaa yɔnkoɔ a ɛsom bo. Na mmom ne dwumadie na ɛmaa Akanfoɔ frɛɛ 

no Brakune anaa sɛ Kune. Kune no kyerɛ sɛ “Ku no ɛnnɛ “ɔyɛ suman a ɔnkyɛre ne 

dwumadie ho. Brakune yɛ suman a Akanfoɔ kɔgyee wɔ Ɛsrɛmu de baa wɔn man no mu 

esiane sɛ na Akanfoɔ abosom dodoɔ no ara yɛ Asubosom. Asubosom biara nso yɛ ↄbaatan 

a ↄnkyere akyeretwom (ↄnkum). Ne saa nti ɛmaa Akanfoↄ asuman akↄmfoↄ no mu dodoↄ 

no ara kↄgyegyee no de bɛbↄↄ wↄn ho ban firii abayifoↄ ho ne nnipa bↄnefoↄ ho. Ↄyɛ suman 

a ɔte ɔboɔ mu na afei ↄyɛ ne dwumadie ↄhare so nti nea wobɛka no, ɛno ara na ɔyɛ na ɔyɛ 

no ntɛm so. Nti sɛ obi ka sɛ ɔnku wo ɛnnɛ a, ɛnnɛ no ara na ɔbɛku woɔ, ɛno nti na wɔtoo 

ne din Kune a ɛkyerɛ ku no ɛnnɛ anaa Brakune a εkyerε bra na bεkum no εnnε. Akyiwadeε 

no bi wͻ hͻ a ͻbosom biara kyi na mmom akyiwadeε no bi nso yε ankorεankorε”. Me 

bosom Brakune yi akyiwadeε no bi ne sε; 

 

“Wo ne obi yere bεda na wode bεba beaeε a suman no wͻ. Sε obi ne ne yere mpo da a, 

ͻrentumi mfa mma asͻneε ha esiane sε wagu ne kra ho efi na kampεsε wo ne obi yere akͻbͻ 

adwaman. Ͻbosom Brakune mpε bͻne nti oibara ͻdi bͻne sei no, sε ͻde ba ne so a ͻyi 

n’abofuo adi tu onipa no so sa”. Sε megyina akyiwadeε yi a ͻkͻmfoͻ yi de ato dwa a, na 

metumi aka sε ͻbosom Brakune akyiwadeε yi twe wͻn a wͻsom no no firi nna mu 

akyiwadeε esiane sε sε obi fa obi yere mpo a, honam mu no nea obi afa ne yere no mpo 

tumi tu onipa no so sa ma εde basabasa na εba. Ͻbosom biara nso bͻ ne manfoͻ ho ban a 

ͻmpε sε basabasa biara bεto wͻn a wͻsom no. 

 

“Sε wonom nsa a, yεmma ne so. Nsa na yεde frε ahonhom ne asuman nti sε woreba suman 

Brakune so a, wo kra no mu bεyε ha ma honhom biara tumi bͻ wura ma wotumi yε nea 

εmfata. Bio nso, abosom ne asuman no yεmfrε wͻn kw ana sε ͻdasani nso de nsa ka n’ano 

a, εtumi yi n’adwene firi ne so ma ͻtumi ka biribi ma ahonhom tumi som de sͻre tia no”. 

Sε mede nea ͻkͻmfoͻ yi de ato dwa a, na metumi aka sε saa akyiwadeε yi yε adeε a εreboa 

ͻdasani no ara esiane sε edin ‘nsa’ no ma ͻdasani animuonyam sa, n’adwene sa, ne sika sa, 

ne nipadua sa. Ɛwͻ dwumadie yi mu no, ͻbosom Brakune nko ara na saa nneyεε yi yε no 

akyiwadeε.  

 

“Sε wodi kosua anaa mpo sε wosͻ kosua mu a, yεmfa mma beaeε ha. Nea εma akokͻ ne 

kosua yε n’akyiwadeε ne abakͻsεm a me nana a ͻdii kan kͻm bosom no kaeε ne sε, {da 

Fiada bi, ͻbosom no akokͻ toeε nti ͻbosom no yεε no sε ͻrekͻ yi nkosua no agu yie na 

wasiesie n’akokͻ no ebuo no mu. Berε a ͻfirii akokͻ no ho baeε no na ne ba panin afiri mu. 

Yei maa no twaa adwaadwoͻ yie pa ara. Ne nnawͻtwe soͻ no, ͻyεε no sε ͻbεsan akͻhwε 

n’akokͻ no na wasiesie ne buo no mu. Berε a ͻbεduruu bio no na ne ba a ͻtͻ so mmienu 

nso afiri mu. Yei maa no bεyεε ne ntankεseε sε εda Wukuada εde kͻsi ne Fiada soͻ no, 

ͻrenkͻ baabiara na afei nso berε biara ͻbεkͻ n’akokͻ ne ne nkosua ho na saa oyene no to 

no. Yei na εmaa no bεyεε n’akyiwadeε nti sε obi de akokͻ anaa kosua kͻ n’asͻneε no so a, 

na onipa no akae no ne ntam no. Yei bεma no atu onipa no so sa”. Yei dan no adi pefee sε 

ͻbosom Brakune ntam kεseε pa ara ne akokͻ ne kosua. Sε meregyina nea ͻkͻmfoͻ Nana 

Akwasi de ato dwa yi so a, na metumi asi gyinaeε sε ͻbosom Brakune akyiwadeε no 

ͻbosom Brakune akyiwadeε no yε nea εbεyi ne manfoͻ no afiri ͻhaw ne amaneε mu. 

 

 

 

 

 

University of Education,Winneba http://ir.uew.edu.gh



68 
 

Tigare  

5: Tigare bosom a metwaa wↄ Akyem Akyease wͻ ͻkͻmfoͻ Akwasi Odame abosomfie wͻ 

Oforisuo bosome no ne da εtͻ so du wͻ afe 2021 mu. 

 

Dwumadie yi nhwehwɛmu maa mekɔpuee Tigare suman no kͻmfoͻ so wɔ apueɛ mantam 

mu (Akyease). Ne kͻmfoͻ no din de Akwasi Odame.  Ɔde too dwa berε mebisaa no 

akyiwadeε a εfa Tigare bosom ho na yei ne nsεm a ͻkaeε “Tigare tire firi Atifi mantam 

kuro bi a wↄfrɛ no Yipala. Tigare yɛ mmoatia suman. Na edin tigare no yε Tingare a εkyerε 

sε obibiara bεkͻ fahodie mu. Ɛhↄ na Tigare abↄseɛ firi. Tigare abͻseε ne sε, me nananom a 

wͻdii kan de suman yi baeε kↄↄ nwuram sɛ ↄrekↄ pɛ biribi de aba efie. Na ↄnni honhom 

mu aniwa ne aso nanso na ↄte nne bi sɛ fa me kↄ nti ↄtwaa n’ani no, ↄhunuu sɛ suman no 

da hↄ nti ↄfaeɛ. Suman no kyerɛɛ no sɛ ma ↄmfa no nkↄ ɛdan mu na mmom ↄmfa no nsi 

abↄntene. Suman no maa no de akokↄ, nkraman ne mpↄnkye yii ɛho mmusuo. Tigare yɛ 

sumanbrafoↄ a wↄtaa frɛ no Gare bↄfoↄ. Dwuma titire pa ara ne sɛ ↄkyere abayie, ma mma, 

ma asetena mu nkunimdie nanso ↄnnyɛ sikaduro. Akyiwadeɛ a ɛfa Tigare suman no ho bi 

ne sε: 

i. “Ɛyɛ akyiwadeɛ kɛseɛ sɛ ɔbayifoɔ bɛkɔ Tigare sumanfie mu. Suman yi yε suman a 

ͻwͻ ͻdͻ ne ayamyε soronko de ma ne manfoͻ. Ne saa nti obibiara ͻkura sunsum 

fi te sε bayie de sεeε ne manfoͻ no, ͻde ahoͻden soronko ne abofuo kεse tu ne so 

sa yi no firi ne manfoͻ akwan mu. Ͻyε bͻfoͻ a ͻkͻ ahayͻ kyere abayifoͻ ne wͻ a 

wͻkura sunsum bͻne de yε nsεmmͻne ”. Sε yεhwε saa akyiwadeε yi a na metumi 

agyina so aka sε Tigare yε suman a ͻdͻ ne manfoͻ yie pa ara na obibiara ͻmpε sε 

εbεsi suman no manfoͻ yie biara no, ͻtu ne so sa yi no firi n’akwan mu. Sε mede 

toto nsεmmoano a menya firii dwumadie yi mu a, εda adi pefee sε saa akyiwadeε 

yε soronko ma suman Tigare. 

 

Abosom anaa asuman a wͻtete abͻdeε ahodoͻ mu 

Akanfoͻ wͻ gyedie bi sε εnyε ohonin nko ara na abosom εtete mu na mmom abͻdeε ahodoͻ 

bi te sε nnua, nhahamma ne εpͻ ahodoͻ nso Akanfoͻ gye di sε ahonhom bi εtete mu. Yei 

foa nea Agyekum (2010) mfonin a ͻyε de faa Akanfoͻ tumi nnidisoͻ ho. Abͻdeε ahodoͻ a 

Akanfoͻ gye di sε tumi anaa suman bi εtete mu no bi ne ahomakyεm, odii, odum, nyanya, 

taameawu ne afoforͻ pii. 

4.1.2.2 Ahomakyεm    

Dwumadie yi nhwehwɛmu de mekɔpuee Manhyia sumankwaahene hɔ. Nana Yaw 

Frempong a ɔno na ɔyɛ Manhyia efikɛseɛ mu sumankwaahene. Yei ne nsεm a ͻde too dwa 

faa ahomakyεm ho. “Ahonhom bi wɔ hɔ a wɔn tenabea ɛne nnua mu. Nnua bi te sɛ 

ahomakyɛm, odii, odum, onyina.  Saa nnua yi mu no, suman a wɔtaa tete mu no yɛ mmoatia 

ɛne sunsum bɔne ahodoɔ. Saa dua yi wͻ mu ahodoͻ ahodoͻ pii. Yεwͻ ahomakyεm, 

ahomakyereben, ne ahomabiri. Nnipa pii taa frε no ahomabosom. ℇyε dua bi a sε wonni 

tumi anaa wonnim n’amaneε a yεmma ho. Sε mpo wogyina ho na sε wode abofuo mpo 

kasa wͻ εho a, εde nsusuansoͻ ba. ℇyε dua a Onyankopͻn na εbͻeε sε mmoa nnipa na 

mmom ahonhom bebree de ayε wͻn tenabea esiane tumi ne ahoͻden soronko bi a εwͻ mu. 

Saa sunsum ahodoͻ a atwa dua yi ho ahyia no wͻ ho sεnea obi ntumi mmεfa bi no kεkε 

gye sε nea ͻnim amaneε a εda ho anaa nea ne sunsum mu yεduru. Ahomakyεm no 

akyiwadeε no bi ne sε; 

“Ɛyε akyiwadeε sε wobεkͻ akͻtwa no awia. Sunsuma atwa 

ahomakyεm ho ahyia no m ho ahyia no yε ahonhom dodoͻ no ara 

tenabea nti sε worekͻtu honhom bi mpofirim na sε wo sunsum tͻ ho 

na sε wotwa a, ahonhom no gyina wo sunsum no so dane no wo 

nipadua nti wode sekan no twa ara pε a, εte sε nea watwa wo kra mu 

no nti wobεhwere wo nkwa”. Sε megyina nsεm yi a Sumankwaahene 

yi de too dwa yi a na metumi agyina so aka sε berε ho hia ma 

Akanfoͻ abosom yie pa ara na afei akyiwadeε biara a εda Akanfoͻ 

abosom ho no mu biara kͻ bεboa onipa dasani no ara. Sε onipa twa 

saa ahomabosom yi na sε ne sunsum tͻ ho ma no twa na sε ͻbεhwere 

ne nkwa dea a, na εda adi pefee sε Akanfoͻ abosom nyinaa de berε 

di dwuma wͻ wͻn adeyε nyinaa mu. Sumankwaahene san so toa so 

sε; 

“Ansa na wobεtwa saa dua ahoma yi bi no na etwa sε woyε amaneε 

de srε kwan ansa na watumi atwa bi esiane sε yεn nnipa mpo 

worentumi mfa wo pε nkͻ obi efie nkͻfa biribi wͻ berε a wonsrεε 

kwan biara mfirii onipa no hͻ. ℇyε akyiwadeε sε wontwaa akokͻ 

mma dua no na wode sekan anaa wo nsa mpo bεka. Yεtwa akokͻ na 

εma no esiane sε sunsum mu no aboa biara wͻ nea nti a yεtwa. 

Sunsum mu no, yεde akokͻ na εko kͻ sunsum mu. Yei nti yεde akokͻ 

ma no de kyerε sε sunsum bi te sε wͻn no ara pε sε ͻfa bi de kͻdi ne 

dwuma”. Akanfoͻ abosom mfa amaneε nni agorͻ. Ne saa nti no sε 

obi amfa amanneε kwan so anni ne dwuma wͻ Akanfoͻ abosom no 

anim a εde nsusuansoͻ bͻne ba ͻdasani no so. 

 

4.1.2.3 Nhaban a sunsum wɔ mu 

Ɛwɔ dwumadiea ɛfa Akanfoɔ abosom ne wɔn akyiwadeɛ mu no, mekɔpuee Nana Abenaa 

a ɔyɛ Onwe kɔmfoɔ so. Ɔkyerɛɛ mu sɛ, yɛwɔ nhaban bi a ahonhom ɛtete mu. Saa nhaban 

a ɔde too dwa sɛ ahonhom anaa suman tete mu no bi ne nyanya, taameawu, tweta anaa 

braneatuata, bɔmmaguwakyi, asase ne aboɔ. Yɛnhwɛ wɔn mu biara ne wɔn akyiwadeɛ. 

4.1.2.4 Nyanya akyiwadeɛ 

Mene Bomso kↄmfoↄ a wↄfrɛ no Nana Afriyie dii ahyiamu ne no twetwee nkↄmmↄ fa 

nhaban a sunsum te mu na sei ne nsɛm a ↄde too dwa faa nyanya ho. Na sei na ↄkaeɛ 

“Nyanya yɛ ahaban a sunsum wↄ mu a Akanfoↄ de di dwuma nwanwasoↄ bebree. Wↄtumi 

de di sumsum ne honam mu nwuma bebree. Wↄtumi de nyanya sa ayamtim. Afei nso wↄde 

nyanya sa obi a ↄwↄ ayamkuro ma no kum ekuro no, sɛ abↄfra ho yɛ hye boro so a, wↄde 

nyanya gu nsuom dware no ma ne ho tↄ no. Ne korakora no wↄtumi de nyanya sa yareɛ 

babaso ne afoforↄ beberee nanso ɛwↄ dwumadie yi mu, yɛbɛhwɛ nyanya akyiwadeɛ esiane 

sɛ Akanfoↄ gye di sɛ nyanya ɛnyɛ ahaban kɛkɛ na mmom sunsum anaa ɛwↄ sunsum mu 

nsunsuansoↄ. 

                         

Nanya ahaban (ahaban a sunsum te mu) a metwaa no Kutawonsa 6, 2021 wɔ Bomso 

Komfoɔ abosom fie. 

i. “Ɛyɛ akyiwadeɛ sɛ wobɛte nyanya ahaban awia gye sɛ ahemadakye. Ahaban biara 

a Akanfoɔ de di dwuma no wɔ sunsum soronko a ɛtae akyire, Nyanya ahaban no yɛ 

ahaban a wɔpam sunsum bɔne. Sunsum no kanyan ne ho berɛ a onwunu adwo”. 

ii. “Ansa na wobɛte nyanya no gye sɛ wode sika gu aseɛ. Sɛnea onipa mpo obi mtumi 

mfa ne pɛ mfa wo biribi gye sɛ onipa no de ato w’anim no, sa ara nso na asuman, 

sunsum anaa abosom nso di wɔn dwuma. Esiane sɛ wode di sunsum nwuma nti no, 

etwa sɛ wode sika srɛ kwan sɛnea suman no bɛtae akyire ama nea wode rekɔyɛ adi 

mu”.  

iii. “Ɛyɛ akyiwadeɛ sɛ ɔbayifoɔ bɛbɛn nyanya ahaban. Ahaban no kura sunsum 

soromko a wɔse yɛ sunsum nwuma. Ne saa nti no, abayifoɔ ne wɔn a wɔkura 

sunsum fi mpɛ sɛ saa botaeɛ no bam. Sɛ ɔbayifoɔ anaa obi a ɔkura sunsum bɔne bɛn 

ho a, sunsum a ɔwɔ ahaban no bɔ no ma aduro kye no”. 

iv. “Ɛyɛ akyiwadeɛ sɛ wobɛbɔ obi din de agu nyanya so adome no. Sɛ obi te ntasuo de 

gu ahaban no so a, na wagu suman a ɔte ahaban no animtia. Yei tumi ma suman no 

sɔre tia onipa no”. 

Sɛ meregyina nea Bomso kↄmfoↄ a wↄfrɛ no Nana Afriyie de ato dwa afa Akanfoɔ 

abosom bi ne wɔn akyiwadeɛ de atoto Austin (1962) kasatumi adwenemusɛm ho. 

‘Locutionary’ ntasuo yɛ adeɛ a ɛbɔn na mpo onipa a ɛfiri ne ho ɛba mpo sɛ ɛbɛgu 

nankasa ne ho. Sɛ mpo obi ka biribi na sɛ onipa bi twee no te ntasuo a na ɛkyerɛ sɛ 

ɔmmu nnipa no ne asɛm a onipa no reka no. 

‘Illocutionary’ sɛ obi te nmrasuo de gu ahaban yi a Akanfoɔ gye tomm sɛ sunsum 

wɔ mu yi a, na wabu sunsum no animtia a ɛtumi de nyarewa ahodoɔ mpo ba onipa 

no so. 

‘Perlocutionary’ sɛ onipa no hwɛ nsunsuansoɔ a ɛbata saa nneyɛɛ yi ho a, ɛma no 

twe ne ho firi saa akyiwadeɛ no ho. Afei nso ɛka ne amanneɛ a wɔde bɛpopa saa 

nsunsuansoɔ no yɛ adeɛ a ɛyɛ nsɛm pii na afei onipa no mpɛ sɛ n’abrabɔ bɛyɛ 

nhwɛso bɔne ama afoforɔ nti wɔtwe wɔn ho firi ho. Yei kyerɛ sɛ Austin (1962) 

kasatumi di akotene yie pa ara wɔ Akanfoɔ abosom ne wɔn akyiwadeɛ mu. 

 

4.1.2.5 Taameawu akyiwadeɛ 

Taameawu yɛ ahahanuro a wↄde gu nsuo mu ma ↄdasani de dware. Afei nso wↄtumi de hyɛ 

dudo ma ↄdasani berɛ a n’apomudene ato kyema. Afei nso wↄtumi de sɛn ɛdan ano anaa 

afie aboboano de pamo sunsum bↄne. 

 

 

 

 

 

 

Taameawu (ahaban a suman ɛte mu) a metwaa no Kutawonsa 6, 2021 wɔ Bomso 

Komfoɔ abosom fie. 

i. Ɛyɛ akyiwadeɛ sɛ wobɛgu nsuo wɔ Taameawu so. 

ii. Taameawu akyiwadeɛ kɛseɛ ara ne sɛ ɔbayifoɔ anaa obi a okuta anibɔne anaa 

sunsum bɔne de ne nsa bɛka. 

iii. Yɛmfa bra nkɔ taameawu ahaban ho. 

iv. Ɛyɛ akyiwadeɛ sɛ wobɛto obi a ɔde taameawu adware aduro. 

v. Ɛyɛ akyiwadeɛ sɛ wobɛte wɔ berɛ a womfa sika dadeɛ mmiɛnsa angu aseɛ. 

vi. Afei nso ɛyɛ akyiwadeɛ sɛ wobɛte na wanka sɛ ka fra. 

vii. Ɛyɛ akyiwadeɛ sɛ wobɛte ntasuo agu taameawu so. 

viii. Ɛyɛ akyiwadeɛ sɛ wobɛbu taameawu ahaban no animtia, sɛ ɛyɛ ɔkasa anaa nneyɛɛ 

mu. 

ix. Ɛyɛ akyiwadeɛ sɛ wode praeɛ bɛka taameawu. 

Sɛ meregyina saa Akanfoɔ abosom yi akyiwadeɛ ho de atoto Austin (1962) 

kasatumi adwenemusɛm ho. 

“Locutionary” prayɛ yɛ adeɛɔ a Akanfoɔ de pra nwura anaa mpo sɛ efi. Adeɛ 

a ɛho nte na ɛtumi de yareɛ brɛ onipa no, yɛde prayɛ na ɛka. Po sɛ obi to obi 

aduro anaa obi de aduro bi gu obi dan aboboano a, wɔtumi de prayɛ ka no 

ma ɛsɛe anaa mpo ɛtoro aduro no. 

“Illocutionary” yɛde prayɛ pra ɛfam nti no ɛtumi ka nnoɔma a ague fi anaa 

ɛho nte ahodoɔ pii. Esiane sɛ ahaban no kura sunsum nti no, sɛ wode prayɛ 

ɛka no a sunsum no twe no ho firi mu ma no tu wo so sa. ka no a sunsum 

no twe no ho firi mu ma no tu wo so sa. Yɛn nnipa mpo no, obi rentumi ntu 

wo mfiri wo efie mu wɔ berɛ a worenka ho hwee.  a worenka ho hwee. Yei 

mpo tumi de bonyini ne nsusuansoɔ ahodoɔ bɔne beberee ba. 

University of Education,Winneba http://ir.uew.edu.gh



76 
 

4.1.2.6 Odii 

Saa dwumadie yi nhehwɛmu de me kɔpuee Nana Pinaman asɔneɛ so. Ɔno na ɔsom 

Aduanafoɔ bosom Tei Kofi. Ɔde too dwa sɛ dua bi te sɛ odii, Ɛyɛ dua a sunsum wɔ mu yie. 

Na ɛsiane sɛ suman anaa tumi bi te mu nti no, ɛwɔ akyiwadeɛ a ɛnsɛ sɛ ɔdasani bi yɛ. Saa 

akyiwadeɛ a ɔde too dwa no bi na ɛdidi soɔ yi. 

i. “Ɛyɛ akyiwadeɛ sɛ ɔbaa bɛkɔ odii dua ase. Sɛ mpo ɔbɛkɔ hɔ a, gye sɛ ɔbɔ ne ho 

adagya ansa na watumi akɔ aseɛ”. 

ii. “Sɛ ɔbaa yɛ bra a, ɛnsɛ sɛ ɔsɔ odii n’aba mu mpo”. 

iii. “Ansa na obi bɛtwa odii dua no bi mpo no, ɛtwa sɛ ɔde nkosua mmiɛnsa gu aseɛ de 

srɛ ansa na watumi atwa dua no bi”. 

iv. “Ɛyɛ akyiwadeɛ sɛ wode praeɛ bɛpra anaa ɛbɛka odii aba mpo”. 

 

4.1.2.7 Odum 

Dua Odum yɛ nnua nyinaa hene. Ɛyɛ dua ɛso na ahonhom ahodoↄ bebree na ɛtete mu. Ɛnyɛ 

dua a wobɛtumi afiti prɛko pɛ akↄbuo. Ansa na obi bɛtumi abu saa dua yi no na ɛtwa sɛ ↄyi 

apaeɛ mpo twa mogya mpo ma no ansa na watumi abu no. Wↄde odum yɛ nnua adwuma 

bebree a ɛmu bi ne ɛdan mu nnoↄma te sɛ mpa, nkonnwa, apono ne afoforↄ beberee. Na 

mmom ɛwↄ dwumadie yi mu akyiwadeɛ a ɛfa saa dua yi ho na merebɛbobↄ so yi wↄ ɛfam 

ha yi.  

Odum (Nnua a abosom/suman ɛte mu) 

Ɛwɔ nhwehwɛmuyi mu no. Mekɔɔ Nana Atta a ɔwɔ Ɛdweso a wakwadare wɔ wɔ sunsum 

mu nsɛm ho yie. Ɔde nsɛm bi a ɛfa dua Odum akyiwadeɛ bi too dwa. N’anodisɛm a ɔde 

too dwa no bi nie. Ɔkyerɛɛ mu sɛ nnua nyinaa hene ne odum. Yei ne akyiwadeɛ no bi a ɔde 

too dwa. Wode odum yɛ honhom ne honam mu nnoↄma bebree. Ne saa nti no sɛ obi de 

odum dua anaa ɛho biribi bɛyɛ biribi a na ɛtwa sɛ ↄhwɛ ɛho amanneɛ yie pa ara. Akyiwadeɛ 

a ↄdetoo dwa no bi na ɛdidi soↄ yi; 

- Ɛyɛ akyiwadeɛ sɛ wobɛbu odum wɔ berɛ a wonyii apaeɛ anaa wontwaa akokɔ mmaa no. 

- Ɛyɛ akyiwadeɛ sɛ wobɛgya wo nan anaa wobɛgu nsuo wɔ odum ho. 

- Sɛ woda ɔbaa a, ɛtwa sɛ wote wo ho ansa na woakɔ odum ho 

- Ansa na wode odum bɛyɛ aduro no, yɛnkɔ twa ne nhinni anaa n’abena awia gye sɛ 

ahomakye 

 

4.1.2.8 Abosom a wɔwɔ mmotan mu 

Nana Atta a ↄwↄ Tafo Nhyiaeɛso yɛ obi a wakwadare wɔ sumansɛm mu yie pa ara. 

Dwumadie yi nhwehwɛmu a ɛfa Akanfoɔ abosom ne wɔn akyiwadeɛ ho nsɛm de mekɔpuee 

Nana Atta Asɔneɛ so. Ɔkyerɛɛ mu sɛ 

 “Akanfoɔ abosom ne wɔn suman no bi tete aboɔ anaa mmotan anaa mpo sɛ mmepɔ mu. 

Esiane sɛ ɔwɔ suman a ɔte ɔboɔ mu nti no, ɔtumi kaa biribi faa ɔboɔ tumi akyiwadeɛ mu. 

Yei ne nsɛm anaa akyiwadeɛ no bi a ɔde too dwa. 

i. “Ɔboɔ tumi anaa suman akyiwadeɛ baako ne nwo. Ɔboɔ, Tanɔ, Mmeɛ nanso 

Ɔboɔ na ɔyɛ panin. Ɔboɔ yɛ Atanɔfoɔ abosom no mu bi . Akanfoɔ abosom 

no mu akyiwadeɛ no mu pii wɔ hɔ a wɔnkyerɛ aseɛ. Akyiwadeɛ ho nsɛm yɛ 

adeɛ a abosom de bɔ ɔdasani ho ban.”. 

ii. “Ɛyɛ akyiwadeɛ sɛ wobɛyɛ dede wɔ ɔboɔ fie”. 

iii. “Ɛyɛ akyiwadeɛ sɛ wodepraeɛ bɛpra ɔboɔ afɔrebukyia ho”. 

iv. “Ɛyɛ akyiwadeɛ sɛ wode mpaboa bɛkɔ ɔboɔ fie mu”. 

v. “Yɛngu nsuo wɔ ɔboɔ fie akyire” 

vi. “Yɛmfa obi yere anaa yɛne obi kunu mmɔ aguman mfamma ɔboɔ fie mu”. 

vii. “Yɛmfa ade kɔkɔɔ nkɔ ɔboɔ fie”. 

viii. “Sɛ wobɔ korɔno a, yɛmfa nkɔ ɔboɔ efie mu”. 

ix. “Yɛmfa ɔkɔtɔ mma ɔboɔ efie mu, ɛyɛ n’akyiwadeɛ”. 

4.1.2.9 Brakune 

Sɛnea madi kan aka no Sumanbrafoɔ a wɔfrɛ no Brakune no abɔseɛ pa ara firi Wale kasa 

mu a wɔfrɛ no kyɛnɛ a ɛkyerɛ adamfo anaa yɔnkoɔ a ɛsom bo. Na mmom ne dwumadie na 

ɛmaa Akanfoɔ frɛɛ no Brakune anaa sɛ Kune. Kune no kyerɛ sɛ “Ku no ɛnnɛ “ɔyɛ suman 

a ɔnkyɛre ne dwumadie ho. Me ne ɔkɔmfoɔ bi a wɔfrɛ no Nana Akwasi (ↄbosom no 

kↄmfoↄ) a ↄwↄ Kumase Tafo dii nkutaho wɔ Saa dwumadie yi mu. Ɛwɔ nkutahodie no mu 

no, ɔdetoo dwa sɛ: 

 “Brakune yɛ suman a Akanfoɔ kɔgyee wɔ Ɛsrɛmu de baa wɔn man no mu esiane sɛ na 

Akanfoɔ abosom dodoɔ no ara yɛ Asubosom. Asubosom biara nso yɛ ↄbaatan a ↄnkyere 

akyeretwom (ↄnkum). Ne saa nti ɛmaa Akanfoↄ asuman akↄmfoↄ no mu dodoↄ no ara 

kↄgyegyee no de bɛbↄↄ wↄn ho ban firii abayifoↄ ho ne nnipa bↄnefoↄ ho. Ↄyɛ suman a ɔte 

ɔboɔ mu na afei ↄyɛ ne dwumadie ↄhare so nti nea wobɛka no, ɛno ara na ɔyɛ na ɔyɛ no 

ntɛm so. Nti sɛ obi ka sɛ ɔnku wo ɛnnɛ a, ɛnnɛ no ara na ɔbɛku woɔ, ɛno nti na wɔtoo ne 

din Kune a ɛkyerɛ ku no ɛnnɛ”. 

 

4.1.2.10 Abosom a wɔwɔ kwaeɛbirentuo mu akyiwadeɛ 

Akanfoɔ abosom no mu bi tete kwaeɛbirentuo mu. Kwaeɛbirentuo bi wɔ Akanfoɔ mu anaa 

Akanman mu a na ɛyɛ wɔn abosom na ɛtete mu. Dwumadie yi nhwehwɛmu ɛde me kɔpuee 

ɛpɔ a ɛwɔ Tanɔ Boase. Nhwehwɛmu yi de me kɔpuee ɔpanin bi a wɔfrɛ no Agya Takyi ɔyɛ 

Gyaasehene wɔ kuro no so. ɔpanin yi kyerɛɛ mu sɛ 

 ‘ɛpↄ no mu na Asuo Tanↄ ɛti da. Ↄkyerɛɛ mu sɛ Asuo anↄ mu na 

yɛnya asubosom ahodoↄ bebree. Yei bi ne Tanↄ Kofi (Tei Kofi), 

Tanↄ Kwame (Tei Kwame), Tanↄ Kwasi (Tei Kwasi) ne afoforↄ 

bebree. Sɛnea madi kan aka wↄ (pg 54) no, Tano Kↄmfoↄ) kyerɛɛ mu 

sɛ Tanↄ yɛ ↄbosom fufuo. Yei kyerɛ sɛ ↄyɛ ↄbaatan a ne ho yɛ den na 

afei nso ↄko nkoden gye ne mma. Asuman anaa abosom a ɛhyɛ Tanↄ 

ase anaa ɛyɛ Tanↄ nkorabata no bi ne Tanↄ Yaw, Tanↄ Kwaku, Tanↄ 

Kwadwo, Tanↄ Kwabena, Tanↄ Kofi, Tanↄ Kwame ne Tanↄ Kwasi.  

 

Wↄ Akanman mu no Tanↄ no na wↄtwa no tia yɛ no Tei. Nti sɛ wote 

Tei Kofi, Kwabena ne afoforↄ a na ɛyɛ Tanↄ na wↄatwa no tia. Afei 

nso Nana Kɛsse kyerɛ sɛ wↄwↄ Tanↄ ahodoↄ no bi a Tanↄ anaa Tei 

nka wↄn din ho nanso wↄn nso firi Tanↄ mu. Yei mu bi ne Gyambibi, 

Kadomako, Kobiri, Mmeɛ, ↄboↄ, Fofie, Kwabena Bena. Esiane sɛ 

Atanↄ dodoↄ no ara firi nsuom mu na ɛpueɛ nti no sɛ Ɔpemsoↄ 

Otumfoↄ mpo rehyɛ fa a, Atanↄfoↄ na ɛdi kan ɛkↄm ansa na ↄkↄmfoↄ 

biara atumi akↄm. Yei ne sɛ, kane no na Ɔhene biara de ne suman na 

ɛkↄ ↄko. Na saa suman no na ↄboa ↄhene korↄ no ma no di aman so 

nkunim.  

 

Asanteman wura, Otumfoↄ suman a na ↄde kↄ ↄko ne Tanↄ. Ne saa 

nti no Tanↄ yɛ Asanteman ani. Nana Kɛsse de too dwa sɛ abosom bi 

te sɛ Mmeɛ, Akomasu ɛne Ↄboↄ nanso wↄn nyinaa panin ne ɔboↄ. 

Wↄde too dwa sɛ mpanimfoↄ se “ↄbosom biara koto adampa”. 

Adampa nso yɛ Ↄboↄ sumanbrafoↄ. Nana Kɛsse nso de too dwa sɛ 

Adampa na ↄtwaa ɛsa maa ↄbosom biara faa so. Ɔde akyiwadeɛ ho 

nsɛm bi too dwa. Yei ne nsɛm a ɛfa ɛpɔ no ho a ɛyɛ akyiwadeɛ’ 

 

 (Mfonin a metwaa no Oforisuo20, 2021 a ɛkyerɛTanↄ ɛpↄ kronkron a Asuo Tanↄ eti da 

wↄ Tanↄboase) 

 

 

i. ‘Ɛyɛ akyiwadeɛ sɛ wɔbɛtwa dua wɔ ɛpɔ no mu. Tanɔ ɛpɔ no yɛ ɔbosom Tanɔ 

no atenaeɛ a asuman ne sunsum ahodoɔ atwa hɔ ahyia. Esiane sɛ Asuo Tanɔ 

yɛ Akanfoɔ bosom kɛseɛ nti no ahonhom nkaeɛ tumi ba n’atenaeɛ ne no bɛdi 

nkutaho’ 

ii. ‘Ɛyɛ akyiwadeɛ sɛ obi bɛkum aboa wɔ ɛpɔ no mu. Esiane sɛ suman no ɛte 

ɛpɔ no mu nti, ɛmu na ne mma nyinaa ɛwɔ. Abosom tumi tena abɔdeɛ ahodoɔ 

pii mu. Nti sɛ obi kɔtwa ɛpɔ no mu nnua no bi a, ebia na suman no mma no 

bi na watwa no. Yei de oyene kɛseɛ pa aea na ɛba onipa no so’ 

iii. ‘Sɛ ɔbaa yɛ bra a, ɛyɛ akyiwadeɛ sɛ ɔbɛkɔ ɛpɔ no mu. Beaeɛ a ɛyɛ sunsum 

anaa ɔbosom bio tenabea yɛ beaeɛ a ɛho ɛte ne saa nti no sɛ obi bu ne nsa 

anaa mpo sɛ ɔyɛ bra de kɔ ɛpɔ no mu a, na kyerɛ sɛ ɔde efi na akɔ ka ɔbosom 

no anaa suman no. Yei de asotweɛ kɛserɛ pa ara na ɛba onipa so. 

iv. Ɛyɛ akyiwadeɛ sɛ wode kwaeɛ no mu dua bɛsɔ gya 

v. Ɛyɛ akyiwadeɛ sɛ wobɛfa ɔbaa wɔ ɛpɔ no mu. 

vi. Ɛyɛ akyiwadeɛ sɛ ɔbaa bɛkɔ ɛpɔ no mu esiane sɛ Asuo Tanɔ ɛhɔ na ne ti ɛda. 

 

4.2.0. Nsunsuansoɔ a Akanfoɔ abosom akyiwadeɛ de ba 

Adeɛ biara a ɛwɔ ewiase biara wɔ ne nsunsuansoɔ. Sɛ ɛyɛ papa anaa sɛ bɔne. Akanfoɔ wɔ 

gyedie sɛ wɔn abosom yɛ wɔn ananmusifoɔ wɔ wɔne Otweduanpɔn ntam. Ne saa nti no 

wɔn ahyɛ ahyɛdeɛ a ɛboa ɔdasani no ara. Yei nti no ɛtwa sɛ ɔdasani biara di abosom yi 

akyiwadeɛ so. Mpanimfoɔ se, “Sɛ worepɛ wo mogya dodoɔ ahunu a, wɔfra mu de ma wo”, 

sɛ onipa bu n’ani gu akyiwadeɛ yi so a ɛde nsunsuansoɔ bɔne brɛ no. Ɛwɔ dwumadie yi 

nhwehwɛmu yi mu no, Ɛbɛtɔɔ dwa wɔ nnoɔma a ɛyɛ abosom yi akyiwadeɛ. Na mmom ɔfa 

yi bɛdan no adi wɔ nsunsuansoɔ a ɛba wɔ berɛ a obi abu saa akyiwadeɛ yi so.  

Ɛwɔ nhwehwɛmu yi mu no, wɔn a mene wɔn twetwee nkɔmmɔ faa Akanfoɔ abosom ho 

no, ɛbɛtɔɔ dwa wɔ wɔn anoyie ne wɔn nkyerɛkyerɛmu no mu. Yei nti makyekyɛ Akanfoɔ 

abosom akyiwadeɛ akɔ akuo mu. Ɛno na merebɛgyina so ama me de ahwɛ nsunsuansoɔ a 

Akanfoɔ abosom akyiwadeɛ no de ba. Sa akuo yi na mɛfa no baako baako na madɔ asukɔ 

apɛnsɛnpɛnsɛn mu wɔ nhwehwɛmu yi mu. 

 

4.2.1. Ɔkasa mu akyiwadeɛ 

Akanfoɔ abosom akyiwadeɛ ne ho nsunsuansoɔ ne ho nhwehwɛmu no dan adi sɛ, yɛbɛnya 

akyiwadeɛ a ɛgyina ɔkasa mu. Yei ne Agyekum (2010), Asante (2004), Madu (2002) yɛ 

adwene. 

i. Abosom akyiwadeɛ a ɛnam ɔkasa so 

- Duabɔ 

- Mpoatwa 

- Sɛ wobu ɔbosom no bosomfoɔ animtia 

- Wode ɔbosom no bi nsehunu. 

 

4.2.2. Duabɔ 

Agyekum (2010) kyerɛ sɛ, sɛ yɛka sɛ duabɔ a ne nteaseɛ watraa ne sɛ wode dua anaa abaa 

abɔ obi. Yei tumi pira onipa no anaa mpo sɛ ɔtumi hwere ne nkwa. Nana Pinaman kyerɛ sɛ 

duabɔ yɛ sɛ wode asɛm bi ɛrekɔ dan suman anaa ɔbosom bi sɛ wɔnhwehwɛ mu mfa ma wo. 

Mpɛn pii no nnipa no de ɔyaw anaa abofuo na ɛde frɛ asuo anaa ɔbosom bi de bɔ dua. Yei 

ho nsunsuansoɔ no tumi de awerɛhoɔ na ɛba esiane sɛ ɛkɔyi abosom no abofuo adi. Mpo 

no nea ɔdi bem wɔ asɛm no mu mpo no, sɛ wankɔyɛ asɛdeɛ anaa amanneɛ a ɛtwa sɛ ɔyɛ a, 

ɛtumi te fa ne so ma ɔbosom anaa suman korɔ no tumi twe n’so. Duabɔ yɛ akyiwadeɛ ma 

Akanfoɔ abosom no mu bi esiane nsunsuansoɔ a duabɔ tumi de ba (Adomako,2019). 

Ɔbosom bi te sɛ patanye ɛyɛ akyiwadeɛ kɛseɛ sɛ wodi biribi ho fɔ nanso wobɛfrɛ ne din de 

abɔ dua. Nti sɛ wodi biribi ho fɔ nanso wobɔ ne din de bɔ dua a, ɛho nsunsuansoɔ no deɛ 

bɛdɛ. Nana Pinaman a ɔyɛ Ɔkɔmfoɔ wɔ Donaso de foaa Adomako (2019) ɛyɛ akyiwadeɛ 

sɛ wobɛbɔ dua wɔ Akanman mu. Ansa na dua mpo bɛnya obi no, ɛwɔ nsɛnkyerɛne a ɛdi 

kan dan adi ansa na dua no mpo anya onipa no. Owura Kyerɛmeh anomsɛm,  

“Bono ha sei no nkanka sɛ yɛte ha seesei yi, sɛ obi de suman bi te sɛ Asuo wam a ɔda 

Wamfie kuro no mu bɔ obi dua wɔ efie ha yi a, nsɛnkyerɛne a ɛdi kan ne sɛ wobɛhunu sɛ 

aboa ɔkɔtɔ soronko bi aba efie ha” 

Saa ara nso na Yaw Duku a ɔte Kumase Antoa nso de n’anom asɛm too dwa sɛ 

“Antoa Asuo Nyaman nya obi a, nea onipa no bɛdi kan ahunu nsɛnkyerɛne ahodoɔ pii. 

Onipa no bɛsoso adaeɛ a ɔgyina asuo bi mu anaa mpo ɔbɛso daeɛ no na ɔda nsuo ase. Yei 

nyinaa yɛ nsɛnkyerɛne ɛne nkaebɔ a ɛrekyerɛ sɛ obi de Asuo Nyaman abɔ no dua a ɔdi fɔ 

wɔ asɛm no ho ansa mpo na nsɛnkyerɛne no adan adi wɔ ne nnipadua ho. 

Nsunsuansoɔ Duabɔ ɛde ba 

- Owuo  

Ɛwɔ dwumadie yi nhwehwɛmu yi mu no, nkɔmmɔtwetwefoɔ no maa ɛbɛtɔɔ dwa sɛ 

nsunsuansoɔ a duabɔ tumi de ba baako ne owuo. Ɛnam duabɔ so ama nnipa bebree ahwere 

wɔn nkwa. Dwumadie yi nhwehwɛmu de me kɔpuee Antoa a ɛwɔ Asanteman mu. Ɛhɔ na 

ɔbosom Nyamaa ɛwɔ. Menyaa akwanya kɔɔ suman no ahemfie a wɔdi asɛm no, na ɛhɔ na 

Owura yi a wɔfrɛ no Tabi a ɔyɛ ɔsomfoɔ wɔ hɔ no ne me twetwee nkɔmmɔ a na ɔrekyerɛ 

kyerɛ me nea na ɛrekɔ so no mu yie. Esiane sɛ na ɛyɛ asɛnni da nti no mehunuu sɛ wɔredi 

maame bi a wɔfrɛ no Awo Mansa a na ɔne Owura bi a wɔfrɛ no Dwomɔ asɛm. Amono mu 

hɔ ara a wɔredi asɛm no na Awo Mansa no firii mu. Na wɔn asɛm no fa sika ho akyinnyeɛ. 

Owura Dwomɔ kɔtɔɔ Awo Mansa adeɛ a na watua no ka nanso Awo yi ne no dii akyiniɛ 

sɛ Owura yi ntua no ka. Yei na ɛnam so maa Awo yi frɛɛ suman yi de bɔɔ dua. Owura Tabi 

de too so sε “mpɛn pii no wɔn a wɔdi fɔ wɔ asɛm bi ho nanso wɔbɔ dua no mu dodoɔ no 

ara tumi hwere wɔn nkwa. Afei nso sɛ onipa bi mpo wɔ hɔ a na asɛm no ɔdi ɛho fɔ pa ara 

nanso ebia na ɔwɔ ani bi a nea ɔne no anya asɛm no nni bi nti, ɛtumi kum nea oni ani no 

ma no kɔyɛ sɛ nea aku no no di asɛm no mpo ho fɔ. 

 

- Ɛdam 

Nsunsuansoɔ baako a duabɔ tumi de ba ne ɛdam. Ɔkɔmfoɔ Yaa Bio kyerɛɛ mu sɛ ɛnyɛ daa 

nyinaa na duabɔ nya obi a ɛkum no na ɛtɔ mmerɛ bi nso a duabɔ no tumi bɔ onipa a odi 

dua no ho fɔ no dam. Wɔde too dwa sɛ nnipa bebree a apa wɔn ntoma aguo no mu bebree 

no ara yɛ duabɔ. Ɔkyerɛɛ me mu sɛ mpo abɔdamfoɔ bebree a wɔde wɔn ɛba n’asɔneɛ so no 

mu fa kɛseɛ no ara yɛ duabɔ, sɛ wonya hunu suman a anya no no na sɛ woyɛ suman no 

amanneɛ ma no pɛ na ɔdasani no ade ne ho. 

- Onipa no tumi honhono ma ne nan taatae 

Dwumadie yi nhwehwɛmu maa me ne nkɔmmɔtwetwefoɔ bi a wɔwɔ Antoa ne Tepa Bɔmaa 

twetwee nkɔmmɔ fa nsunsuansoɔ a duabɔ de ba na yei ne nsɛm a wɔde too gu. Abosom no 

bi te sɛ Antoa Nyaman, Apaapɛ ne Boafadu tumi bɔ wura w’afu ma wo honhono. Adeɛ a 

ɛdan adi pa ara ma wɔhunu sɛ duabɔ anya obi pa ara ne sɛ onipa no bɛhonhono ama ne 

nana se taatae. Nhwehwɛmu yi de me kɔɔ Antoa suman asɛnnibea no, mehunuu nnipa 

bebree a wɔde wɔn aba hɔ sɛ wɔrebɛdane dua a anya wɔn no. Ɛmu mpanin ne mmɔfra a na 

dua anya wɔn ama wɔn ahonhono no deɛ bebree na mehunuiɛ. Wɔn a mene wɔn twetwee 

nkɔmmɔ no kyerɛɛ sɛ, sɛ wohonhono na sɛ wɔantu ɛho anamɔn ntɛm a ɛde owuo na ɛba. 

Mpo owuo no akyi no gye sɛ wɔyɛ amanneɛ ansa mpo na w’abusua atumi mpo apɛ wo 

koraberɛ 

 

ii. Mpoatwa 

Ɛrekame ayɛ sɛ Akanfoɔ abosom no nyiaa akyiwadeɛ baako ne mpoatwa. Sɛ yɛka sɛ obi 

retwa mpoa a, na ɛkyerɛ sɛ onipa no nhuhunu ahoɔden, tumi anaa mpo sɛ biribi anaa 

sunsum mpo wɔ adekorɔ no mu. Ɛnnɛ yi esiane kristosom nti no nnipa bi tumi kɔ kɔtwitwa 

asuman anaa abosom bi mpoa de kyerɛ sɛ mpo wɔnni tumi biara wɔ wɔn mu. Yei tumi de 

nsusaunso a ɛmu yɛ den pa ara ba onipa ne so.  

 Nsunsuansoɔ a ɛwɔ mpoatwa mu 

 Suman anaa ɔbosom no tumi dane aboa kɛseɛ kyere onipa no we. 

Ɛwɔ dwumadie yi nhwehwɛmu yi mu no, mene ɔkɔmfoɔ Yaa Bee dii ahyia mu ma 

wɔkyerɛɛ mu sɛ ; 

“Atɔfowuo bebree no firi suman anaa ɔbosom bi a ɔdasani bi kɔtwaa no 

mpoa nti. Asuman no bi wɔ hɔ nkanka ne ɔboɔ ɛne mmoatia suman tumi 

dane mmoa akɛseɛ kye onipa no we. Asuman no bi mpo tumi te apranaa 

si onipa no so. Ɛnyɛ yɛn ano nkutoo na yɛde twa mpoa na mmom adeɛ 

a wonim paa ara sɛ ɛyɛ akyiwadeɛ ma suman anaa tumi bi na sɛ 

woboapa yɛ a, ɛno nso yɛ mpoatwa. Nhwɛsoɔ ne sɛ, Aduanafoɔ a 

wɔbɛtoo ɔboɔ suman wɔ Ɛdweso a na wɔreyɛ dede wɔ berɛ a ɔboɔ 

suman mpɛ dede nti no, ɔboɔ suman no dane kurotwiamansa a, na 

wɔkyekye Aduanafoɔ no we kɔ si sɛ wɔfirii ne tenabea hɔ. Wɔtumi mpo 

ma ɔdasani no yera wɔ kwaeɛ mu. Aberanteɛ bi a wɔbɛtwaa no mpoa 

sɛ tumi biara ɛnni nea ɔreyɛ no mu a da no ara lɔre bɔɔ onipa no maa 

ɔtetee pasapasa”. 

 

Afei nso no, nhwehwɛmu yi de mekɔɔ ɔkɔmfoɔ a wagye din paa wɔ Kumase Tafo a wɔfrɛ 

no ɔkɔmfoɔ Abass. Ɛwɔ me ne ne nkɔmmɔtwetwe mu no, ɔde too dwa sɛ;  

“Asuman no bi nso wɔ hɔ a wɔtumi ma wo biribiara yɛ basabasa. 

Basabasa no tumi yɛ nnoɔma a ɛsi wɔ honhom ne honam nyinaa mu. 

Mpo no, wɔtumi ma onipa no apɔmuden koraa tumi to kyema”.  

Saa asɛm yi bɛfoaa nea mekɔhunuu no wɔ Kwaman Boafadu asɔneɛ so wɔ berɛ a na Kwame 

Dwomɔ bi akɔtwa Asubosom no mpoa a ama anam so ama ne biribiara ayɛ basaa na afei 

nso ne nnipadua asɔre ne dua so. Ɔkɔmfoɔ Abass de too so bio sε; 

“Afei nso ɔkyerɛɛ mu sɛ wɔn a Bosompo ɛne Bosomtwe taa fa wɔn 

mu dodoɔ no ara yɛ wɔn a wɔtaa twa Asubosom no mpoa”. 

 

4.2.3. Nsunsuasoɔ a ɛfa Akanfoɔ abosom akyiwadeɛ a ɛfa nneyɛɛ ho 

Ɛwɔ dwumadie yi nhwehwɛmu yi mu no, Mene ɔpanin bi a wɔfrɛ no Yaw Asuming a 

wakwadare wɔ sumansɛm mu yie. Na ɛfa nsunsuansoɔ a ɛwɔ Akanfoɔ abosom akyiwadeɛ 

a ɛfa nneyɛɛ ho no sei n a ɔde too dwa. 

i.  Sɛ obi de bra bɛkɔ suman no so  

Brayɛ yɛ adeɛ a ɛyɛ efi ɛma Akanfoɔ. Ɛno nti sɛ na obi yɛ bra a, wɔfiri efie hɔ kɔ mfirikyire 

kɔsi sɛ ne bra no bɛtwa. Yei nti no na Akanfoɔ mmarima nware ɔbaa bokiti mu. Wɔwɔ 

gyedie sɛ, ɔbaa no yɛ bra a, esiane sɛ deɛ ɛfiri ne ho repue no yɛ efi no, ɛberɛ ɔbarimma no 

sunsum ase. Yei nti na Akanfoɔ mmabaawa kɔ afirikyire sɛnea wɔmmrɛ mmarima no 

sunsum ase. Sɛnea onipa mpo bu no sɛ ɛyɛ ɛfiri no, saa ara nso na ɛyɛ akyiwadeɛ kɛseɛ de 

ma abosom esiane sɛ woyɛ kronkron na afei nso wɔyɛ ntamgyinafoɔ ma onipa ne 

Onyankopɔn. Nti sɛ efiri ka wɔn a na asi wɔn ne Onyankopɔn ntam. Sɛ obi yɛ bra de kɔ 

abosom bi anim a nea ɛtumi ba no bi nie; 

- Ɛtumi ma onipa no bɛyɛ bonyini. Nkɔmmɔtwetwefoɔ yi de too dwa sɛ, sɛ ɔdasani boapa 

de ne nsabuo kɔ ɔbosom bi so a, na ɔde efiri aka ɔbosom no. Yei hwanyan abosom no 

abufuo de ma ɔdasani no. Bio nso ɔde too dwa sɛ ɛyɛ Asubosom na sɛ woyɛ bra na sɛ 

wode kɔ Asuo no mu anaa mpo sɛ wode kɔgure mu a wɔtumi mpo fa wo. Ɛwɔ me ne 

no nkɔmmɔtwetwe no mu no, ɔkyerɛɛ mu sɛ asuman no bi nso tumi te yareɛ koankorɔ 

de gu ɔdasani no so ma ɛbi mpo tumi sae n’abusua.  

- Afei ɔkyerɛɛ me nnipa ahodoɔ bebree a  

 

ii. Sɛ obi da ɔbaa de kɔ asɔneɛ/ ɔbosom bi atenaeɛ ho nsunsuansoɔ 

Abosom yɛ kronkron a wɔmpɛ sɛ obi de efiri bɛka no. Ne saa nti no sɛ ɔbarimma bi ne ɔbaa 

bi di ahyiamu na sɛ ɔnhohoroo ne ho na sɛ wɔde ba ɔbosom bi atenaeɛ a, ɛyɛ akyiwadeɛ. 

Yei tumi de nsunsuansoɔ ahodoɔ pii no ɛba onipa no so. Saa nsunsuansoɔ yi bi na ɔpanin 

Kra maa no dan adi wɔ dwumadie yi nhwehwɛmu yi mu na ɛdidi soɔ yi 

- Afei nso sɛ ɔbosom no te kwaeɛ mu a ɔtumi ma no yera wɔ kwaeɛ no mu 

- Atoyerɛnkyɛm tumi toto onipa no basabasa. 

- Sɛ wo wo mma mpo a, wɔntumi bɛyɛ ayarefoɔ. 

- Sɛ ɛyɛ mmotia suman a, wɔtumi fa no ma ɔbɛyi ne ho ano 

- Sɛ Asubosom bi na ɔretwa a, ɛtumi ma no nyaakwanhyiaanaa ɛtumi fa no. 

- Ɛtumi de nnomee bi bɛto ɔne n’abusua so. 

 

4.2.4. Aduane ho akyiwadeɛ Nsunsuansoɔ 

Dwumadie yi nhwehwɛmu a ɛfa Akanfoɔ abosom ho no. Nhwehwɛmu yi de bɛtɔɔ dwa fa 

akyiwadeɛ no bi ɛne ɛho nsunsuansoɔ. Na me Owura Afrane a ɔdi akotene wɔ Akanfoɔ 

abosom ne wɔn sumansɛm ho twetwee nkɔmmɔ. Na nkɔmmɔtwetwee no mu no, ɔkyerɛɛ 

mu sɛ  

“Abosom no bi wɔ hɔ a, Ɛyɛ akyiwadeɛ sɛ wobɛdi nnuane bi anaa 

mpo sɛ wobɛwe ɛnam bi. Abosom a ɛkyiri nnuane bi a ɛnsɛ sɛ obiara 

a ɔsom no no ɛdi. Bio nso, sɛ aduane bi wɔ hɔ a, gye sɛ wɔayɛ 

amammerɛ de ama ɔbosom no ansa na n’akyidifoɔ atumi adi bi. Saa 

aduane ho a ɛyɛ akyiwadeɛ ma abosom no bi na ɛdidi soɔ yi 

 

i. Tanɔ bosom  

Sɛ Tanɔ Kɔmfoɔ di apɔnkye a;  

- “Ɔbɛkum no” 

- “Ɔgyae no ma ahonhom ɛsɔre tia no tumi nya ne ho kwan yɛ no bɔne” 

- “Ɔtumi de yareɛ bɔ no”  

- “Ɔde nnomee ka no ma ɛka n’asefoɔ” 

- “Ɔmfa obi wɔ saa abusua no mu ma wɔnsom no bio” 

 

 

“Sɛ ɔhene no di apɔnkye anaa ɔma apɔnkye so de bɔ afɔreɛ ma ɔbosom no a;” 

- “Yareɛ basabasa ba kuro no mu”. 

- “Mpatuwuo nso ba kuro no mu” 

- “Ɔbosom no yi ne bammɔ firi kuro no so” 

- “Ɔtumi mpo kum ɔhene no” 

- “Ɔmanfoɔ no tumi hunu nnoɔma basabasa wɔ nwuram” 

- “Asuo no tumi mpo yiri fa nnipa sɛe nnoɔma wɔ kuro no mu” 

ii. Atigyina 

Sɛ wode ɔkraman bɔ afɔreɛ anaa sɛ wode kɔ n’asɔneɛ so a; 

- “Ɔbɛbɔ wo ama wapɔ so sɛ ɔkraman. Atigyina yɛ sumanbrafoɔ a ɔdi kraman nanso ɔyɛ 

ɔbosom a ɔmpɛ sɛ ɔdasani biara kyerɛ n’ase nti sɛ obi de kraman bɔ afɔreɛ ma no a, na 

onipa no rekyerɛ sɛ ɔnim n’ase ne nea ɔpɛ. Yei ma no tu onipa no so sa .” 

- “Ɔbɛma wo aporɔ anasa na wakum wo. Ɔyɛ suman a nábufuo mu no oibara ntumi 

mpata no gye sɛ nea ɔrehwehwɛ sɛ ne nsa ka anaa ne bo bɛtɔ ne yam pɛ na ɔyɛ. nea 

ɛma ne nsa ano adwuma da nso firi afoforɔ ho ne sɛ, ɔma wo nipadua no sɔre ne dua so 

na afei nso wama wo honam no aporɔ firi wo soro de abɛsi wo fam” 

- “Nea ɔde ne nsa bɛso wo funu mu anaa mpo sɛ ɔbɛsie wo no nso, ɔbɛkum no. Mpo berɛ 

a wayi wo afiri ateasefoɔ asase yi so no, sɛ abusuafoɔ ankɔ ne so ankɔyɛ amammerɛ 

ankoyi wo tiri so mmusuo na sɛ obi de ne nsa ka wo funu mpo a, ɔbɛdane n’abufuo de 

aba onipa no so kɔsi sɛ ɔbɛseɛ ɔno nso” 

- “Ɔkum onipa no wie ara pɛ a, ɔsɛe ne mogya nyinaa” 

 

4.2.5. Dabɔne ho nsunsuansoɔ 

Me ne ɔpanin bi a wɔfrɛ Nana Agyenim a ɔyɛ ɔkɔmfoɔ wɔ Agona Gyamase nyaa 

nkutahodie fa Akanfoɔ abosom no bi ho akyiwadeɛ nsunsuansoɔ. Na nhwehwɛmu no mu 

no, Ɔdetoo dwa sɛ dabɔne nso ka akyiwadeɛ no ho bi. Ɔkyerɛ sɛ; 

“Yɛnni ɛda biara a ɛyɛ bɔne na mmom ɛda biara ɛyɛ ɛda papa a 

Otweduampɔn bɔeɛ nanso ɛbɛyɛ dabɔne de ma asoɔdenfoɔ. Onipa 

ne Onyankopɔn ntam nti no, daa ne daa nyinaa ɔreyɛ adwuma. Ne 

saa nti no wɔn nso yi ɛda baako de to hɔ sɛ ɛda yi mu no wɔn nso de 

bɛhome. Esiane sɛ wɔnim sɛ saa ɛda yi no, ɔdasani biara mma wɔn 

nan so nti no wɔtumi yi wɔn ho adi wɔ wɔn tenabea. Ne saa nti no, 

sɛ obi yɛ asobrakyeɛ sɛ ɔbɛkɔ atenaeɛ hɔ no saa ɛda no a, na kyerɛ 

sɛ onipa no ara na ɔrepɛ biribi ahunu. Esiane sɛ ɛyɛ homeda ma 

ahonhom a wɔwɔ saa atenaeɛ no nti wɔtumi mpo yi wɔn ho adi. Sɛ 

onipa no di ne ho akyinneɛ a, ɔtumi kɔhyia biribi anaa honhon a ɛmu 

yɛ duru sene ne kra a, ɛtumi de nsunsuasoɔ bɔne bebree brɛ ɔdasani 

no ma sa ɛda a nka ɛyɛ papa no bɛyɛ no da bɔne. Bio nso ɔde too 

dwa sɛ esiane sɛ Akanfoɔ gye tomm sɛ ewiase ɛyɛ honhom no nti 

no, wɔgye di sɛ nkwa wɔ biribiara a ɛwɔ ewiase yi mu. Ne saa nti 

no, wɔtu saa ɛda no si hɔ ma asase no nso de gye n’ahome”. 

 

Sε mede Nana Agyenim nsεm a wɔdetoo dwa fa dabɔne ho sε Akanfoɔ abosom akyiwadeε 

no retoto Austin (1962) kasatumi adwenemusεm ho a na mεgyina kasatumi no adeyεdeε 

so de apεnsεnpεnsεm saa akyiwadeε yi mu. 

 

“Locutionary act” dabɔne yε εda a atoyertεnkyεm anaa amaneε bi too ɔdasani bi. Saa da yi 

tumi yε obi ntam kεseε esiane asεm bɔne bi a εsii wɔ saa εda no mu. Yei dan no adi wɔ 

Akanfoɔ abosom akyiwadeε mu sε obi bus aa akyiwadeε no so a, asotwe a εfiri mu ba no 

ma εda no yε dabɔne de ma onipa no. Yei foa Papa Kwasi Mensa a ɔwɔ Dunkwa Amoafo 

a ɔkɔɔ nwuram εda benada maa ɔkɔhunuu nea yεnhunu ma εnam so ma εda benada ayε ne 

dabɔne wɔ n’asetena mu. 

“Illocutionary” Onyankopɔn bɔɔ ewiase no, Ɔtee εda biara ho na mmom Ɔde ewiase no 

hyεε abosom no nsa. Sεnea onipa yε adwuma na ɔhome firi ne brε mu no, saa ara nso na 

abosom no yi dapɔnna si hɔ de home firi wɔn adwumayε mu. Saa nnapɔnna yi no abosom 

yi tumi yi wɔn ho adi esiane sε ɔnim sε obibiara mma hɔ saa da no. 

 

Sε obi kɔ beaeε anaa abosom no hɔ εda a wɔrehome a, wɔtumi kɔhunu nea εnsε sε ɔhunu. 

Yei tumi ma no nsunsuansoɔ bɔne ma da no bεyε dabɔne de ma no.  

 

“Perlocutionary” Ɔdasani biara a ɔsom saa ɔbosom yi nim sε, ɔyε asobrakyeε kɔ abosom 

no so anaa wɔn tenabea wɔn ahomegyeε da a, akwanhyia, esiane amaneε ne mpo owuo 

bεtumi ato wɔn mpofiri mu. Afei nso, n’asoɔden bεma n’amaneε no abεyε afutusεm ama 

afoforɔ. Ɛtɔ mmerε bi mpo a, amanneε a εtwa sε onipa no fam no mpo yε ademu. Yei nti 

mma onipa no nkɔbu abosom no akyiwadeε so mpo na akɔfa saa amanneε yi de abrε no. 

Yei dan no adi pefee sε Austin (1962) kasatumi adwenemusεm da adi wɔ Akanfoɔ abosom 

ne wɔn akyiwadeε mu.  

i. Nsunsuansoɔ a ɛwɔ da bɔne mu 

Nana Agyenim de too dwa sɛ “nnoɔma a ɛtumi si wɔ berɛ a obi agye ne ho akyinnyeɛ akɔ 

beaeɛ a wɔabra sɛ yɛnkɔ hɔ saa dapɔnna no bi na ɛdidi soɔ yi; 

 

Nea ɛdi kan no onipa no tumi yera. Ɛyɛ ɔbosom no anaa suman no na ɛhyɛda yera no. Wɔde 

too dwa sɛ nnipa pii na ayera mpo ɛwɔ Mampɔn ɛku no mu esiane sɛ na ɛyɛ ɛda a ɛnsɛ sɛ 

ɔdasani biara kɔ mu na saa nnipa no yɛɛ asoɔden kɔɔ beaeɛ hɔ. 

 

University of Education,Winneba http://ir.uew.edu.gh



94 
 

Nea ɛtɔ so bio no ɔde too dwa sɛ onipa no nso tɔre mmum esiane sɛ wɔtumi kɔ hunu nnoɔma 

a ɛso kyɛn ne kra. Nkɔmmɔtwetwefoɔ no de too dwa sɛ beaeɛ bi wɔ hɔ a onipa no tumi 

kɔhyia biribi ma ɔkum no. Ɔde n’asɛm yi foaa Owura bi a wɔfrɛ no Kwamina a ɔnim 

sumansɛm so sɛ, sɛ obi boapa kɔ ɛpo so ɛda Benada a onipa no ntumi nsane mma nkwa mu 

bio na kampɛ sɛ woaba n’akyi. Owura Kwamina maa nhwɛsoɔ sɛ Bosom po afa nnipa pii 

esiane saa asoɔden yi nti. Ne korakora no ɔde too dwa sɛ “nhaban ne nnua bi mpo tumi 

kasa wo saa dapɔnna no. Ɔmaa nhwɛsoɔ sɛ Akyem Ofoase, edua kasaa obi a ɔkɔɔ afuom 

ɛda Fiada a nka ɛnsɛ sɛ ɔkɔ hↄ saa dapɔnna no”. 

 

Sɛ yɛhwɛ abosom yi akyiwadeɛ ho nsunsuansoɔ yi bi a adan adi wɔ dwumadie yi 

nhwehwɛmu yi mu a, yɛbɛtumi ahwɛ wɔn nyinaa wɔ saa ɔkwan yi so. Abosom a wofom 

wɔn a; 

 

4.2.6. Nea wɔbɛkum wo 

Ɛwɔ dumadie yi nhwehwɛmu yi mu no, Sɛnea mpanimfoɔ a wɔakwadare wɔ Akanfoɔ 

abosom ne wɔn akyiwadeɛ mu no de too dwa no. Ɛma yɛhunu sɛ abosom no bi wɔ hɔ a, sɛ 

wobu n’akyiwadeɛ so, ɔmfa nkyɛ wo koraa na mmom wɔbɛkum wo. Saa abosom yi bi ne. 

Bosomdin                                  Kuro 

 Apaapɛ                           Tepa Bɔmaa 

 Brakune                          Boaman 

 Atigyina                          Kwaman 

 Antoa Asuo Nyaman        Antoa 

 Abankorɔ                         Agona Gyamase 

 Ɔboɔ Yaw                        Donaso 

 

4.2.7. Abosom a wofom no a wɔbɛbɔ wo dam 

          Bosomdin                                      Kuro 

 Antoa Asuo Nyaman                  Antoa 

 Tei Kofi                                      Donaso 

 Kyaleee                                       Agona 

 Abankorɔ                                Agona Gyamase 

 Kosi Ko                                       Akyem Swedru 

 Kwaku Firi                                   Nwoase 

 

4.2.8. Abosom a wɔbɔ wura yafunu mu 

Bosomdin                                          Kuro 

 Antoa Asuo Nyaman            Antoa 

 Asuo Subin                        Nkaseim 

 Asuo Susan                         Oforikrom 

 Asuo Pra                              Kwahu Mpraeɛso 

 Aboakyerewa                      Takyiman 

 Asuo Oda                            Ɛdweso Donaso 

4.2.9. Wɔn a wɔtumi ma wo yera 

Ɛwɔ dumadie nhwehwɛmu yi mu no, mekɔpuee ɔpanin Atta Yaw a ɔwɔ abosom a wɔde 

wɔn di dwuma nwanwasoɔ soronko bi. Ɔkyerɛɛ mu sɛ, Akanfoɔ abosom no bi wɔ hɔ na sɛ 

wofom wɔn akyiwadeɛ a wɔtumi ma wo yera a obiara ani nhunu wo bio gye sɛ ebia wɔyɛ 

amnneɛ ansa. Ɔkyerɛɛ mu sɛ, mpɛn pii no, asumanbrafoɔ a wɔtaa yɛ mmoatia, Asuo anaa 

abosom a wɔtete apɔ kɛseɛ mu. Saa abosom yi bi ne; 

Bosomdin                                  Kuro 

 Bosom ɛpo                      Saltpond 

 Bosomtwe                       Abono 

 Tanɔ ɛpɔ kɛseɛ                 Tanoso 

 Ankoana                          Bomso 

 Atia mframa                     Ɔboase Tutuka 

 Kyenaman                        Nkoransa 

 Ɔboɔ Yaw                        Bomso 

 

4.2.10. Abosom a wɔtumi te yareɛ de ma 

Akanfoɔ abosom no bi nso wɔ hɔ a, sɛ wofom anaa wobu n’akyiwadeɛ so a, Wɔtumi te 

yaredɔm de gu wo so. Mpɛn pii no, sɛ wote yareɛ yi de gu wo so a, wobɛko ako ako nanso 

ɛnkɔsi hwee. Mpo sɛ obi yare nea wɔde agu wo so no bi mpo a, esiane sɛ onipa no deɛ no 

suman anaa ɔbosom biara ntae akyire no nti ɔnom aduro ara pɛ na ɛkɔ nanso sɛ yɛde aduro 

korɔ no ara mpo ma wo a, yareɛ no kɛsɛ ara na ɛbɛyɛ. Abosom a wɔtumi de yareɛ gu wɔn 

a wɔfom wɔn so no bi ne; 

Bosomdin                                  Kuro 

Baafadu   Kwaman - 

Tei Kwaku                               Boaman 

Tigare    Akyease 

Tei Kwabena                           Bomso 

Tei Kofi    Donaso 

Kyenaman                                Nkoransa 

Akɔnodi                                   Akuapem Latɛ 

 

4.2.11. Abosom a wɔtumi sɛe abusua 

Akaanfoɔ abosom no bi nso wɔ hɔ a wɔntwe onipa a ɔbɔɔ akyiwadeɛ no nko ara aso, na 

mmom ɔyi n’abufuo adi de kyerɛ onipa no ne n’abusua. Yei kyerɛ sɛ, ɔtu onipa no so sa na 

sɛ obi yɛ sɛ ɔreboa onipa no wɔ berɛ a wɔnyɛɛ amanneɛ biara a, ɔyi n’abufuo adi wɔ saa 

onipa no nso so. Asuman anaa abosom a wɔdi saa dwuma yi bi ne; 

Bosomdin                                  Kuro 

Kwaku Firi                                 Wɛnkyi Nwoase             

Apaape                                       Tepa Bɔmaa 

Boɔkyerewa                                   Takyiman 

Tigare                                            Akyease 

Brakune                                        Kwaman Boaman 

Kyenaman                                      Nkoransa 

Baafadu                                        Boaman 

 

4.2.12. Wɔn a wontumi mpata wɔn 

Ɛwɔ nhwehwɛmu dumadie yi mu no, ɛbɛtɔɔ dwa sɛ abosom no bi wɔ hɔ a worentumi mpata 

wɔn wɔ berɛ a wabu wɔn akyiwadeɛ so. Abosom no bi wɔ hɔ a wɔmpɛ sɛ obi bɛbɔ din de 

ɛde ayɛ wɔn akyiwadeɛ esiane sɛ wɔntiri mu ɛden yie pa ara. Abosom no bi nso no, wɔte 

asɛm wɔ berɛ a obi rebɔ ne din ahwehweɛ asɛm bi mu. Sɛ ɔsɔ asɛm no mu wie ara pɛ na 

n’aso asi a wɔrente hwee bio. Abosom no bi nso wɔ hɔ a sɛ wobu n’akyiwadeɛ so a 

worentumi mpata no ɛfiri sɛ adeɛ a ɔbɛka sɛ fa pata no no, ɛnyɛ adeɛ a wo nsa bɛtumi aka 

da. Afei nso abosom anaa asuman no bi nso wɔ hɔ a wɔmpɛ nnipa kum basabasa nanso sɛ 

ɔyi n’abofuo adi a, biribiara rentumi nsi no kwan. Saa abosom no bi ne; 

Bosomdin                                  Kuro 

Tanɔ                                            Tanoso 

Asuo Dia                                     Diaso                                     

Kwaku Firi                                    Wɛnkyi Nwoase 

Tigare                                           Akyease 

Brakune                                         Onwe 

Gadawu                                         Ɔfenso kɔkɔte 

Atia Mframa                                   Pakyi 

Apaape                                          Tepa Bɔmaa 

 

4.2.13. Abosom akyiwadeɛ nsunsuansoɔ a ɛba ankorɛankorɛ so 

Berɛ a mereyɛ nhwehwɛmu afa Akanfoɔ abosom no bi ho no, Me ne Asuo Biremu Kɔmfoɔ 

dii ahyia. Wɔde too dwa sɛ, abosom no akyiwadeɛ nsunsuansoɔ no bi wɔ hɔ a ɛba 

ankorɛankorɛ anaa ɔdasani a ɔbɔɔ saa akyiwadeɛ no so nko ara. Wɔde too dwa bio sɛ ɛbi 

nso wɔ hɔ a nka onipa no nko ara na mmom akyiwadeɛ no bi nsunsuansoɔ no tumi ka 

abusua ne kuro no mu nnipa nyinaa. Ɔfa yi a maduru so yi, yɛbɛhwɛ akyiwadeɛ a ɛho 

nsunsuansoɔ tumi ka onipa a ɔbuu akyiwadeɛ no so, nea ɛka onipa no ne n’abusua ne nea 

ɛka kuro mu no nyinaa. Saa akyiwadeɛ yi a dwumadie yi nhwehwɛmu yi de too dwa sɛ, 

ɛho nsunsuansoɔ ba onipa a ɔbuu saa akyiwadeɛ yi so nko ara no bi na ɛdidi soɔ yi.  

 

Nea Asuo Biremu Kɔmfoɔ dii kan de too dwa ne sɛ; 

“sɛ onipa bi kɔtwa suman anaa ɔbosom bi mpowa a, ɛho nsunsuansoɔ 

no ba onipa no nko ara so. Esiane sɛ onipa deε, yɛn kasa na ɛde 

nhyira ne nnomee berɛ yɛn. Ne saa nti no sɛ onipa bi anhwɛ ne 

tɛkyerɛma yie na sɛ ɛkɔ fa asɛm berɛ no a, ɛho nsunsuansoɔ no ba 

onipa no nko ara so. 

Nea ɛtɔ so no, sɛ obi yε bra na sɛ ɔde kɔ abosomfie a, ɛho nsunsuansoɔ no ba onipa no nko 

ara so. Obibiara a ɔwɔ Akanman mu nim sɛ brayɛ yɛ efi a mpo Akanfoɔ bu no sɛ ɛgu onipa 

no ho efi wɔ berɛ a ɔwɔ saa tebea no mu. Yei nti sɛ obi boapa de saa akyiwadeɛ no kɔ 

University of Education,Winneba http://ir.uew.edu.gh



100 
 

ɔbosom anaa suman bi asɔneɛ so anaa ɔbosom bi tenabea a, ɛho nsunsuansoɔ no ba ɔdasani 

no nko ara so. Sε obi kɔ suman bi so kɔ yɛ nea ɛnsɛ sɛ ɔyɛ sɛ ebia; obi kɔ ɔbosom Boafadu 

a yɛnoa n’Asuo wɔ egya so. Na sɛ ɔgye ne ho akyinnyeɛ sɛ ɔbɛsa Asuo no bi anoa a, na 

kyerɛ sɛ nankasa na ɔgye ne ho di sɛ ɔbɛtumi asɔ ɔbosom anaa suman no ahwɛ. Ɛba no saa 

a suman no ne onipa korɔ no nko ara na ɛdi no nwononwono”. 

 

4.2.14. Nsunsuansoɔ a ɛba abusua so 

Afei nso, nhwehwɛmu yi bɛdan no adi sɛ, Akanfoɔ abosom no akyiwadeɛ no bi wɔ hɔ a, 

nsunsuansoɔ no mma nea ɔbu so no nko ara na mmom ɛso nsunsuansoɔ no tumi ba abusua 

mu no nyinaa so. Me ne akukudamfoɔ bi a wakwadare wɔ sumansɛm mu, abusua 

mpanimfoɔ ne ahemfo bi twetwee nkɔmmɔ no sei na ɛpuee mu. 

 

Nkɔmmɔtwetwefoɔ yi kyerɛɛ mu sɛ 

“Abosom no bi wɔ hɔ a ɛyɛ abusua agyapadeɛ. Sɛ yɛhwɛ abosom bi 

te sɛ Tei Kofi, Tei Kwaku, Tei Kwabena a, abusua na wɔde wɔn 

kyekyerɛ. Ne saa nti sɛ abusua anhwɛ anyɛ n’asɛdeɛ amma no sɛnea 

ɛsɛ na ɛfata a, ɛso nsunsuansoɔ no ba abusua no so. Abusua bi nso 

wɔ hɔ a awoɔ ho tumi yɛ den ma wɔn nti wɔtumi kɔ suman anaa 

ɔbosom bi hɔ kɔpɛ mmoa. Sɛ ɛba no saa ara, suman anaa ɔbosom no 

akyiwadeɛ biara bɛyɛ saa abusua no akyiwadeɛ. Sɛ ɛkɔba sɛ abusua 

no mu nnipa a wɔgyinaa wɔn wɔ ɔbosom anaa suman no so gyae 

ɔbosom n’ahyɛdeɛ anaa ne mmara so di a, ɔbosom no tumi tu abusua 

no so sa. Sɛ onipa bi kum obi anaa ɔgye obi nkwa firi ne nsam a, ɛyɛ 

akyiwadeɛ ma abosom no bi. Sɛ yɛhwɛ ɔbosom Tei Kofi a ɔyɛ 

Aduanafoɔ bosom a, ɛyɛ n’akyiwadeɛ sɛ wo nsa ho bɛdi fɔ wɔ mogya 

ho. Sɛ ɛkɔ ba no saa, ɛma onipa no ne n’abusua nyinaa bɛyɛ 

abusudeɛ. Yei tumi ma nnoɔma basabasa sisi wɔ onipa no abrabɔ ne 

abusua no mu. Obi nso kɔ to obi mmonaa anaa mpo sɛ obi kɔfa obi 

wɔ nwuram mu a, ɛyɛ akyiwadeɛ kɛseɛ a ɛho asotwe no mu yɛ duru. 

Saa akyiwadeɛ yi de nsunsuansoɔ bɔne ba onipa no ne n’abusua so. 

Sɛ ɛyɛ aboa na onipa no faa no a, ebi mpo a na aboa no yɛ suman 

anaa ɔbosom bi ba. Na sɛ ɛyɛ mmonatoɔ nso a yawdie ne ɛfiri onipa 

a woato no mmonaa no de nnomee ka nea ɔtoo mmonaa. Sɛ ɛba no 

saa a abosom no ho nsunsuansoɔ no tumi trɛ kɔ onipa no ne n’abusua 

so ma ɛdi wɔn nnya”. 

 

Ne kora kora no, sɛ obi de ne ho kɔgya ɔbosom anaa suman bi na sɛ onipa no anni ɔbosom 

n’ahyɛdeɛ so a, ɛho nsunsuansoɔ no tumi ba onipa no ne n’abusua nyinaa so. Nhwɛsoɔ ne 

sɛ, sɛ obi kɔdi ɔbosom bi na sɛ onipa no kɔ yɛ suman no akyiwadeɛ a, suman no tumi bɔ 

onipa no ma owu. Yei na sɛ abusua no amfa akyire ankɔhwɛ nea ɛkum onipa no na sɛ wɔpɛ 

no koraberɛ a, suman no kɔ so de nsunsuansoɔ bɔne ahodoɔ bebree ba abusua no so. 

 

4.2.15. Nsunsuansoɔ a ɛba kuro so 

Afei nso nhwehwɛmu yi bɛdan no adi sɛ, akyiwadeɛ no mu bi ho nsunsuansoɔ no bi wɔ hɔ 

a mma ankorɛankorɛ ne abusua nko ara so na mmom nsunsuansoɔ no bi wɔ hɔ a ɛtumi ba 

kuromu no nyinaa ara so. Saa akyiwadeɛ yi nampanimfoɔ taa frɛ no akyiwadeɛ a ɛbɔ ɔman. 

Saa nsunsuansoɔ yi tumi de apinisie, mmɔnbɔ ɛne agyaadwoɔtwa na ɛberɛ kuro no. Saa 

akyiwadeɛ a ɛtumi de nsunsuansoɔ bɔne berɛ kuro no mu bi na ɛdidi soɔ yi. Me ne Otumfoɔ 

sumankwaahene twetwee nkɔmmɔ na sei na ɔde too dwa;  

“Sɛ ɔhene bu n’ani gu nnoɔma a ɛyɛ akyiwadeɛ ma ɔbosom a ɔne no 

te anaa ɔwɛn ne kuro no a, nsunsuansoɔ bɔne a ɛba no nka 

ankorɛankorɛ anaa abusua bi na mmom ɛka kuro mu no nyinaa”. 

 

“Bio nso, ɔbosom a ɔwɛn kuro no, sɛ ɛberɛ so sɛ wɔyi apaeɛ anaa wɔhyɛ fa ma ɔbosom 

no na sɛ kuro no mpanimfoɔ ɛnyɛ nea ɛtwa sɛ wɔyɛ de ma ɔbosom no a, ɔbosom no anaa 

suman no sɔre tia kuro no. Saa nsunsuansoɔ yi nka ɔbaakofoɔ anaa abusua bi pɛ”. 

 

Akywiadeɛ baako a ɛtumi de nsunsuansoɔ bɔne ba kuro mu no nyinaa so no bi ne sɛ, sɛ 

kuro mma no tu ɔbosom a ɔne no teɛ no nhyehyɛeɛ gu na sɛ wɔyɛ nea wɔpɛ anaa nea ɛsɔ 

wɔn ani a, suman no tumi yi n’abofuo adi ma nsusunasoɔ bɔne ba kuromu no nyinaa so. Sɛ 

yɛhwɛ nhwɛsoɔ bi a ɛpue firii saa dwumadie yi nhwehwɛmu ne sɛ, Aduanafoɔ ɔbosom Tei 

Kofi de wɔn bɛsoɛɛ Ɛdweso no, wɔbɛtoo ɔboɔ suman bi a na wɔyɛ mmoatia a wɔtete aboɔ 

mu. Esiane sɛ ɔboɔ akyiwadeɛ ne dede nso na dabiara aduanafoɔ no de ntɔkwa a na ɛde 

dedeba. Yei maa ɔboɔ Yaw ɔbosom no tumi dane ne ho mmoa akɛseɛ na wɔkyekyere 

Aduanafoɔ no we. Ɔkumm wɔn ara kɔpem sɛ wɔfiri n’atenaeɛ a ɛyɛ kuro Ɛdweso. Saa 

akyiwadeɛ yi a mfa nsunsuansoɔ bɔne amma nnipakuo bi so na mmom kuro mu no mu 

nnipa nyinaa”. 

4.2.16. Nsunansoɔ a wɔtumi yi 

Ɛwɔ dwumadie no, ɔkɔmfoɔ Afrane a ɔwɔ Ɔfenso de too dwa sɛ; 

“Nsunsuansoɔ bɔne no bi ba wɔ berɛ a obi, abusua anaa kuro bi abu ɔbosom bi akyiwadeɛ 

so a, wɔwɔ nea wɔtumi yi nsunsuansoɔ no ɛna yɛwɔ nea wɔrentumi nyi nsunsuansoɔ no. 

Ne nyinaa gyina ɔbosom anaa suman a ne nsunsuansoɔ aba obi so. Abosom no bi wɔ hɔ a, 

wotumi yi wɔn nsusunansoɔ bɔne no. Mpɛn pii no abosom a wɔtete Asuom na wɔyɛ 

tanɔfufuo no deɛ esiane sɛ wɔmpɛ akyeretwom anaa wɔntaa nkyere akyeretwom no deɛ, 

wotumi yɛ amanneɛ de srɛ ma wɔsane wo. Saa abosom no bi ne; 

- Tanɔ 

- Biremu 

- Tei Kofi 

- Ɔfen 

- Tei Kwabena 

- Tei Kwaku. 

Ansa na saa abosom yi bɛpo wo srɛ anaa wo bɔnefakyɛ no na kyerɛ sɛ, wɔabɔ wo kɔkɔ 

mprɛ ahodoɔ a nanso woantie. Yeinom mpo no, yɛwɔ akyiwadeɛ no bi wɔ hɔ a ne sane yɛ 

den pa ara. Saa akyiwadeɛ yi bi ne; 

 Mpoatwa 

 Sɛ wohyɛ da sɛ worekɔsɔ no ahwɛ”. 

4.2.17. Nsunsuansoɔ a wɔrentumi nyi 

Ɔkɔmfoɔ Afrane san dan no adi bio wɔ nhwehwɛmu yi mu sɛ,  

“Abosom no bi wɔ hɔ a worentumi nyi wɔn nsunsuansoɔ gye sɛ wɔn ara bo tɔ wɔn yam. 

Saa abosom no taa yɛ Tanɔ brani anaa sumanbrani. Saa asuman anaa abosom no bi wɔ hɔ 

a wɔn aso asi ama kotosrɛ na sɛ mpo sɛ wɔse wɔbɛsane wɔn abufuo afiri wo so a, wɔn 

mmara no mu yɛ den yie. Saa abosom no bi ne; 

 Antoa Asuo Nyaman 

 Kyenaman 

 Apaape 

 Brakune    

 Boɔkyerewa 

 Patanye 

 Kwaku Firi 

 Atigyina 

 Tigare 

 Ankoana ne afoforɔ pii”. 

 

4.3. Amanneɛ a wɔyɛ de popa nsunsuansoɔ 

Saa mpɛmpɛnsoɔ a maduru wɔ dwumadie yi nhwehwɛmu a ɛfa Akanfoɔ abosom no mu bi 

ne wɔn akyiwadeɛ ho no, yɛbɛhwɛ amanneɛ a wɔyɛ de popa nsunsuansoɔ bɔne wɔ berɛ a 

obi abu Akanfoɔ abosom ne wɔn akyiwadeɛ so. Ɛwɔ dwumadie yi mu no, me ne akɔmfoɔ 

a mene wɔn dii dwuma wɔ saa dwumadie yi mu ɛfa ɔkwan a wɔfa so popa nsunsuansoɔ 

bɔne wɔ berɛ a obi abu abosom yi akyiwadeɛ yi so no, wɔde too gu sɛ; sɛ woyi duabɔ a 

ɛwɔ amanneɛ soronko a yɛde onipa bi bɛfa mu ansa na ayi nsunsuansoɔ bɔne no a, 

akyiwadeɛ ho nsunsuansoɔ a aka biara no, gye sɛ wɔkankye frɛ suman no ma nankasa 

bɛkyerɛ nea ɔpɛ sɛ onipa no anaa mmusubɔfoɔ no yɛ ansa na wansane no aFiri saa 

nsunsuansoɔ bɔne mu no. Na kyerɛ sɛ nea ebia Akwasi yɛɛeɛ a wɔgyee no ogun no, sɛ Kofi 

kɔyɛ a ebia na wagye no nantwie. Afei nso wɔde too gu sɛ nsunsuansoɔ no bi wɔ hɔ mpo 

a, sɛ wɔanhunu ankɔyɛ amanneɛ no ntɛm na sɛ nsunsuansoɔ no duru ne mpɔmpɔnsoɔ a, 

wɔyɛ amanneɛ no mpo a wotumi shwere wo nkwa. 

 

4.3.1. Ɔkwan anaa amanneɛ a wɔyɛ de yi Antoa Nyaman duabɔ ho nsunsuansoɔ 

Nhwehwɛmu yi de me kɔpuee Antoa Asuo Nyaman bosomfoɔ hɔ ma me ne no twetwee 

nkɔmmɔ fa amnneɛ a wɔfa so dane nsunsuansoɔ bɔne a ɛwɔ duabɔ ho. Nea ɔde too dwa sε  

ʻʻdua nya obi a, na ɛkyerɛ sɛ onipa no anya amane ɛno nti wɔbɛkyerɛ 

no amanneɛ. Ne saa nti no wɔgye wo nnoɔma bi. Saa nnoɔma no na 

wɔde rekɔkyerɛ wo amanneɛ de akɔsrɛ ama wo. Obibiara rentumi 

nkɔyɛ saa amanneɛ yi mma wo gye sɛ Asuo no bosomfoɔ. Wɔsusu 

sɛ obiara wɔnim amanneɛ no wɔnya ammane. Nnoɔma a wɔgye de 

yɛ amanneɛ de srɛ ma obi a wanya amanne fa ɔbosom no akyiwadeɛ 

ho ne ; 

‘Yaawa : Akanman mu no sɛ obi nya amanneɛ a na yɛsoa no yaawa. 

Nea dua anya no biara yɛ obi a wanya amane na wɔde no rekɔ suman 

no anim. Akanfoɔ nso nkɔ suman anim kwa ne sa anti no ɛbɛhia sɛ 

wode nnoɔma bi bɛkɔ ansa na wɔatumi de akɔsrɛ ama wo’. 

Akokɔ no nso wɔ nea ɛkyerɛ, Ɛwɔ Akanman mu hɔ no akokɔ na yɛde 

ko kɔ sunsum mu. Ne sa anti no akokɔ no na wode pre atumi de akɔ 

suman no hɔ. 

Nsa (schnapp). Nsa no nso na yɛde bɔ kɔkɔɔkɔ anaa wɔtumi de bɔ 

suman bi pono mu esiane sɛ worentumi nkɔ suman bi so wɔ berɛ a 

wommɔ ne pono mu. 

Nwera no nso gyina hɔ ma nea ɛho ɛteɛ. Yei na yɛde rekyerɛ ahoteɛ a 

ɛkyerɛ sɛ yɛde wo rekɔ suman no hɔ akɔte wo ho esiane sɛ wabɔ 

akyiwadeɛ ama wo ho agu efi. 

Sekan no nso gyina hɔ de kyerɛ sɛ wadi ntwo wɔ suman no anim ama 

ne sekan atwa wo. Sekan no yɛ agyinahyɛdeɛ a ɛrekyerɛ sɛ suman no 

sekan atwa wo anaa sɛ aka wo. 

Dedua sika no nso kyerɛ sɛ wayɛ akyiwadeɛ sɛ wode suman no din 

abɔ dua wɔ berɛ a wonim pefee sɛ wodi fɔ wɔ asɛm no ho. Esiane sɛ 

wodi fɔ no nti no wɔkyere wo dedua ansa mpo na wafiti mpo adi 

w’asɛm no mpo’ . 

 

Asuo no bosomfoɔ de saa nnoɔma yi na wɔde kɔsrɛ suman a wabu n’akyiwadeɛ so no. 

Wɔbɛdi kan de woakɔ asuo no bosomfoɔ n’ahemfie akɔdi asɛm a ɛnam so maa suman no 

nyaa wo anaa ɔbɔwuraa w’afu mu no. Ɛha yi deɛ ɛtwa sɛ nokware biara a ɛwɔ mu no wode 

to dwa ansa na amanneɛ a wode kɔsrɛ ama wo no atumi adi mu. Ɛno akyi no wɔma wode 

yaawa a nnoɔma a mebobɔɔ so no gu mu. Wɔma wo soa saa yaawa a nnoɔma no gu mu no 

wɔ w’apampam na wabɔ paa ama wɔabɔ wo tutuo de wo akɔ kuro no tire de aba tire 

mprɛnsa ansa na wɔde wo akɔ Asuo no mu. Ɛwɔ ne mprɛnsa soɔ no, wɔbɛbɔ wo tutuo de 

woakɔ Asuo no mu. Asuo no mu na wɔbɛyɛ amanneɛ no mu fa kɛseɛ no ara de asrɛ ama 

wo. Ɛhɔ no wɔde senaapo no yi apaeɛ de ma Asubosom no ansa na Asuo no bosomfoɔ no 

atwa akokɔ de asrɛ sɛ Asuo no nsom na wɔnnyae wo na wɔmfa wo bɔne nkyɛ wo. Nea nti 

a worentumi mfa aboa biara gye sɛ akokɔ ne sɛ, sunsum mu no akokɔ na yɛde ko kɔ suman 

bi anim de kɔpɛ biribi firi ne hɔ. Ɛno nti na wɔfrɛ no akokɔ. Sɛ Asubosom no gye tomm a, 

ɛwɔ nsɛnkyerɛne a ɛdan adi, ɛna sɛ wannye antom a ɛno nso wɔ nsɛnkyerɛnne a ɛdan ne 

ho adi. Akokɔ no wɔ biribi a ɛsa ne mu a wɔfrɛ no saa. Sɛ wɔtwa akokɔ no na sɛ ne saa ne 

mmienu dane yɛ fitaa a, na ɛkyerɛ sɛ ɔbosom no agye n’adesrɛdeɛ no atom. Na mmom sɛ 

ne saa no yɛ tuntum a na ɛkyerɛ sɛ Asubosom no annye n’adesrɛdeɛ no antom. Sɛ ɛkɔba 

no sei a, na ɛtwa sɛ wɔyi apaeɛ foforɔ sane twa akokɔ foforɔ kɔ so de srɛ. Kɔsi sɛ Asubosom 

no bɛgye atom no, onipa no bɛkɔ so atɔ senaapo ne nkokɔ ama wɔakɔso ayi apaeɛ atwa 

nkokɔ kɔsi sɛ Asubosom no bɛgye atom. Sɛ ɛduru mmerɛ bi so a, akokɔ no saa no yɛ 

mmienu nanso ɔbaako tumi yɛ fufuo na ne saa baako nso ayɛ tuntum. Asuo no bosomfoɔ 

no maa ɛdan adi wɔ dwumadie yi nhwehwɛmu yi mu sɛ, sɛ ɛba no saa a na ɛkyerɛ sɛ onipa 

a nsunsuansoɔ bɔne no aba ne so no anka asɛm no mu nokware bi ahunta. Sɛ ɛba no sei a, 

gye sɛ wode no ba Asuo no bosomfoɔ ahemfie ma no bɛka nokware biara a ɛwɔ mu ansana 

wɔde no aba Asuo no mu ama wɔabɛyɛ saa amanneɛ yi bio. Afei sɛ wode no ba na woyi 

apaeɛ twa akokɔ na sɛ ne saa no mmienu no nyinaa dane yɛ fitaa a na ɛkyerɛ sɛ Asubosom 

no atie n’adesrɛdeɛ no. Ɛno nti wɔma no sa Asuo no bi ma ɔde gure nnason. Wɔde nwera 

fitaa no na ɛbɛbɔ ne mu berɛ biara a ɔrekɔ Asuo no mu akɔsa Asuo no bi de abɛgure. Sɛ 

amanneɛ no di mu na ɛkyerɛ sɛ nkrantɛ a Asubosom no twee wɔ ne so no, wahohoro so. 

Ɛtɔ mmerɛ bi a obi nso nhunu no ntɛm sɛ ɛyɛ suman no a wabu n’akyiwadeɛ so no na anya 

no nti ɔde bɛnenam ayaresabea ɛne mmea mmea bi. Afei wɔbɛhunu sɛ ɛyɛ Asuo no na anya 

no no, na asɛe awie a wɔyɛ ho hwee a ɛnyɛ yie. Yei tumi ma onipa no hwere ne nkwa. Obi 

mpo tumi hwere ne nkwa wɔ berɛ a wɔgu so redi asɛm no anaa mpo sɛ berɛ a wɔde no refa 

amanneɛ no muʼʼ. 

 

4.4. Nsakraeɛ a aba Akanfoɔ abosom akyiwadeɛ mu 

Nsakraeɛ bebree na aba wɔ berɛ mereyɛ saa dwumadie yi nhwehwɛmu no. Me ne ɔkɔmfoɔ 

Akwasi a ɔwɔ Kumase Agona twetwee nkɔmmɔ faa nsakraeɛ a aba Akanfoɔ abosom 

akyiwadeɛ ho. Na yei ne nsɛm a ɔde too dwa. Ɔkyerɛɛ mu sɛ nnoɔma bebree na ɛde 

nsakraeɛ aba Akanfoɔ abosom akyiwadeɛ mu. Saa nnoɔma a ɔde too dwa no bi ne 

Kristosom, nimdeɛ ntrasoɔ, amammerɛ nsakraeɛ, Akwantusɛm. Ɔkɔmfoɔ Yaa Agyeiwaa 

nso foaa nea Ɔkɔmfoɔ Akwasi de too dwa no. Ɔkyerɛɛ mu sɛ “nnoɔma a ɔkɔmfoɔ Akwasi 

de too dwa no yɛ nsakraeɛ a aba akanfoɔ abosom akyiwadeɛ nyinaa so. Na mmom, wɔwɔ 

nsakraeɛ a aba abosomakyiwadeɛ no bi so a ɛyɛ ankorɛankorɛ”. Ɛwɔ ɔfa yi mu no, 

yɛbɛpɛnsɛnpɛnsɛn nsakraaeɛ a aba Akanfoɔ abosom ahodoɔ nyinaa so na yɛadɔ nsakraeɛ a 

aba Akanfoɔ abosom bi ankorɛankorɛ bi so. 

4.4.1. Kristosom 

Nnoɔma a ɛde nsakraeɛ aba bebree wɔ Akanfoɔ abosom ne wɔn akyiwadeɛ pa ara ne 

Kristosom. Kristofoɔ yɛ wɔn a wɔwɔ gye die wɔ Kristo “Christ” mu na wɔgyedi sɛ ne so 

na wɔbɛnam bɛnya nkwa. Kristosom akyerɛkyerɛ n’akyidifoɔ sɛ abosomsom yɛ 

nkwaseasɛm wɔ Yesia 44:6. Ne saa nti no ama Akristofoɔ ato abosomsɛm ne wɔn 

akyiwadeɛ ho nsɛm agu koraa. Esiane Kristosom nti mmara a na abosom nam wɔn akɔmfoɔ 

so hyɛ no nyinaa abɛyɛ akyiwadeɛ de ama akristofoɔ. Ɛnnɛ yi Kristosom ye adeɛ a ahyeta 

wɔ Akanfoɔ mu yie pa ara. Nana Akwasi kyerɛɛ mu bio sɛ, kane no na suro ne ahopopoɔ 

a na Akanfoɔ wɔ wɔ abosom no mu no, na ɛyɛ den mpo sɛ obi ne ɔbosom no kɔmfoɔ mpo 

bɛnya asɛm. Ɛnnɛ yi deɛ, Kristosom nti no ɛsuro a na wɔwɔ wɔ abosom no mu ayera. 

Abosom no akyiwadeɛ bi te sɛ duabɔ ne nnuane bi ho akyiwadeɛ kane no na Akanfoɔ mfa 

nni agorɔ no, ɛnnɛ yi esiane Kristosom nti no abɛyɛ akyiwadeɛ ama akristofoɔ mma mpo 

sɛ obi bɛbɔ dua anna mpo sɛ wɔbɛkyiri biribi esiane sɛ ɔbosom anaa suman bi hunu no sɛ 

ɛyɛ akyiwadeɛ. Ɛwɔ dwumadieyi mu no, ɛbɛtɔɔ dwa sɛnea ɔkɔmfoɔ Akwasi de too gu no 

sɛ, esiane Kristosom nti no, sɛ kane no na obi mpo yɛ bra anaa ɔkɔ afirikyire a, esiane 

abosom ne asuman a na wɔn werɛ ɛhyɛ mu no nti no na wɔFiri efie hɔ kɔ afirikyire kɔsi sɛ 

ne ho bɛteɛ anaa ɔbɛfiri saa tebea no mu. Esiane Kristosom nti no sɛ obi yɛ bra mpo a ɔde 

tena efie hɔ esiane sɛ wɔgyedi sɛ ɔhyɛ tumi kɛseɛ bi ase a ɛma ɔbosom anaa suman biara 

rentumi nyɛ no biribiara. Ɔkɔmfoɔ Yaa Agyeiwaa nso de toa so sɛ, no sɛ obi fom abosom 

no a, wɔtumi mpo kum onipa no anaa mpo sɛ wɔtwe onipa no aso a anoɔden pa ara nanso 

Kristosom kyerɛkyerɛ wɔn sɛ, sɛ woyɛ bɔne na sɛ wopae mu ka a, onyame de wo bɔne 

bɛkyɛ wo. Yei nti ama abusua pii ato wɔn abosom no asawram agyae no som. Ebi mpo 

tumi kɔfrɛ asɔfoɔ bi mpo ma wɔtumi bɛbubu wɔn abosom no. 

4.4.2. Nimdeɛ ntrasoɔ 

Ɛwɔ dwumadie yi nhwehwɛmu yi mu no ɛbɛtɔɔ dwa sɛ nimdeɛ ntoasoɔ de nsakraeɛ aba 

abosom ne wɔn akyiwadeɛ ho. Akɔmfoɔ ɛdu ne akɔmfoɔ akyeame nsia ano kɔɔ bɛnkorɔ 

mu wɔ dwumadie yi nhwehwɛmu yi mu sɛ nimdeɛ ntrasoɔ yɛ adeɛ a ɛde nsakraeɛ aba 

Akanfoɔ abosom ne wɔn akyiwadeɛ ho. Wɔkyerɛɛ mu sɛ, akyiwadeɛ no bi wɔ hɔ a ɛyɛ 

atetesɛm ne bɔsrɛmka esiane sɛ na abosom no pɛ sɛ onipa home Firi adwumayɛ mu na ɛnyɛ 

sɛ suman bi na ɛbɛyi ne ho adi anaa biribi bɛsi. Ne saa nti no wɔhunu no sɛ ɛyɛ ahunahuna 

hunu a wɔde to ananafoɔ so kɛkɛ. Bio nso, kane no sɛ yareɛ bi bɔ obi a, na wɔtumi susu sɛ 

ebia ɛyɛ akyiwadeɛ a wɔbuu so no na ɛde saa nsunsuansoɔ no aba nanso ɛnnɛ yi nimdeɛ 

kyerɛ sɛ ɛnyɛ suman biara na atu onipa no so sa na mmom ɛyɛ yareɛ na aba nipadua no mu 

a, ɛnnɛ wɔnam nimdeɛ ne abɛɛfokwan so anya ano aduro. Yei ama nnipa a wɔanya 

suahununu ne nimdeɛ dodoɔ no ara ato abosom no ne wɔn akyiwadeɛ no asaworam. 

 

4.4.3. Batatuo 

Ɛwɔ dwumadie yi mu no mene ɔpanin Yaw Anokye a ɔyɛ abusuapanin a ɔbosom wɔ ne fie 

twetwee nkɔmmɔ. Na nkɔmmɔtwetweɛ no mu no, ɛbɛtɔɔ dwa sɛ nnipa pii ato abosom ne 

wɔn akyiwadeɛ atwene esiane batatuo nti. Ɛbɛtɔɔ dwa sɛ, sɛ ɛnyɛ batatuo a nka nnipa bebree 

rentu Akanfoɔ abosom no akyiwadeɛ ngu. Sɛ wɔn tu bata a, ɛyɛ a na ɛyɛ den sɛ obi bɛbu 

abosom no akyiwadeɛ so nkanka ne wɔn a abosom no wɔ wɔn fie. Sɛ batatuo ba mu a, na 

wɔakɔfa nnipakuo foforɔ amammerɛ ne wɔn amanneɛ de ayɛ wɔn deɛ. Yei ma wɔbu wɔn 

nnoɔma a nanka ɛyɛ akyiwadeɛ no animtia. 

 Sɛ yɛhwɛ beaeɛ a nka ɛda bi yɛ dabɔne a nka obiara nkɔ baabiara no a, ɛwɔ batatuo mu no 

ɛnte saa esiane sɛ akwantuo ayɛ amamfrafoɔ nkutoo nti no nea ɛyɛ obi akyiwadeɛ no 

rentumi nnya nsunsuansoɔ wɔ afoforɔ so. Bio nso, akwantuo bue onipa ani ne ne nteaseɛ 

mu. Yei ma sɛnea na obi hunu biribi no sesa. Sɛ na obi hunu sɛ ɛyɛ akyiwadeɛ mpo sɛ obɛdi 

aduane anaa ɛnam bi a, akwantuo mu no nkanka ne nkuro akɛseɛ mu no esiane abɔntene 

adidie nti no, wɔtumi di nnuane bi a ɛne ɛnam bi afrafra a obi rentumi nkyerɛ nea nankasa 

pɛ.  

 

Nea ɛtɔ so bio, kane no a na abusua mu nnipa nyinaa wɔ faako no na efie mpanimfoɔ tumi 

hyɛ abusua anaa kuro no mu nnipa ketee ma wɔdi abosom no akyiwadeɛ so pɛpɛɛpɛ sɛnea 

obiara rento anaa mmu so nanso sɛ onipa no wɔ akwantuo mu a ɛyɛ den pa ara sɛ wobɛtumi 

ahyɛ onipa no ama wɔadi akyiwadeɛ no so pɛpɛɛpɛ. Abusuapanin Kofi Debra nso de bi kaa 

ho wɔ dwumadie yi nhwehwɛmu yi mu sɛ batatuo tumi ma nnipa pii sesa wɔn amammerɛ 

ne wɔn nneyɛɛ kɔfa baabi foforɔ su de to wɔn ho so. Ɔkyerɛɛ mu sɛ Akwantuotumi ma  

 

Akanni yɛ ne ho te sɛ Oburoni. Yei ma nneyɛɛ ɛne nnoɔma a ɛma no da nso sɛ Akanni no, 

wɔtumi to gu ma n’adwene ne nsusuieɛ yɛ te sɛ oburoni. Yei ma ma wɔhunu wɔn abosom 

akyiwadeɛ no te sɛ nnoɔma a atwam nti no wɔbu so a wɔmfa ɛnyɛ hwee wɔ wɔn astena 

mu. 

4.4.4. Nsakraeɛ a aba abosom ankorɛankorɛ bi mu 

Dwumadiea ɛfa Akanfoɔ abosom bi ne wɔn akyiwadeɛ ho no, ɛbɛtɔɔ gu ssɛ yɛwɔ nnoɔma 

bi a ɛde nsakraeɛ aba Akanfoɔ abosom no akyiwadeɛ ho. Ɛbɛtɔɔ gu wɔ nhwehwɛmu yi mu 

sɛ yɛwɔ nsakraeɛ a aba abosom ankorɛankorɛ anaa pɔtee bi so. Mpɛnpɛn soɔ yi mu no 

yɛbɛhunu nnoɔma a ɛde nsakraeɛ bi aba abosom ankorɛankorɛ bi akyiwadeɛ ho sɛnea 

nhwehwɛmu yi maa no bɛtɔɔ dwa no. 

 

4.4.4.1. Ɔkɔmfoɔ Pinaman (Tei Kofi) 

Saa mpɛnpɛnsoɔ wɔ nhwehwɛmu yi mu no, ɛbɛtɔɔ dwa wɔ nnoɔma bi a ɛde nsakraeɛ aba 

Akanfoɔ abosom ankorɛankorɛ bi so. Ɔkɔmfoɔ Pinaman a ɔsom Tei Kofi anaa ɔyɛ ne 

kɔmfoɔ kyerɛɛ nnoɔma bi a ɛde nsakraeɛ aba n’abosom no akyiwadeɛ so. Nea ɔdetoo dwa 

ne sε,  

“ɛyɛ ɔmanfoɔ no na ɛtwa sɛ nka ɔsom abosom no esiane sɛ ɔbosom no 

wɛn ɔmanfoɔ no nanso afe mpo so a ɔman no mfa afenhyia aboa a ɛyɛ 

nantwie no mma na wɔde abɔ nnaseɛ afɔreɛ ama ɔbosom no. Saa ɛka 

no nyinaa abɛda nankasa so. Yei ama abosom no atutu afiri mpɔtam 

hɔ akɔ. Ɔkyerɛɛ mu sɛ, wobɛhunu sɛ Asuo no ɛda hɔ nanso wafiri hɔ 

kɔ koraa. Yei ma nnipa de ɛfiri ka Asuo no mpo a ɔnhunu nsunsuansoɔ 

biara esiane sɛ ɔnni hɔ bio”. 

4.4.4.2. Boafadu 

Sɛnea maka no wↄ mfonin 7, ↄkↄmfoↄ Kofi Adu de too dwa sɛ “Boafadu yɛ sumanbrafoↄ 

a ↄka Atanↄfoↄ no ho na mmom Boafadu yɛ Tanↄbrani.  

 

 

 

 

 

 

Ɛwɔ dwumadie yi nhwehwɛmu yi mu no, Nana Kofi Adu a ↄwↄ Kwaman a ɔsom Asuo 

Boafadu nso de too dwa sɛ, 

“Kane no sɛ na obi bu abosom no akyiwadeɛ no bi so a, na wɔtumi 

yi mmusuo gu ne so twa no asuo firi kuro no mu nanso ɛnnɛ yi deɛ 

wɔnyɛ no saa bio, sɛ wotwa onipa no asu a beaeɛ bebree na ɛwɔ hɔ 

a onipa no bɛtumi akɔbɔ ne bra nti ama ɛnyɛ adeɛ a ɛbɔ wɔn hu bio. 

Kane no, sɛ na obi mpo bu ne nsa anaa ɔda ɔbaa a, na sɛ ɔfiri efie a 

ɔbosom ne te mu a, kɔ si sɛ ɔbɛte ne ho anaa ɔbɛfiri saa tebea no mu 

nanso ɛnnɛ yi deɛ onipa no bu ne nsa anaa ɔda ɔbaa koraa a ɛmfa ho 

sɛ ɔbosom no te efie no mu, ɛhɔ ara na ɔbɛtena. Afei nso nnoɔma a 

kane na wɔde anantwie na ɛyɛ no, ɛnnɛ yi asesa ama wɔde nkokɔ 

tumi yɛ. Nea ɛtwa toɔ a ɛbɛdan adi wɔ dwumadie yi nhwehwɛmu no 

mu ne sɛ, kane no na ɛyɛ akyiwadeɛ sɛ wode mpaboa bɛwura 

abosomfie nanso ɛnnɛ yi deɛ wɔde wura”. 

 

4.4.4.3 Ɔkasa mu akyiwadeɛ a ɛpuee wↄ nhwehwɛmu yi mu 

Ɛwↄ dwumadie yi mu no, ɛbɛtↄↄ dwa sɛ abosom no akyiwadeɛ gu ahodoↄ mmienu. Yeinom 

ne ↄkasa mu akyiwadeɛ ne nneyɛɛ mu akyiwadeɛ. Ɛha yi mede ↄkasa mu akyiwadeɛ a ɛfa 

Akanfoↄ abosom ho ne abosom a saa akyiwadeɛ yi fa wↄn ho no bɛto dwa na magyina so 

de atoto Austin (1962) kasatumi adwemusεm ho. 

 

4.4.4.4 Ɔkasa mu akyiwadeɛ 

Ɔkɔmfoɔ Takyi a ɔwɔ Kumase Pakyi de too dwa wɔ dwumadie yi mu sε 

 “Sɛ wode ne din bↄ dua a, yɛmma n’asↄneɛ so”. 

 “Sɛ wobɛtwa suman no mpoa” 

 “Sɛ woka nsɛmfo fa Asuo no bosomfoↄ anaa ne kↄmfoↄ ho. Saa akyiwadeɛ yi a 

mabobↄ so yi nyinaa da adi wↄ akanfoↄ abosom no nyinaa mu”.  

 

4.4.4.5 Nneyɛɛ ho akyiwadeɛ 

Akyiwadeɛ baako a ɛbɛtↄↄ dwa wↄ nhwehwɛmu yi ne sɛ, ɛwↄ Akanfoↄ abosom aduonu 

mmienu a mede wↄn dii dwuma wↄ nhwehwɛmu no mu, wↄn nyinaa kyiri saa akyiwadeɛ 

a mede rebɛto dwa wↄ aseɛ ha yi. Afei saa nneyɛɛ mu akyiwadeɛ yi a merebεbobↄ soↄ yi 

yɛ akyiwadeɛ a ↄkↄmfoↄ Takyi (Tanↄ ɛpↄ mu kↄmfoↄ), Nana Atta (Ↄboↄ Yaw kↄmfoↄ), 

Nana Akwasi (Brakune, Ankoana, Atigyina) ne akↄmfoↄ a mene wↄn nyaa nkutahodie wↄ 

dwumadie yi mu na εde too dwa sɛ abosom nyinaa kyiri saa akyiwadeɛ yi;  

 “Sɛ wobɛbu wo nsa na wode akↄ asↄneɛ a wↄtete mu so”. 

 “Sɛ wobɛda ↄbaa na wode bɛba wↄn so” 

 “Sɛ wobɛyɛ nna mu akyiwadeɛ sɛ ebia wobεfa aboa”. 

 “Wobɛdi mogyafra”. 

 “Sɛ wobɛkↄ wↄn beaeɛ a wↄteɛ wↄn dabↄne”. 

Afei yɛde tiↄri a ɛyɛ Austin (1962) kasatumi adwenemusεm. Nea Ɛdi kan no, mede 

nnyinasoↄ no ankorɛankorɛ de bɛto saa akyiwadeɛ yi ho. 

 

“Locutionary” anaa asεm pɔtee a obi aka. Sε meregyina Akanfoɔ abosom akyiwadeε a 

εkyerε sε obi afa aboa de atoto kasatumi adeyεdeε yi ho a, na metumi aka sε obi atam aboa. 

Sε obi tam aboa a na kyerε sε ɔne no anya ayɔnkofa anaa nkutahodie. Saa nkutahodie yi 

tumi de nsunsuansoɔ bɔne tumi ba. Aboa no tumi tafre wo ho ma wo ho yε nyan. Mmoa 

no bi mpo tumi gya wɔn nan gu wo so. Yei da adi pefee sε Austin kasatumi adwenemusεm 

dan ne ho adi wɔ Akanfoɔ abosom akyiwadeε mu. 

 

“Perlocutionary”. Sε obi ne aboa da a, onipa no ara nim wɔ n’adwene mu sε εgu ne ho ne 

mpo asase no ho efi. Yei tumi kɔfa yareε kankorɔ mpo de brε onipa no. Afei nso εgu abusua 

wofiri mu no anim ase ma mpo obi mpε sε ne ho nnipa mpo bεware wɔ saa efie no mu 

mpo. 

“Illocutionary” sε obi ne aboa fa aboa a na εkyerε sε onipa no ne aboa no ada. Sunsum a 

εte onipa mu no mpε efi εno nti na sε ɔbarimma bi ne ɔbaa εda mpo a etwa sε ɔte ne ho 

ansa na watumi akɔ abosom ne so nakampεsε aboa. Onyankopɔn bɔɔ aboa sε yεmfa na 

εmoa yεn. Yei yε efi kεseε a ɔbosom biara mpε sε obi de fɔre no. Yei de asotwe kεseε pa 

ara na εba ɔdasani no, abusua ne mpo kuro no mu nyinaa. 

 

4.5. Muabɔ 

Ɔfaa nan yi de nnipa anaa nkɔmmɔtwetwefoɔ no adwenekyerɛ a, wɔwɔ wɔ nsɛmmisa a ɛfa 

Akanfoɔ abosom ne wɔn akyiwadeɛ ho no to dwa. Nnoɔma a nnipakuo yi kyerɛ wɔn 

nnimdeɛ ne wɔn adwene faa ho no na ɛdidi soɔ yi: nnoɔma a Akanfoɔ abosom bi bu no sɛ 

akyiwadeɛ, sɛ obi bu abosom yi akyiwadeɛ yi a, nsunsuansoɔ a ɛde ba, amanneɛ a wɔyɛ de 

pepa nsunsuansoɔ bɔne no ne nsakraeɛ a aba Akanfoɔ abosom bi ne wɔnakyiwadeɛ no ho.  

 

 

 

 

 

 

 

University of Education,Winneba http://ir.uew.edu.gh



117 
 

ƆFA A ƐTƆ SO NUM 

TƆFABƆ, AWIEEƐ NE ADWENEKYERƐ 

5.0. Nnianimu 

Ɔfa a ɛtɔ so num yi yɛ afaafa ahodoɔ no nyinaa mmoano. Dwumadie no nhwehwɛmu no 

nnyinasoɔ titire no fa Akanfoɔ abosom bi ne wɔn akyiwadeɛ ho. Saa ɔfa yi bɔ nea 

dwumadie yi nhwehwɛmu yi dii nyinaa ho tɔfa. Bio nso ɛde nnoɔma a ɛdan ne ho adi wɔ 

dwumadie yi nhwehwɛmu yi to dwa. Afei nso adwenekyerɛ a ɛwɔ dwumadie yi ho no, 

ɛdan no adi. 

 

5.1. Dwumadie yi nyinaa muabɔ 

Dwumadieyi wɔ afaafa num. Ɔfa a ɛdi kan no yɛ nnianimu, abosom ho nsɛm, ɔhaw no, 

Dwumadie no botaeɛ, dwumadie yi ho nsɛmmisa, nhwehwɛmu yi ho mfasoɔ, nea 

dwumadie no ano kɔpem, dwumadie no mu akwansideɛ, dwumadie yi nhyehyɛeɛ ne ɔfa 

no mmuabɔ. 

 

Ɔfa a ɛtɔ so mmienu no nso hwɛɛ adwenekyerɛ ahodoɔ a animdefoɔ binom de to dwa ɛfa 

Akanfoɔ tumi ahodoɔ a wɔwɔ mu gye die. Rattary (1923,139-42) kyerɛ sɛ kane no, na efie 

biara a wobɛkɔ mu wɔ Akanman mu no, wobɛhunu Onyame dua a wɔde ayɛ afɔrebukyia 

ma ɛyɛ ntamgyinafoɔ ma Akanfoɔ ne Onyankopɔn. Parrinder (1962, p. 58) kyerɛ sɛ awufoɔ 

anaa nsamanfoɔ ne ateasefoɔ ntam mu nware nti daa nyinaa wɔn ani da so ku wɔn abusua 

ho.  

Ɔfa a ɛtɔ so mmiɛnsa no kyerɛɛ nnipa a mepaa wɔn de dii dwuma wɔ saa nhwehwɛmu yi 

mu. Nkɔmmɔtwetweɛ, ahwɛeɛ ne sɛnea masi de ɛmu biara adi dwuma, ɛho mfasoɔ, ɔhaw 

a ɛbaa mu ne ɛho akwan a medesii ɔhaw no ano to dwa. Yei ne akwan a mefaa so yɛɛ 

dwumadie yi nhwehwɛmu no. Ɔfa a ɛtɔ so ɛnan no fa nsɛmmoano ne mpɛnsɛmpɛnsɛmu a 

ɛfa dwumadie no nsɛmmisa ho. Afei nso ɛkyerɛ nimdeɛ ne adwenekyerɛ a nnipa a mede 

wɔn dii dwuma no wɔ fa Akanfoɔ abosomakyiwadeɛ ho. 

 

5.2. Nea ɛpue firi dwumadie no mu baeɛ 

Nea edi kan, hwehwɛmu yi ada ne ho adi sɛ Akanfoɔ abosom bi ne wɔn akyiwadeɛ. 

Akanfoɔ abosom akyiwadeɛ yɛ ɔkasa anaa nneyɛɛ bi a ɔmpɛ sɛ obibiara bu so esiane 

nsunsuansoɔ a ɛde ba no nti. Nhwehwɛmuyi da saa nnoɔma yi bi adi bi te sɛ mogyafra, 

duabɔ, nsedie hunu, mpoatwa, ahahantwɛ. 

 Afei nso adidie mu akyiwadeɛ bi nso dan ne ho adi a yei nyinaa yɛ adeɛ a ɛtumi de 

nsunsuansoɔ bɔne brɛ ɔdasani no. 

 Bio nso dwumadie yi de bɛtoo dwa ma yɛhunuu sɛ ɛnyɛ akyiwadeɛ no nyinaa na yɛtumi 

kyerɛ mu. Asubosom pii kyiri apɔnkye nanso ɛmu nkyerɛmu biara nni hɔ.  

Nea ɛdi hɔ, ɛbɛdaa adi sɛ, sɛ obi bu saa akyiwadeɛ yi so a, ɛde nsunsuansoɔ bɔne brɛ no. 

Saa nsunsuansoɔ bɔne yi tumi yɛ akwanhyia, owuo, ɛka, yareɛ ne afoforɔ bebree. 

Nsunsuansoɔ no bi mpo wɔ hɔ a ɛnkɔ mmusubɔni no nko ara so na ɛtumi kɔ abusua ne 

kuro no nyinaa so. Afei nso ɛbɛtɔɔ dwa wɔ dwumadie yi nhwehwɛmu yi mu sɛ, 

nsunsuansoɔ no yɛwɔ nea ɛba ankorɛankorɛ so, abusua so ɛne nea ɛba kuro no nyinaa so. 

Afei nso nsunsuansoɔ no, yɛwɔ nea wɔtumi yi ɛne nea wɔrentumi nyi. 

Nea ɛdi hɔ bio, ɛbɛtɔɔ dwa wɔ dwumadie yi nhwehwɛmu ɔkwan anaa amanneɛ a wɔyɛ de 

te obi ho anaa wɔyɛ de popa nsunsuansoɔ bɔne no. Ɛbɛdaa adi sɛ gye sɛ duabɔ pɛ ɛna wɔwɔ 

amanneɛ a ɛda hɔ nanso akyiwadeɛ a aka no deɛ gye sɛ wɔkanye frɛ suman no na wabɛkyerɛ 

amanneɛ a wɔpɛ sɛ onipa no yɛ ansa na wanya ne fahodie. Nea ɛtɔ so bio, nhwehwɛmu yi 

maa ɛbɛtɔɔ gu wɔ nsakraeɛ a aba wɔ akanfoɔ abosom no akyiwadeɛ ho. Yɛbɛhunuu sɛ saa 

nsakraeɛ yi a aba abosom yi akyiwadeɛ ho no gyina Kristosom a ahyeta, amammerɛ 

nnanemu, abɛɛfo nimdeɛ, batatuo ne afoforɔ pii a ɛteka ho. Afei nso nhwehwɛmu yi maa 

yɛhunuu nsakraeɛ a aba Akanfoɔ abosom ankorɛankorɛ no mu bi. Bio nso ɛbɛtɔɔ dwa sɛ 

ɛsono ɔbosom biara ne n’akyiwadeɛ. Deɛ ɛyɛ ɔbosom bi akyiwadeɛ wɔ kuro bi so nanaso 

ɔbosom korɔ no ara wɔ baabi foforɔ nanso nea ɛyɛ akyiwadeɛ ma no wɔ baabi no ɛnyɛ 

akyiwadeɛ ɛwɔ baabi foforɔ. Ne korakora no, ɛbɛpuee wɔ dwumadie yi mu sɛ Asuo korɔ 

no ara tumi da baabi ahodoɔ mmienu nanso nea ɛyɛ akyiwadeɛ wɔ kuro baako ne so no, 

wobɛhwɛ na ɛnyɛ akyiwadeɛ wɔ kuro foforɔ no mu. Yei maa nhwehwɛmu yi de bɛtoo dwa 

sɛ Asuo bi te sɛ Tanɔ, ɛpue baabi a worentumi nwe ɛmu nam nanso baabi deɛ wɔtumi we 

mu nam ɛfiri sɛ Tanɔ no yɛwɔ ɔbaa ne ɔbarimma. Ɛwɔ mu sɛ ne nyinaa yɛ Tanɔ korɔ no 

ara nanso obiara ne nea ɔpɛ. Anoyie a ɛtɔ so mmienu ne sɛ Asuo biara wɔ beaeɛ a ne tiri 

wɔ. Ɛno nti sɛ ɔtene kɔduru kuro foforɔ bi so a, ɔkɔto Asuo bi a saa kuro no yɛ ne tiri, sɛ 

ɛba no saa a Asuo a ɔtene bɛduruu kuro foforɔ no so no, ɛtwa sɛ ɔdi saa Asuo a ɔkɔtoo no 

no mmara so. 

Afei nso no, dwumadie mu na mehunuu sɛ ɛsono ɔkɔmfoɔ ɛna ɛsono ɔbosomfoɔ. Sɛ yɛhwɛ 

ɔbosomfoɔ a, ɔno kyerɛkyerɛ ɔbosom no amaneɛ ne n’akwan nanso wɔn deɛ wɔnkɔm. Nea 

merekyerɛ ne sɛ ɔbosomfoɔ no deɛ suman no mmɛtena ne mu mfa no ɛnyɛ adwuma nanso 

ɔkɔmfoɔ deɛ suman no tumi bɛtena ne mu berɛ a ɔpɛ biara de no yɛ adwuma. Ɔbosomfoɔ 

wɔ n’ahemfie a ɔtena de kyerɛkyerɛ suman no amanneɛ mu nanso ɔkɔmfoɔ deɛ daa ne daa 

nyinaa ɔtena ɔbosom ne ho. Sɛ yɛhwɛ ɔbosom bi te sɛ Antoa Asuo Nyaman a, ɔnni ɔkɔmfoɔ 

na mmom ɔwɔ ɔbosomfoɔ. Sa ara nso na Asuo Boafadu deɛ ɔwɔ ɔbosomfoɔ sane so wɔ ne 

kɔmfoɔ. Abosom bi te sɛ Tei Kofi, Ankoana, Atigyina, Abankorɔ ne afoforɔ pii no a, wɔn 

deɛ wɔwɔ akɔmfoɔ. 

Ne korakora no, dwumadie yi de bɛtɔɔ dwa sɛ ɛnyɛ Akanfoɔ abosom akyiwadeɛ nyinaa na 

wɔtumi kyerɛ mu. Abosom akyiwadeɛ no mu fa kɛseɛ no ara yɛ nea ahunta. Nkyerɛmu no 

bi wɔ hɔ a, abosom, akɔmfoɔ ne wɔn a wakwadare wɔ asumansɛm no nni ho kwan sɛ wɔde 

to dwa kyerɛ ɔfoforɔ gye sɛ ne yɔnko kɔmfoɔ. Ɛno mpo no, ɛnyɛ ne nyinaa mpo na kɔmfoɔ 

mpo tumi yi no adi de kyerɛ ne yɔnko kɔmfoɔ mpo. 

5.3. Awieeɛ 

Akanfoɔ abosom akyiwadeɛ yɛ nneyɛɛ anaa ɔkasa bi a abosom ne ɔmanfoɔ, abusua anaa 

ankorɛankorɛ ɛnnye ntom wɔ wɔn asetena mu. Sɛ obi bu saa akyiwadeɛ yi so a ɛde 

nsunsuansoɔ bɔne ba onipa no, abusua anaa kuro no so. Abosom yi akyiwadeɛ wɔ ɔkwan 

anaa amanneɛ a wɔfa so de yi nsunsuansoɔ bɔne. Ɛwɔ amanneɛ a wɔyɛ de ma suman anaa 

ɔbosom a onipa no afom no no. Esiane sɛ Akanfoɔ wɔ gyedie soronko wɔ wɔn abosom mu 

nti no na abosom yi akyiwadeɛ de nsunsuansoɔ bɔne ba nti no, na ɛho hia sɛ yɛhwɛ akanfoɔ 

abosom bi akyiwadeɛ ho na aboa ama obibiara atumi ahunu wɔn akyiwadeɛ na ankɔfa 

nsunsuansoɔ bɔne biara amma obi so. 

5.4. Adwenekyerɛ 

Sɛ ɛbɛtumi a anka wɔmfa kasamfonin so ɛnkyerɛkyerɛ Akanfoɔ abosom ne wɔn akyiwadeɛ 

na aboa ɔmanfoɔ no ahunu nea ɛsɛ sɛ wɔyɛ na ankɔfa nsunsuansoɔ bɔne biara amma 

ɔdasani, abusua ne kuro mu nyinaa. Afei nso, ɛtwa sɛ yɛbɔ Akanfoɔ abosom yi akyiwadeɛ 

ho dawuro de kyerɛ nkyirimma na wɔn ankɔfom suman anaa ɔbosom biara. Afei 

madwenekyerɛ wɔ dwumadie yi ho ne sɛ, Akanman mu baabi deɛ akyiwadeɛ a ɛfa abosom 

no ho ɛnni ahoɔden biara esiane anibue, batatuo, nimdeɛ ntrasoɔ, Kristosom ne afoforɔ pii. 

 

5.4. Adwuma yi daakye 

Akanfoɔ sɛ, “Ɔbarimama bɛyɛɛ bi na wɔammɛyɛ ne nyinaa”. Ɛwɔ mu sɛ mayɛ m’afam deɛ 

ayɛ nhwehwɛmu yi de nimdeɛ yi abɛto dwa deɛ, nanso nhwehwɛmu te sɛ nea woreboro 

ɛmo, ɛyɛ deɛn ara a ɛbi bɛkɔ fam. Ne saa nti nka ɛbɛyɛ m’anigye kɛse sɛ nnipa bi nso bɛfa 

ato wɔn ho so atrɛ saa nhwehwɛmu yi a ɛfa Akanfoɔ abosom binom akyiwadeɛ ho. Saa 

nnipa yi bɛtumi ayɛ nhwehwɛmu afa ne titire no akyiwadeɛ a ɛfa nhaban a wɔde sa yareɛ 

akyiwadeɛ ho, mmoatia akyiwadeɛ ɛne nea nti a ahaban bi wɔ hɔ a worentumi nte no awia 

gye anadwo anaa ahemakye. Yei bɛboa ama afoforɔ nso ahunu akyiwadeɛ afoforɔ a ɛwɔ 

Akanfoɔ mu na wɔanya bi akenkan. 

 

5.5. Ɔfa yi muabɔ 

Ɔfa yi abɔ dwumadie yi nyinaa tɔfa ɛde nnoɔma a ɛpue firii dwumadie no mu baeɛ ato gu. 

Saa nnoɔma yi bi ne sɛ Akanfoɔ abosom akyiwadeɛ wɔ nsunsuansoɔ wɔ ankorɛankorɛ, 

abusua ne kuro so. Saa nsunsuansoɔ yi firi abosom anaa asuman ahodoɔ hɔ na ɛba.  Afei 

nso akyiwadeɛ no mu bi wↄ hↄ a ɛda adi wↄ Akanfoↄ abosom no mu nyinaa.      

APPENDIX  

ABOSOM MFONIN A MESRΕΕ WƆN KWAN TWAEΕ 

 

 

Ɔbosom Atigyina a metwaa no owura Afrane asɔneε so wɔ ɔpεpɔn 12, 2021 mu wɔ 

Kumase Abuakwa  

Tei Kofi bosom a ɛwↄ ↄkↄmfoↄ Pinaman a ↄwↄ Ɛdweso abosomfie wɔ ɔpεpɔn 20,2021. 

 

 

 

 

 

 

 

 

Mfonin a εfa ɔbosom Tei Kwabena a metwaa no Oforisuo 6, 2021 mu a εwↄ Nana Atta 

abosomfie a εwↄ Abenase wↄ Asanteman mu. 

Ahomakyɛm (dua a suman te mu) wↄ Manhyia efikɛseɛ mu sumankwaahene efie wɔ 

ɔpεpɔn 20, 2021 mu. 

 

 

Ɔbosom Boafadu mfonin a metwaa no ɔgyefoɔ 9, 2021 mu wɔ ɔkɔmfoɔ Kofi Adu asɔneε 

so wɔ Kumase Kwaman. 

Mfonin a εfa ɔbosom Antoa Asuo Nyaman a metwaa no Oforisuo 11, 2021 wɔ ɔbosomfoɔ 

Nana Agyemang abosomfie. 

 

 

 

 

 

 

 

Mfonin a metwaeε a εkyerε Asuo Biremu bosom wɔ Akyem Akyease wɔ ɔpεpɔn 15, 2021 

wɔ ɔkɔmfoɔ Abena   abosomfie. 

Mfonin a metwaa no Kutawonsa 10, 2021 wɔ ɔkɔmfoɔ Yaw Debra abosomfie a εrekyerε 

Asuo Donaa ɔbosom  

 

      

Mfonin a metwaa no Oforisuo 17, 2021 a ɛrekyerɛ asuman brafoↄ wↄ Nana Pinaman 

(Tei Kofi) abosomfie 

